
ገጽ  4ለአንድ ተቋም  ... ወደ ገጽ 4 ዞሯል

“በምክክሩ የሚቀርቡ   ... ወደ ገጽ 4 ዞሯል

ዘላለም ግዛው 

አዲስ አበባ:- ጉድለቶችን ሁሉ ከፍ ብሎ መመልከት የሚቻለው 
ሥልጣን ላይ ሲደረስ እንደመሆኑ ሴቶችን ለኃላፊነት በማብቃት 
በፆታ ልዩነት የሚስተዋሉ ክፍተቶችን እንዲሞሉና እንዲታረሙ 
ማድረግ እንደሚገባ ፕሬዚዳንት ሣሕለወርቅ ዘውዴ ገለጹ፡፡       

በዓለም አቀፍ ደረጃ ለ113ኛ ጊዜ በኢትዮጵያ ደግሞ ለ48ኛ ጊዜ 
የሚከበረው ዓለም አቀፍ የሴቶች ቀን “ሴቶችን እናብቃ፤ ልማትና 
ሠላምን  እናረጋግጥ” በሚል መሪ ሃሳብ በዓድዋ መታሰቢያ ሙዚየም 
ትናንት ተከብሯል፡፡ 

በበዓሉ ላይ ተገኝተው መልዕክት ያስተላለፉት ፕሬዚዳንት 
ሣሕለወርቅ እንደገለጹት፤ ጉድለቶችን ለመመልከት እና ክፍተቶችን 
ለመሙላት የሚቻለው በሥልጣን ከፍ ማለት ሲቻል ነው፡፡

ሴቶች የሥልጣን ጠረጴዛ ላይ ካልደረሱ ሙሉ ፍትሕ፣ ሙሉ 
ሠላም እና ሙሉ ዴሞክራሲ አለ ለማለት እንደሚያስቸግር ጠቅሰው፤ 

“ሴቶችን ለኃላፊነት በማብቃት 
ረገድ የሚስተዋሉ ክፍተቶችን 

ማረም ይገባል”
-ፕሬዚዳንት ሣሕለወርቅ ዘውዴ 

ፋንታነሽ ክንዴ

አዲስ አበባ፡-  ለአንድ ተቋም ራዕይ መሳካት የሴቶችን 
እምቅ አቅም አሟጦ መጠቀምና ተጠቃሚነታቸውን 
ማረጋገጥ ወሳኝ መሆኑን የኢትዮጵያ ፕሬስ ድርጅት 
የኮርፖሬት ዘርፍ ምክትል ዋና ሥራ አስፈጻሚ አቶ 
ወንድም ተክሉ ገለጹ፡፡ የኢትዮጵያ ፕሬስ ድርጅት 
አመራርና ሠራተኞች ዓለም አቀፍ የሴቶች ቀን/ማርች 8ን 
ትናንት በልዩ ልዩ ዝግጅቶች አክብረዋል፡፡

የኢፕድ የኮርፖሬት ዘርፍ ምክትል ዋና ሥራ 
አስፈጻሚ አቶ ወንድም ተክሉ በበዓሉ ላይ ባስተላለፉት 
መልዕክት እንዳሉት፤ አንድ ተቋም የሚጠበቀውን ስኬት 
የሚያስመዘግበው የሴቶችን እምቅ አቅም በአግባቡ 
መጠቀም ሲችል ነው፡፡ 

በመሆኑም ተቋሙ በሚያከናውናቸው የለውጥ 
ሥራዎች ውስጥ የሴቶችን ተጠቃሚነት ለማረጋገጥ 

ለአንድ ተቋም ራዕይ መሳካት 
የሴቶችን ተጠቃሚነት ማረጋገጥ ወሳኝ ነው

- የኢፕድ ሠራተኞች ዓለም አቀፍ የሴቶች ቀንን አክብረዋል
ሄለን ወንድምነው

አዲስ አበባ፡- በሀገራዊ ምክክሩ የሚቀርቡት 
አጀንዳዎች የማያግባቡ ችግሮችን በዘላቂነት 
የሚፈቱ እንዲሆኑ እንሠራለን ሲሉ የኢትዮጵያ 
ሀገራዊ ምክክር ኮሚሽን ኮሚሽነር ብሌን 
ገብረመድህን ገለጹ፡፡ አጀንዳ ማሰባሰብ፣ 
መቅረጽና ጠቅላላ ጉባዔውን ማዘጋጀት የኮሚሽኑ 

“በምክክሩ የሚቀርቡ 
አጀንዳዎች የማያግባቡ 

ችግሮችን የሚፈቱ እንዲሆኑ 
እንሠራለን”

- ብሌን ገብረመድህን                              
የሀገራዊ ምክክር ኮሚሽነር

በማክሮ ኢኮኖሚ ዘርፍ 
በ10 ዓመቱ የልማት ዕቅድ 
የተጣለውን ግብ ማሳካት 

የሚያስችል አፈጻጸም 
ተመዝግቧል

“ሴቶችን ለኃላፊነት ... ወደ ገጽ 4 ዞሯል

ሰባት አስርተ ዓመታትን ተሻግሮ ሦስተኛ 
ትውልድ የደረሰው ቡና ላኪ ትልቅ ማሰብ! የግንዛቤ እጥረት እና 

‹‹የሚጥል በሽታ››

ዜና

ዳግማዊት አበበ

አዲስ አበባ፡- የኅትመትና ሳተላይት ክፍያ ዋጋ 
መጨመር ለተለያዩ መገናኛ ብዙኃን ሕልውና ፈተና 
መሆኑን የኢትዮጵያ መገናኛ ብዙኃን ምክር ቤት 
አስታወቀ።

ምክር ቤቱ ዓመታዊ ጠቅላላ ጉባኤውን ያካሄደ ሲሆን 
በጉባዔው የ2014 እና 2015 ዓ.ም አፈጻጸም ሪፖርት እና 
የ2016 እና 2017 ዓ.ም እቅድ ለአባላቱ አቅርቦ ውይይት 
ተደርጎበታል ።

በወቅቱ የምክር ቤቱ ሥራ አስፈጻሚ ኮሚቴ ሰብሳቢ 
አማረ አረጋዊ እንደገለጹት፤ መገናኛ ብዙኃን ሕዝብና 
መንግሥትን በማገናኘትና ብልሹ አሠራሮችን በማጋለጥ 
ከፍተኛ ድርሻ ቢኖራቸውም በአሁኑ ጊዜ የኅትመትና 
ሳተላይት ክፍያ ዋጋ መጨመር ለተለያዩ መገናኛ ብዙኃን 
ሕልውና ፈተና ሆኗል። የተወሰኑትን መገናኛ ብዙኃንም 
በዘርፉ እንዳይቆዩ እያደረጋቸው ነው። በዚህም መንግሥት 
ድጋፍና እገዛ ሊያደርግ ይገባል ሲሉ ጠይቀዋል።

 ምክር ቤቱ ባለፉት ሁለት ዓመታት የመገናኛ 
ብዙኃንና ጋዜጠኞች ከዘገባቸው ጋር ተያይዞ ከተለያዩ 
አካላት የሚደርስባቸውን ጫና ለመቀነስ መገናኛ ብዙኃን 
የእርስ በእርስ ቁጥጥር ሥርዓትን በመዘርጋት ረገድ ሰፊ 
ሥራዎችን ማከናወኑን አውስተው፤ በዚህም ጋዜጠኞችና 
መገናኛ ብዙኃን በከፍተኛ ኃላፊነት ለማኅበረሰቡ ጠቃሚ 
መረጃን እንዲያሰራጩ የተለያዩ ሥልጠናዎች ሲሰጥ 
መቆየቱን ተናግረዋል ።

ምክር ቤቱ ከተቋቋመ ጀምሮ ለ933 የመገናኛ 
ብዙኃን ባለሙያዎች ሥልጠና ሰጥቷል ያሉት ሰብሳቢው፤ 
ባለፉት ሁለት ዓመታት ከክልልና ከከተማ አስተዳደሮች 
ለተውጣጡ 400 ለሚጠጉ ባለሙያዎች በተለያዩ 

የኅትመትና የሳተላይት ክፍያ ዋጋ መጨመር ለመገናኛ 
ብዙኃን ሕልውና ፈተና ሆኗል

አቶ አማረ አረጋዊአቶ ግዛው ተስፋዬ

አጀንዳዎች ላይ ሥልጠና ተሰጥቷል ብለዋል ።
ሥልጠናው በዋናነት የጥላቻ ንግግር እና የሐሰተኛ 

መረጃ ስርጭት ላይ ያተኮረ እንደነበር የገለጹት አቶ 
አማረ፤  ድረ-ገጽ ላይ ለሚሠሩ ባለሙያዎችም  የግንዛቤ 
ማስጨበጫ ሥራ መሠራቱን አመልክተዋል ።

እንደ ሥራ አስፈጻሚ ኮሚቴ ሰብሳቢው ገለጻ፤ ምክር 
ቤቱ የበጀት እጥረት ችግርና የሀገሪቱ የሠላም ጉዳዮች 
እቅዶቹን በታሰበው ልክ ተግባራዊ እንዳያደርግ ፈተና 
ሆኖበታል ።  

የኢትዮጵያ መገናኛ ብዙኃን ባለሥልጣን ምክትል ዋና 
ዳይሬክተር ግዛው ተስፋዬ በበኩላቸው፤ መገናኛ ብዙኃን 
በአንድ ሀገር  ፖለቲካዊ፣ ማኅበራዊና ኢኮኖሚያዊ 
እድገት ውስጥ ጉልህ ሚና ስለሚጫወቱ ለመገናኛ 

ብዙኃን መስፋፋትና እድገት ትኩረት ሰጥቶ መንቀሳቀስ 
ያስፈልጋል ብለዋል ።

መገናኛ ብዙኃን ሁለንተናዊ እድገት ውስጥ ጉልህ 
ሚና እንዲኖረው የሚያደርገው የመገናኛ ብዙኃን ምክር 
ቤት መኖሩ ነው ያሉት ምክትል ዳይሬክተሩ፤ በአሁኑ 
ጊዜም በዓለም አቀፍ ደረጃ አብዛኞቹ ሀገራት ራሳቸውን 
የቻሉና ገለልተኛ የሆኑ የመገናኛ ብዙኃን ምክር ቤቶች 
መቋቋማቸውን ገልጸዋል ።

ምክትል ዳይሬክተሩ፤ የምክር ቤቱ መጠናከር 
ለሀገሪቱ የመገናኛ ብዙኃን ዘርፍ የሚያበረክተው 
አስተዋፅዖ ከፍተኛ  መሆኑን ጠቁመው፤  ለምክር ቤቱ 
መጠናከር የሁሉም አባላት ድጋፍ አስፈላጊ ነው ሲሉ 
ተናግረዋል።

ማርቆስ በላይ 

አዲስ አበባ፡- በክልሉ የፀጥታ ችግሮችን ለመቅረፍ 
በተሠሩ ሥራዎች ሠላም መስፈኑን የጋምቤላ ክልል 
የሠላምና ፀጥታ ቢሮ አስታወቀ።

የጋምቤላ ክልል የሠላምና ፀጥታ ቢሮ ኃላፊ አቶ ቾል 
ኩን ለኢትዮጵያ ፕሬስ ድርጅት እንደገለጹት፤ በክልሉ 
ችግሮችን ለመቅረፍ በተሠሩ ሥራዎች ሠላም ሰፍኗል።

በክልሉ ሠላማዊና ኅብረ ብሔራዊ አንድነትን 
ለማረጋገጥ እየተሠራ ነው ያሉት አቶ ቾል፤ ሀገር አንድ 
በመሆኑ ሕዝቦች በሠላምና በጋራ መኖር አለባቸው 
ብለዋል።

በክልሉ የሚስተዋሉ ግጭቶች ከመሬትና ከሥልጣን 
ጋር የተያያዙ ጉዳዮች መሆናቸውን ጠቅሰው፤ መንግሥት 
የክልሉን ሠላምና ፀጥታ ለመቆጣጠር የሚያስችሉ 
ሥራዎችን እየሠራ እንደሚገኝ ተናግረዋል።

ጋምቤላ ሁሉም ብሔር ብሔረሰቦች ያሉበት በመሆኑ 
ቀደም ሲል በርካታ የብሔር ግጭቶች ይስተዋሉ እንደነበር 
በመግለጽ፤  ችግሮችን ለመቅረፍ በተሠሩ ሥራዎች በአሁኑ 
ወቅት ሠላም መስፈኑን አንስተዋል።

ሠላምን ማስጠበቅ የመንግሥት የትኩረት 
አቅጣጫው መሆኑን የገለጹት ኃላፊው፤ ዜጎች ፊታቸውን 
ወደ ልማት እንዲያዞሩ በትኩረት  እየተሠራ ነው ብለዋል።

በአንዳንድ የክልሉ አካባቢዎች ከከብትና ንብረት 
ዝርፊያ ጋር ተያይዞ ግጭቶች መኖራቸውን ገልጸው፤ 
በፀጥታ ኃይሉ በሠራው ሥራ አስከፊ ችግር አለመፈጠሩን 
ጠቁመዋል።

በተያያዘ በድንበር አካባቢዎች ሕገ ወጥ የሰዎችና 
የመሣሪያ ዝውውሮች እንዳሉም አንስተዋል። 

የሚስተዋሉ ሕገ ወጥ የሰዎችና የመሣሪያ ዝውውሮች 
ላይ ክትትል እየተደረገ መሆኑን ጠቅሰው፤ የሚታዩ 
ችግሮችን ለመቅረፍ እርምጃ እየተወሰደ ነው ብለዋል።

በክልሉ በተካሄዱ ውይይቶች በከተሞች የሚስተዋሉ 
ሌብነትና ዝርፊያዎችን ለመቆጣጠር የሚያስችሉ ሥራዎች 
መሠራታቸውንም ገልጸዋል።

የፀጥታ አካላት ከሕዝብ ጋር በመተባበር በተሠሩ 
ሥራዎች የከተማ ሌብነትን መቆጣጠር መቻሉን 
አስረድተዋል።

አኝዋክና ኑየርን ጨምሮ ከተለያዩ የኅብረተሰብ 
ክፍሎች ጋር በርካታ ውይይቶች መካሄዳቸውን የገለጹት 
ኃላፊው፤ በሕዝብ ለሕዝብ መካከል ይስተዋሉ የነበሩ 
ችግሮች በእርቅ መፈታታቸውን ገልጸዋል።

በክልሉ የሚንቀሳቀሱ ፓርቲዎችና ሌሎች ግለሰቦች 
ወደ ሥልጣን ካልገባን በሚል ወደ ፀረ ሠላም ኃይሎች 
የመቀላቀል ሂደት እንደነበር ጠቅሰው፤ በተፎካካሪ 
ፓርቲዎች የሚስተዋሉ የሕገ ወጥ እንቅስቃሴዎች በዜጎች 
ላይ ችግር እንዳያስከትሉ የክትትል ሥራ እየተሠራ 
መሆኑን አመላክተዋል።

ከጋምቤላ ነፃነት ግንባር ጋር በተካሄደው የሰላም 
ድርድር አባላቱ ወደ ኅብረተሰቡ በመቀላቀል ወደሠላማዊ 
እንቅስቃሴ መመለሳቸውን ጠቅሰዋል።

በመንግሥት በኩል የሠላም ማስፈን ሥራን በመሥራት 
የተፈናቀሉ ዜጎችን ወደ ቀያቸው የመመለስ ሥራ የሚሠራ 
መሆኑንም ገልጸዋል።

በክልሉ የፀጥታ 
ችግሮችን ለመቅረፍ 

በተሠሩ ሥራዎች ሠላም 
ሰፍኗል

ክፍለዮሐንስ አንበርብር

አዲስ አበባ፡- በክልሉ እየተካሄዱ የሚገኙ 
ማናቸውም ዓይነት የኮንስትራክሽን ሥራዎች የክልሉንና 
የሀገርን ኢኮኖሚ በማሳደግ እና በቴክኖሎጂ ሽግግር 
ላይ ያተኮሩ እንዲሆኑ በአፅንዖት እየተሠራ መሆኑን 
የኦሮሚያ ክልል የኮንስትራክሽን ባለሥልጣን አስታወቀ። 
የክልሉ የኮንስትራክሽን ዘርፍ እጅግ አመርቂ ውጤቶችን 
ቢያስመዘግብም አሁንም ችግሮች ያሉበት በመሆኑ ትልቅ 
ትኩረት እንደሚፈልግ ተጠቁሟል።

የኦሮሚያ ኮንስትራክሽን ባለሥልጣን ዋና ዳይሬክተር 
ኢንጂነር ናትናኤል ጌታሁን እንዳሉት፤ በሁሉም ዘርፎች 
እየተከናወኑ የሚገኙ የኮንስትራክሽን ሥራዎች ተስፋ 
ሰጪ ውጤት እያስመዘገቡ ነው። 

ይህ ሥራ የኦሮሚያ ክልልን ብሎም የሀገርን ምጣኔ 
ሃብት በማሳደግ ረገድ ትልቅ ሚና እየተወጣ ነው ያሉት 
ኢንጂነር ናትናኤል፤ በተለይም ዘርፉ ለምጣኔ ሃብት 
ዕድገት፣ ለዜጎች ሥራ ዕድል ፈጠራ እና የኅብረተሰቡን 
የአኗኗር ዘይቤ ቀደም ካለው ሁኔታ እንዲሻሻልና የዘመነ 
እንዲሆን ዘርፉ አበርክቶው የጎላ መሆኑን አመልክተዋል። 

እንደ ኢንጂነሩ ገለጻ፤ በኦሮሚያ ክልል 
የኮንስትራክሽን ኢንዱስትሪው ባለፉት ዓመታት አያሌ 
ለውጦችን እያሳየ ቢሆንም በርካታ ችግሮች ያሉበት 
በመሆኑ ይህን ለማስተካከል ብዙ ጥረት ይጠይቃል። 
በተለይም የፕሮጀክቶች መዘግየት፣  የተቋማት ቅንጅታዊ 
አሠራር መጓደል፣ የቴክኖሎጂ ሽግግር በተፈለገው 
ደረጃ አለማደግ፣ በዘርፉ አንቱታን ያተረፉ ባለሙያዎች 
እጥረትና ያልታለፉ ፈተናዎች ናቸው።  

ክልሉም እነዚህን ጉዳዮች ታሳቢ በማድረግ በትኩረት 
እየሠራ ነው ያሉት ኢንጂነር ናትናኤል፤ በኦሮሚያ 
እየተካሄዱ የሚገኙ ማናቸውም ዓይነት የኮንስትራክሽን 
ሥራዎች የክልሉንና የሀገርን ኢኮኖሚ በማሳደግ እና 
በቴክኖሎጂ ሽግግር ላይ ያተኮሩ እንዲሆኑ በአፅንዖት 
እየተሠራ መሆኑን አረጋግጠዋል።

በኢትዮጵያ ኮንስትራክሽን ማኔጅመንት ኢንስቲትዪት 
የኮንስትራክሽን ማኔጅመንት ማማከር አገልግሎት 
ዳይሬክተር ኢንጂነር ጎረምስ በቀለ በበኩላቸው፤ 
የኦሮሚያ ክልል በኮንስትራክሽን ዘርፍ ብዙ ለውጦችን 
እያስመዘገበ መሆኑን አስረድተዋል። 

ባለሥልጣኑ የሀገር ምጣኔ ሃብት ዕድገት ላይ ፋይዳ 

ያላቸው ተግባራትን እያከናወነ ነው። ከዚህም ጎን ለጎን 
በሥራ ዕድል ፈጠራ፣ ቴክኖሎጂ ማስፋፋትና ማሳደግ 
ላይ ትርጉም ያላቸውን ተግባራት በማከናወን ላይ 
ሲሆን የተጀመረው ጥረት አካታችነት ያለው የምጣኔ 
ሃብት ዕድገት ለማስመዝገብ የጎላ ፋይዳ እንዳለው 
አስገንዝበዋል።

ምንም እንኳን እነዚህ አበረታች ውጤቶች ቢኖሩም 
እንደ ክልልም ሆነ እንደሀገር ጉልህ ችግሮች አሉብን ያሉት 
ኢንጂነር ጎረምስ፤ በአሁኑ ወቅት ለኮንስትራክሽን ዘርፉ እስከ 
70 ከመቶ የሚሆነው ግብዓት ከሌላ ሀገር ገቢ እየተደረገ 
ሲሆን ይህ ከፍተኛ ሃብትም የሚጠይቅ ነው ብለዋል። 

ይሁንና ይህን ለማስተካከልና በሀገር ምርት 
ለመጠቀም ዕቅድ ተይዟል። በዚህም መሠረት በ2030 
ዓ.ም  ለኮንስትራክሽን ከሚውሉ ግብዓቶች 80 ከመቶ 
የሚሆነው በራስ አቅም እንደሚሸፈን አመልክተዋል።

የኦሮሚያ ኮንስትራክሽን ባለሥልጣን ከየካቲት 28 
እስከ 29 ቀን 2016 ዓ.ም ከተቋራጮች፣ አማካሪዎች፣ 
ማኅበራት እና ሌሎች ባለድርሻ አካላት ጋር ውይይት 
ያደረገ ሲሆን የዘርፉን ችግሮች ማቃለልና የቴክኖሎጂ 
ሽግግርን መፍጠር ዋነኛ ትኩረት መሆኑም ታውቋል።

የክልሉ የኮንስትራክሽን ዘርፍ በኢኮኖሚ እድገትና 
በቴክኖሎጂ ሽግግር ላይ ትኩረት አድርጓል

አቶ ቾል ኩን



አዲስ ዘመን   ቅዳሜ የካቲት 30 ቀን 2016 ዓ.ም

ዜና

ገጽ 3

ዘላለም ግዛው  

አዲስ አበባ:- የሴቶችን መብትና እኩልነት በማስፈን 
ሁለንተናዊ ተሳትፎ እና ተጠቃሚነታቸውን ማረጋገጥ 
የመንግሥት ዐቢይ የልማት አቅጣጫ ሆኖ የሚቀጥል 
እና የተሰጠው ትኩረትም ሴቶች በመንግሥት ከፍተኛ 
የኃላፊነት ቦታዎች ላይ እንዲቀመጡ ማስቻሉ ተጠቆመ፡፡  

“ሴቶችን እናብቃ፣ ልማትና ሠላምን እናረጋግጥ” 
በሚል መሪ ሃሳብ በዓለም አቀፍ ደረጃ የተከበረው 
ዓለም አቀፍ የሴቶች ቀን በዓድዋ ድል መታሰቢያ ትናንት 
ተከብሯል፡፡ 

በወቅቱ የአዲስ አበባ ከተማ ከንቲባ አዳነች 
አቤቤ ባስተላለፉት መልዕክት መንግሥት የሴቶች 
ሁለንተናዊ ተጠቃሚነትን እንዲሰፍን በርካታ ሥራዎች 
መሠራታቸውን ጠቁመዋል። 

መንግሥት የሴቶችን መብትና የፆታ እኩልነት 
በማረጋገጥ በኢትዮጵያ ፖለቲካዊ፣ ማኅበራዊ፣ 
ኢኮኖሚያዊ እና የልማት ተሳትፎዎች ላይ ያላቸውን 
ድርሻ ለማሳደግ ጥረት ማድረጉንም አመልክተዋል፡፡ 

የሴቶችን ፖለቲካዊ፣ ማኅበራዊና ኢኮኖሚያዊ 
ተጠቃሚነትና ተሳትፎ ለማስፈን የሚያስችሉ እቅዶች 
ተቀርጸው ተግባራዊ መደረጋቸውንና ተግባሩ ስኬታማ 
መሆን መቻሉንም ገልጸዋል። 

ሆኖም አሁንም ሴቶች በኢኮኖሚ፣ በማኅበራዊና 
በፖለቲካ ጉዳዮች የሚገባቸውን ያህል እኩል ተጠቃሚና 
ተሳታፊ መሆን እንዳልቻሉና ሴቶችን ማብቃትና 
ተሳታፊነታቸውንና ተጠቃሚነታቸውን ማረጋገጥ 
እንደሚገባ ገልጸዋል። 

ክፍተቱን ለማጥበብም እድሉን አግኝተን ሀገር 
እየመራን ካለን ሴት የፖለቲካ አመራሮች ይጠበቃልም 
ብለዋል፡፡ የዘንድሮው የሴቶች ቀን በዓድዋ ድል መታሰቢያ 
መከበሩ የተለየ እንደሚያደርገው፣ የዓድዋ ድልም ለሴቶች 
የተለየ ትርጉም እንዳለውም ተናግረዋል።

በአስተዋፅዖዋቸው ልክ ባይነገርም ለዓድዋ 
ድል መገኘት በርካታ ሴቶች ከፍተኛ አስተዋፅዖ 
ማበርከታቸውን የሴቶች ጥበብ እና ብልሀተኛ መሪነት 

የሴቶችን መብትና እኩልነት ማስፈን የመንግሥት ዐቢይ 
የልማት አቅጣጫ ሆኖ ይቀጥላል

የታየበት አንደነበርም አስታውሰዋል፡፡  
ሴቶች የፆታ እኩልነት ተረጋግጦላቸው ካለባቸው 

ድርብርብ ተጽዕኖ እንዲላቀቁ፣ በኢኮኖሚያዊ እና 
ፖለቲካዊ መስኮች እኩል ተሳታፊ እና ተጠቃሚ እንዲሆኑ 
በርካታ ትግል ሲደረግ መቆየቱን በመጠቆምም፤ በትግል 
የተገኘውን ውጤት መዘከር እንደሚገባም  አንስተዋል፡፡ 

በወሲብ ንግድ ላይ የተሠማሩ ሴቶች ሠልጥነው ሥራ 
የሚያገኙበት “የሴቶች ተሐድሶና ልህቀት ማዕከል” በቀጣዩ 
ሳምንት ተመርቆ ሥራ እንደሚጀምርም አብስረዋል። 

የሴቶችና ማኅበራዊ ጉዳዮች ሚኒስትር ኤርጎጌ ተስፋዬ 
(ዶ/ር) በበኩላቸው፣ የሴቶችን ሁለንተናዊ ተሳትፎ እና 
ኢኮኖሚያዊ ተጠቃሚነት ለማሳደግ መንግሥት ትኩረት 
ሰጥቶ እየሠራ መሆኑን ተናግረዋል። 

በሀገር አቀፍ ደረጃ በሁለት ወራት በተከናወነ ንቅናቄ 
ተሳታፊነታቸውንና ተጠቃሚነታቸውን የሚያረጋግጡ 
ተግባራት መከናወናቸውንም አመልክተዋል። 

የሴቶችን የነቃ ተሳትፎ ማስፈን፣ ተገቢ ትኩረት 
እንዲያገኙ እና ለተጎዱ ድጋፍ የማድረግ ሥራ በልዩ 
ትኩረት እየተተገበረ እንደሚቀጥል፣ ሴቶች ላይ ጥቃት 
እና ጎጂ ልማዳዊ ድርጊቶች እንዳይደርሱ መከላከል 
የሁሉም አካላት ትብብርን እንደሚጠይቅም ተናግረዋል፡፡  

መንግሥት በሀገሪቱ 52 በመቶ የሚሆነውን የሕዝብ 
ቁጥር የሚሸፍኑትን ሴቶች መብት እና ጥቅም ለማረጋገጥ 
ዘርፈ ብዙ ሥራዎችን በመሥራት ላይ እንደሚገኙና 
የተሰጠው ትኩረት ሴቶች በመንግሥት ከፍተኛ የኃላፊነት 
ቦታዎች ላይ እንዲያገለግሉ ማስቻሉንም ተናግረዋል፡፡ 

የሴቶች የኢኮኖሚ አቅም እንዲጎለብት፣ ማኅበራዊ 
እና ፖለቲካዊ ተሳትፏቸው እንዲያድግ እንዲሁም ፆታ 
ተኮር ጥቃቶች እና ጎጂ ልማዳዊ ድርጊቶች እንዲቆሙ 
ሁሉም የኅብረተሰብ ክፍል የበኩሉን ድርሻ ሊወጣ 
እንደሚገባም አሳስበዋል፡፡ 

በሴቶችና ማኅበራዊ ጉዳዮች ሚኒስቴር የሴቶችና 
ሕጻናት ዘርፍ ሚኒስትር ዴኤታ አለሚቱ ኡሞድ ሴቶችን 
አሳታፊ ባደረጉ፣ አመለካከቶችን በሚለውጡ፣ ተሳታፊና 
ተጠቃሚነታቸውንም በሚያረጋግጡ ተግባራት በዓሉ 
እየተከበረ መሆኑን ተናግረዋል። 

የፖሊሲና የሕግ ማዕቀፎችን ተግባራዊ በማድረግም 
የሴቶችን ተጠቃሚነትና ተሳታፊነት ያሰፈኑ በርካታ 
ስኬቶች መገኘታቸውንም ጠቁመዋል። 

ማሕሌት ብዙነህ 

አዲስ አበባ፡- ለቁልፍ የመንግሥትና የሕዝብ 
ተቋማት በዘመናዊ ቴክኖሎጂ የታገዘ የሳይበር ደኅንነት 
ጥበቃ እየተደረገ መሆኑን የኢንፎርሜሽን መረብ 
ደኅንነት አስተዳደር አስታወቀ፡፡

የኢንፎርሜሽን መረብ ደኅንነት አስተዳደር እና 
የኢትዮጵያ የሳይበር ደኅንነት ማኅበር በጋራ ያዘጋጁት 
“የሳይበር ደኅንነትና ዲጂታል ትራንስፎርሜሽን” ጉባኤ 
ተካሂዷል፡፡

የኢንፎርሜሽን መረብ ደህንነት አስተዳደር ዋና 
ዳይሬክተር ወይዘሮ ትዕግስት ሃሚድ በመድረኩ ላይ 
እንደገለጹት፤ በሀገር አቀፍ ደረጃ የሳይበር ጥቃቶችና 
ተጋላጭነቶች ከጊዜ ወደ ጊዜ እየጨመሩ ነው፡፡ ለዚህም 
ቁልፍ ለሆኑ የመንግሥትና የሕዝብ ተቋማት በዘመናዊ 
ቴክኖሎጂ የታገዘ የሳይበር ደኅንነት ጥበቃ እየተደረገ 
ነው፡፡ 

የመድረኩ ዋና ዓላማ በሳይበር ደኅንነት ዙሪያ 
የማኅበረሰቡን ንቃተ ሕሊና በማሳደግና የእውቀት 
ሽግግር ለማድረግ ሲሆን  ይህም የሚደርሱ የሳይበር 
ጥቃቶችን በመከላከል የኢትዮጵያን የሳይበር ደኅንነት 
ለማስጠበቅ የሚረዳ መሆኑን ገልፀዋል፡፡

በተጨማሪም መድረኩ የኢትዮጵያን የሳይበር 
ደኅንነትና ሉዓላዊነት ለማስጠበቅ ብሎም ሀገራዊ 
የሳይበር ሥነ-ምሕዳር ለማጠናከር ከፍተኛ ሚና 
ይጫወታል ብለዋል፡፡

የሳይበር ደኅንነትን ለማስጠበቅ የተቋማት ቅንጅት 

አስፈላጊ ነው ያሉት ዳሬክተሯ፤ በዚህም ከኢትዮ 
ቴሌኮም፣ የብሔራዊ መረጃና ደኅንነት አገልግሎት፣ 
የኢኖቬሽንና ቴክኖሎጂ ሚኒስትር ያካተተ ግብረ ኃይል 
ተቋቁሞ እየተሠራ እንደሚገኝ አንስተዋል፡፡

እንዲሁም አስተዳደሩ ለድንገተኛ የሳይበር ጥቃቶች 
ምላሽ ለመስጠት የሚያስችል ክፍል አቋቁሞ በቴክኖሎጂ 
በመታገዝ  የሚሰነዘሩ ጥቃቶችን ለመከላከል እየሠራ 
መሆኑን ገልጸው፤ በበጀት ዓመቱ ስድስት ወራት 
ከተሰነዘሩ 4 ሺህ 623 የሳይበር ጥቃቶች 98 በመቶውን 
ማክሸፍ መቻሉም አስታውሰዋል፡፡

የኢኖቬሽንና ቴክኖሎጂ ሚኒስትር ዴኤታ ዶክተር 
ይሽሩን አለማየሁ በበኩላቸው፤ የ2025 ዲጂታል 
ኢትዮጵያን ለማስተግበር በዘመናዊ የዲጂታል ሽግግር 
የሳይበር ደህንነትን ማረጋገጥ እንደሚያስፈልግ ገልጸው፤ 
ይህ መድረክ የተለያዩ አስቻይ ሁኔታዎች በመፍጠር 
የሳይበር ሥነ ምሕዳርን ለማጠናከር ያስችላል ብለዋል።

የሳይበር ሥርዓቱን ደኅንነት ማስጠበቅ የአንድ 
ተቋም ኃላፊነት ብቻ ባለመሆኑ ሁሉም ተቋማትና 
ግለሰቦችም በቅንጅት ሊሠሩ ይገባል፡፡ የኢትዮጵያ 
ሳይበር ደኅንነት ማኅበር የሚሠራውን ተግባር ሚኒስቴሩ 
እንደሚደግፈውም ጠቁመዋል፡፡ 

የኢትዮጵያ የሳይበር ደኅንነት ማኅበር ፕሬዚዳንት 
ዶክተር ብርሃኑ በየነ እንደገለጹት፤ የማኅበሩ መቋቋም 
አስፈላጊነት በሳይበር ደኅንነትና በዲጂታል ሽግግር 
በኩል የዘርፉ ባለሙያዎችን በማሰባሰብ የሳይበር 
ደኅንነት ለማስጠበቅ እንዲያዙ ማድረግ ነው፡፡

ለቁልፍ የመንግሥትና የሕዝብ 
ተቋማት የሳይበር ደኅንነት ጥበቃ 

እየተደረገ ነው
መስከረም ሰይፉ እና መክሊት ወንድወሰን

አዲስ አበባ፡- የደን ልማትና አጠቃቀም ምን መምሰል 
እንዳለበት በዝርዝር የሚያብራራ ደንብ መፅደቁን 
የኢትዮጵያ ደን ልማት አስታወቀ፡፡

በኢትዮጵያ ደን ልማት የተፈጥሮ ደንና የአየር 
ንብረት ለውጥ ምርምር ዳይሬክቶሬት ዳይሬክተር አበጀ 
እሸቴ (ዶ/ር) ለኢትዮጵያ ፕሬስ ድርጅት እንደገለጹት፤ 
ከዚህ ቀደም የደን ልማት፣ አጠቃቀምና ጥበቃ ምን 
መምሰል እንዳለበት የሚደነግግ አዋጅ የነበረ ቢሆንም 
ጉዳዮችን በዝርዝር ያላስቀመጠ ነበር፡፡ ይህም አዋጁ 
ያስቀመጣቸውን ነገሮች በተሟላ መልኩ መሬት ላይ 
ለማውረድ እንዳይቻል አድርጓል ፡፡ 

ይህንን ችግር ለመቅረፍ አዋጁ ላይ የተቀመጡ ነገሮች 
በምን መልክ ተፈጻሚ እንደሚሆኑ የሚያብራራ ደንብ 
ተዘጋጅቶ መጽደቁንም  አበጀ እሸቴ (ዶ/ር) ገልጸዋል፡፡ 

ደንቡ የኢትዮጵያ ደን ልማት አርቅቆት በግብርና 
ሚኒስቴር አቅራቢነት ለጠቅላይ ሚኒስትር ጽሕፈት ቤት 
ቀርቦ በሚኒስትሮች ምክር ቤት መጽደቁን ዳይሬክተሩ 
አብራርተዋል፡፡ 

ደንቡ በአዋጁ ላይ ያልተብራሩ እንደ የባለቤቶች 
መብት፣ የግል ባለሀብቶች ተሳትፎ፣ የካርበን ሽያጭና 
የመንግሥት ተጠቃሚነት የመሰሉ ጉዳዮችን በዝርዝር 
ያስቀመጠ ነው፡፡ 

አበጀ እሸቴ (ዶ/ር) ከዚህ ቀደም የደን ባለቤቶች 
በደን ውስጥ የሚገኘው ካርበን ባለቤት መሆናቸው 
ባለመረጋገጡ የካርበን ሽያጭ በመንግሥት በኩል 
ይከናወን እንደነበረ በመግለጽ ይህም ካርበኑን የሚገዙ 
ሀገሮች የካርበኑን ባለቤትና ድርሻ  በመጠየቅ የደን ልማት 
ተቋማት የካርበን ተጠቃሚነታቸው ላይ ጥያቄ እንዲያነሱ 
ማድረጉን አስታውሰዋል፡፡ 

አዲስ የፀደቀው ደንብም ይህንን ጥያቄ የሚመልስና 

የደን ልማትና አጠቃቀምን በዝርዝር 
የሚያብራራ ደንብ ፀደቀ

በደን ውስጥ የሚገኘው ካርበን የደን ባለቤቶች መሆኑን፣ 
የደን ባለቤቶች ካርበንን መሸጥ እንደሚችሉና መብቱን 
ለሦስተኛ አካል ማስተላለፍ እንደሚችሉ የደነገገና መብት 
የሰጠ መሆኑ ተናግረዋል፡፡ 

በካርበን ሽያጭ ወቅትም የፌደራልና የክልል 
መንግሥታት ድጋፍ የሚያደርጉ በመሆናቸው ሽያጩ 
ሲከናወን 20 በመቶ የሚሆነውን ገቢ እንዲያገኙ 
እንደሚደነግግ ገልጸዋል፡፡ 

ዳይሬክተሩ በአዋጁ ላይ በደን ልማት ላይ የግል 
ባለሀብቶች እንዲሳተፉ የሚጠቅስ የነበረ ቢሆንም 
በምን አግባብ ተጠቃሚ ሊሆኑ እንደሚችል ያላስቀመጠ 
እንደነበር አስታውሰው ይህ ደንብም ይህንን ጥያቄ 
ፈትቷል ብለዋል፡፡ 

 ዳይሬክተሩ ኢትዮጵያ ውስጥ ያለው 90 በመቶ 
ደን የተፈጥሮ ደን ሲሆን ባለቤትነቱም የመንግሥት 
በመሆኑ ብቻውን ጠብቆ ማቆየት የማይችል በመሆኑ 
የግል ባለሀብቱ በምን መልክ መሳተፍ እንደሚችልና 
ሊያገኛቸው የሚገቡ ማበረታቻዎች ምን አይነት እንደሆኑ 
ደንቡ በዝርዝር ማብራራቱን ተናግረዋል፡፡ 

አበጀ እሸቴ (ዶ/ር)

ኤርጎጌ ተስፋዬ (ዶ/ር)አዳነች አቤቤ



አዲስ ዘመን   ቅዳሜ የካቲት 30 ቀን 2016 ዓ.ም

ዜና

ከ1ኛው ገጽ የዞረ

ከ1ኛው ገጽ የዞረ

ከ1ኛው ገጽ የዞረ

ገጽ 4

የምንጠይቀው ልዩ መብት ሳይሆን እኩል መብት ማግኘትን 
ነው፣ መብቱ እስኪሰፍንም እንታገላለን ብለዋል።

ሴቶች በየዘርፉ ማደግ አለባቸው፣ ገጠር የምትገኘውም 
ከተማ ያለችውም ማደግ አለባት፣ ሁሉንም ሴቶች ማብቃት 
ያስፈልጋል፣ ለዚህ ተግባርም በመንግሥት በርካታ እቅዶች 
ወጥተው እየተተገበሩ እንደሚገኙም ነው የተናገሩት።

በሴቶችና ማኅበራዊ ጉዳይ ሚኒስቴር በኩል በግብርና 
ዘርፍ እና በትምህርት ዘርፍ የተያዙ የልማት መርሐ ግብሮች 
በዋነኛነት በገጠር ያሉ ሴቶችን ለማብቃት የሚደረገውን 
ጥረት የሚደግፉ መሆናቸውንም ጠቁመዋል።  

“ያለትምህርት የትም አይደረስም፤ ስለተማርን እና 
ስላወቅን እዚህ ደርሰናል” ያሉት ፕሬዚዳንት ሣሕለወርቅ፤ 
ሴቶች በትምህርት እንዲበቁ መደገፍ አስፈላጊ መሆኑንም 
ነው የገለጹት። ሴት ልጆች ትምህርት ቤት መዋል 
እንዳለባቸውም ነው የመከሩት። 

የዘንድሮው የአፍሪካ ኅብረት ጉባዔ መሪ ሀሳብ 
“ትምህርት ለሁሉም” የሚል በመሆኑ ከምንም በላይ 
ትምህርትን ለሴቶች ተደራሽ ለማድረግ ትኩረት በመስጠት 
ብዙ ሊሠራበት እንደሚገባ አሳስበዋል።

በፆታ ላይ የሚደርስ ጥቃትን መታገል ይገባል፣ የከፋው 
የፆታ ጥቃት ቢሆንም ሴት ልጅ ሞራሏ እንዲወድቅ፣ 
እንድትቆረቁዝ፣ እንድትኮረኮም የማድረግ ባሕላዊ ጭቆና 
ሊቆም እንደሚገባ አመልክተዋል። በሴቶች ላይ የሚደርስን 
አካላዊም ሆነ ሥነልቦናዊ ጥቃት ማውገዝና መከላከል 
እንደሚገባ አሳስበዋል።

በአንዳንድ አካባቢዎች የሠላም እጦት መኖሩን 
በማስታወስም፣ ሠላም ከሌለ በቀዳሚነት ተጠቂዋ ሴት ናት 
ብለዋል። በመሆኑም ሠላም እንዲሰፍን ሁሉም ድርሻውን 
እንዲወጣም ጠይቀዋል።

በኢትዮጵያ የሴቶች ቀን መከበር ሲጀምር ምንም 
እንኳን ብዙ ተግባራት ቢኖሩም ሴቶች ለራሳቸው ጊዜ 
ሰጥተው ሰብሰብ ብለው መነጋገር የሚችሉበት ዕድል 
የፈጠረ እንደነበር አስታውሰዋል።

በየዓመቱ እየተከበረ ከ40 ዓመታት በላይ በቆየው 
ሂደት በርካታ ውጤቶችን ያሳየ መሆኑንና በሂደቱ 
እርሳቸውም የለውጡ አካል መሆናቸውን አስታውሰዋል። 

እርሳቸውን ጨምሮ የብዙ ሴት ሚኒስትሮች ወደ 
ኃላፊነት መምጣት እና የመዲናዋ የአዲስ አበባ ከተማ 
አስተዳደር ከንቲባ ሴት መሆናቸው የትግሉ ውጤት ማሳያ 
መሆኑን አመልክተዋል።

ሴቶች ለሥልጣንና ለአመራርነት መብቃት በችሮታ 
የተሰጠ ሳይሆን የመሥራት አቅማቸውን አሳይተውና 
አስመስክረው መሆኑንም አስገንዝበዋል፡፡

ይሁን እንጂ ለውጡ መድረስ ያለበት ደረጃ ላይ 
እንዳልደረሰና ለቀሪ ተግባር ብዙ መሥራት እንደሚያስፈልግ 
ጠቁመዋል፡፡

ኢትዮጵያውያን ሴቶች በዓለም አቀፍ አደባባይ 
ሀገራቸውን በማስተዋወቅ ሚናቸው የጎላ እንደሆነም 
ጠቁመዋል።

በአዲስ አበባ ከተማ አስተዳደር በኩል በአስቸጋሪ 
ሕይወት ውስጥ ያሉ ሴቶችን አሰባስቦ፣ አስጠልሎ፣ 
መግቦ እና አሠልጥኖ በሥራ እራሳቸውን እንዲችሉ 
ለማድረግ የተያዘውን “የሴቶች ተሐድሶና ልህቀት ማዕከል” 
ፕሮጀክት አድንቀው፤ መሰል ተሞክሮ በየክልሉ ሊስፋፋ 
እንደሚገባውም ጠቁመዋል።

በትኩረት እየተሠራ ነው።
እያንዳንዳችን በየሙያችን የምናበረክተው አስተዋፅዖ 

ድምር የተቋሙን ራዕይ እውን ለማድረግ እንደሚያስችል 
ጠቅሰው፤ በተለይም ሴቶች ግንባር ቀደም ሆነው 
ራሳቸውንና ተቋማቸውን ለመለወጥ መትጋት አለባቸው። 
ተቋሙም የሴቶች ለውጥ የተቋሙ ለውጥ መሆኑን 
በመረዳት የትምህርት ዕድል ማመቻቸትን ጨምሮ 
ተጠቃሚነታቸውን የሚያረጋግጡ ሥራዎችን አጠናክሮ 
እንደሚቀጥል ጠቁመዋል።

የዘርፈ ብዙ ጉዳዮች ጉዳይ ክፍል ኃላፊ ወይዘሮ 

ቀሪ ሥራዎች መሆናቸውንም አመላክተዋል፡፡ 
የኢትዮጵያ ሀገራዊ ምክክር ኮሚሽን ኮሚሽነር ብሌን 

ገብረመድህን ለኢትዮጵያ ፕሬስ ድርጅት እንደገለጹት፤ 
በሀገሪቱ ለዘመናት ሲንከባለሉ የቆዩ ልዩነቶችንና 
አለመግባባቶችን በመፍታት ሀገራዊ አንድነትና ዘላቂ 
ሠላምን ለማስፈን የሚረዳ አካታች ሀገራዊ ምክክር 
ለማድረግ እየተሠራ ነው፡፡

ለምክክሩ ስኬታማነት የውይይት አጀንዳው ወሳኝ 
ነው ያሉት ኮሚሽነር ብሌን፤ ላለመግባባት መንስኤ የሆኑ 
ችግሮችን ሁሉ ለውይይት አቅርቦ እንዲፈቱ ለማድረግ 
ኮሚሽኑ እየሠራ መሆኑን አስታውቀዋል፡፡

በሀገራዊ ምክክሩ የፖለቲካ ኃይሎች፣ ሲቪክ 
ማኅበራት፣ ዳኛዎች፣ ሴቶች፣ ወጣቶች፣ የሀይማኖት 
ተቋማት እና ሌሎች ባለድርሻ አካላት ከኮሚሽኑ ጋር 
በመሆን ሀገራዊ መግባባትን ለማምጣት መሥራት 
እንደሚጠበቅባቸው ገልጸዋል፡፡

ሀገራዊ ምክክሩ የሕዝብ ባለቤትን ያረጋገጠ መሆን 
አለበት ያሉት ኮሚሽነሯ፤ ሁሉም የኅብረተሰብ ክፍሎች 

“በምክክሩ የሚቀርቡ አጀንዳዎች የማያግባቡ...
የሚሳተፉበት፣ ሀሳብ የሚያቀርቡበትና የሚደመጡበት 
እንዲሆን ለማድረግ ጥረት እየተደረገ ነው፤ የሀገራዊ 
ምክክሩ ሂደት የልሂቃን ብቻ ሳይሆን የሕዝብ መሆኑንም 
መረዳት ያስፈልጋል ብለዋል፡፡

በሀገራዊ ምክክሩ የኮሚሽነሮች ኃላፊነት ሁሉም 
ሰው ሃሳቡን እንዲገልጽ ማድረግ ነው ያሉት ኮሚሽነር 
ብሌን፤ አንድ ጮክ ብሎ የሚናገር ሰው የምክክር ሂደቱን 
እንዲቆጣጠረው ማድረግ ሳይሆን የሁሉም ሃሳብ 
እንዲንሸራሸር ማስቻል ነው፡፡ ሰዎች ከመከራከርና 
ከመጨቃጨቅ ይልቅ በመግባባት ወደ ውሳኔ እንዲመጡ 
ማድረግ የኮሚሽኑ ዓላማ መሆኑን አስታውቀዋል፡፡

የምክክሩ ዋና ዓላማ ነጥብ ማስጣል፤ ነጥብ ማስቆጠር 
ሳይሆን በመደማመጥና በውይይት ሁሉም አካል አሸናፊ 
የሚሆንበት ዓውድ መፍጠር ነው ብለዋል፡፡ 

እንደ ኮሚሽነሯ ገለጻ፣ ለምክክሩ የሚቀርቡት 
አጀንዳዎች ከአንድ አቅጣጫ ብቻ የሚነሱ ስላልሆነ 
መጓተት፣ መበሻሸቅና መቋሰል ሊኖር ይችላል፡፡ ይሁንና 
ኮሚሽኑ እነዚህን ሁሉ በማስቀረት ሊያግባባ የሚችል 
መፍትሔ ሀሳብ እንዲቀርብ ምቹ ሁኔታን ይፈጥራል ሲሉ 
ተናግረዋል፡፡

ኮሚሽኑ ከተቋቋመ ጀምሮ በተሠሩት ሥራዎች 
የሀገራዊ ምክክር ሥነ-ዘዴው አካታች፣ አሳታፊና 
የአካባቢውን ነባራዊ ሁኔታ ያማከለ እንዲሆን 
እንዳስቻለው ገልጸው፤ በዚህም መሠረት በተለያዩ 
ክልሎች በወረዳ ደረጃ ለሀገራዊ ምክክሩ በአጀንዳ መረጣ 
የሚሳተፉ ከሰባት የማኅበረሰብ ክፍሎች የተውጣጡ 
እንደየአካባቢው ተጨባጭ ሁኔታ ተወካዮችን የመለየት 
ሥራ እየተከናወነ መሆኑን አስታውቀዋል፡፡ 

እስካሁን በተሠራው ሥራ በሲዳማ፣ በደቡብ ምዕራብ 
ኢትዮጵያ፣ በሐረሪ፣ በጋምቤላ፣ በቤኒሻንጉል ጉሙዝ፣ 
በማዕከላዊ ኢትዮጵያና በአፋር ክልሎች እንዲሁም 
በአዲስ አበባና ድሬዳዋ ከተማ መስተዳድሮች ተጠናቋል፡፡ 
በደቡብ ኢትዮጵያ፣ በሶማሌ እና በኦሮሚያ ክልሎች ላይ 
በወረዳ ደረጃ የተለያዩ የኅብረተሰብ ክፍሎችን ወክለው 
የሚሳተፉ አካላትን የመለየት ሥራ እየተሠራ ነው ብለዋል፡፡

በክልል ደረጃ ባለው የአጀንዳ መረጣ ሂደት ላይ 
የሚሳተፉ ተቋማት፣ የፖለቲካ ፓርቲዎች፣ ማኅበራት፣ 
መንግሥትና ሌሎች ባለድርሻ አካላትን በደብዳቤ 
ጠይቀን የሚወክሉ ተሳታፊዎችን እየላኩልን ይገኛሉ ሲሉ 
ተናግረዋል፡፡ 

በውጭ ሀገር የሚኖሩ ትውልደ ኢትዮጵያውያንም 
ለምክክሩ ሀሳባቸውን የሚያቀርቡበት ሁኔታ ተመቻችቶ 
አጀንዳቸውን እያቀረቡ ነው፡፡ በዚህ መሠረት የአጀንዳ 
ማሰባሰብ ሂደቱ በሁሉም አካባቢዎችና የማኅበረሰብ 
ክፍሎች ሲጠናቀቅ በቀጥታ ወደ ምክክር ሂደቱ እንደሚገባ 
አስታውቀዋል፡፡

በአማራና ትግራይ ክልሎች በነበረው የፀጥታ ሁኔታ 
የምክክር ሂደቱን ከሌሎች አካባቢዎች ጋር እኩል ማስኬድ 
እንዳልተቻለ ገልጸው፤ በሁለቱም ክልሎች የሚገኙት 
የማኅበረሰብ ክፍሎች ሀገራዊ ምክክሩን አምነውበት 
እንዲሳተፉ ለማድረግ ጥረት እያደረግን ነው ብለዋል፡፡

አጀንዳ ማሰባሰብ፣ መቅረጽና ጠቅላላ ጉባዔውን 
ማዘጋጀት የኮሚሽኑ ቀሪ ሥራዎች መሆናቸውን 
ገልጸው፤ የሀገሬ ጉዳይ ይመለከተኛል በማለት ንቁ 
ተሳትፎ በማድረግ ለስኬታማነቱ መሥራት ይገባል፡፡ 
የሀገራዊ ምክክር ሂደቱን ለማደናቀፍ የሚያስቡ አካላት 
ካሉም ከእነሱም መጠበቅ ይገባል ሲሉ መልዕክታቸውን 
አስተላልፈዋል፡፡  

“ሴቶችን ለኃላፊነት...

ለአንድ ተቋም ራዕይ መሳካት የሴቶችን...
ብርሃኔ ሰለሞን በበኩላቸው፤ ሴቶች ለአጠቃላይ ሀገራዊ 
እድገት ያበረከቱት ሁለንተናዊ አስተዋፅዖ ከፍተኛ ነው። 
በኢፕድ ውስጥም ሌት ከቀን በመትጋት ለተቋሙም 
ስኬት ጉልህ አስተዋፅዖ እያበረከቱ ነው ብለዋል።

ኢፕድ በሚከተለው ሰው ተኮር የለውጥ መንገድ ሴት 
ሠራተኞች በርካታ ጥቅሞችን ማግኘታቸውን ጠቁመው፤ 
በቀጣይነትም ብቁ ሴቶችን ወደ አመራር ሰጭነት 
ለማምጣትና ተጠቃሚነታቸውን ለማረጋገጥ መሥራት 
ያስፈልጋል። ሴቶችም አቅማቸውንና የሚያገኙትን ዕድል 
አሟጠው በመጠቀም የሚጠቅባቸውን ተቋማዊና ሀገራዊ 
አስተዋፅዖ ለማበርከት ትኩረት አድርገው መንቀሳቀስ 
እንዳለባቸው አመላክተዋል።

በመርሐግብሩ ላይ በተቋሙ ሴት ጋዜጠኞች ብቻ 
የተዘጋጁት የአዲስ ዘመንና የኢትዮጵያን ሄራልድ ልዩ 
እትም ጋዜጦች ተመርቀው ተከፍተዋል።

በተጨማሪም በኢትዮጵያ ፕሬስ ድርጅት ከ36 
ዓመታት በላይ አገልግለው በጡረታ ለተሰናበቱት 
አንጋፋዋ የፎቶግራፍ ባለሙያ ፀሐይ ንጉሤ እውቅና 
ተሰጥቷቸዋል።

የዘንድሮው ዓለም አቀፍ የሴቶች ቀን/ ማርች 8 
‹‹ሴቶችን እናብቃ፤ ልማትና ሠላምን እናረጋግጥ›› በሚል 
መሪ ቃል በዓለም ለ113ኛ፣ በኢትዮጵያ ለ48ኛ እንዲሁም 
በኢፕድ ለ9ኛ ጊዜ በትናንትናው ዕለት ተከብሮ ውሏል።

በጋዜጣው ሪፖርተር

አዲስ አበባ:- በ2016 በጀት ዓመት ስድስት ወራት 
በማክሮ ኢኮኖሚ ዘርፍ በ10 ዓመቱ የልማት ዕቅድ 
የተጣለውን ግብ ማሳካት የሚያስችል የተሻለ አፈጻጸም 
መመዝገቡን ምክትል ጠቅላይ ሚኒስትር ተመስገን ጥሩነህ 
ገለጹ፡፡ 

የ2016 በጀት ዓመት የስድስት ወራት የማክሮ 
ኢኮኖሚና የመሠረተ ልማት አፈጻጸም ግምገማ ሲካሄድ 
ምክትል ጠቅላይ ሚኒስትር ተመስገን ጥሩነህ እንደገለጹት፣ 
በ2016 በጀት ዓመት ስድስት ወራት በማክሮ ኢኮኖሚ 
ዘርፍ በ10 ዓመቱ የልማት ዕቅድ የተጣለውን ግብ ማሳካት 
የሚያስችል የተሻለ አፈጻጸም ተመዝግቧል።

ነገር ግን አሁንም ሰፊ ክፍተቶች እንዳሉ በመጥቀስ፣ 
የተቀመጠውን ግብ ዕውን ለማድረግ የአመራሩን 
ቁርጠኝነትና ቅንጅታዊ አሠራር እንደሚጠይቅ 
አስገንዝበዋል።

በተለይም በአገልግሎት አሰጣጥ፣ በኑሮ ውድነትና 
በሠላም ጉዳዮች የሚስተዋሉ ችግሮችን ማረምና ሕዝብ 
መካስ የሚያስችሉ ሥራዎችን በቁርጠኝነት መሥራት 
እንደሚገባ ነው ያነሱት።

ለዚህም ከተቋማት መሪዎች እስከ ታችኛው መዋቅር 
ፈጻሚዎች ድረስ ተቋማቸውን በሙሉ አቅም በአርዓያነት 
መምራት እና ሀገርን ማገልገል እንደሚጠበቅባቸው 
ገልጸዋል።

የ2016 ግማሽ ዓመት የማክሮ ኢኮኖሚ፣ የመሠረተ 
ልማትና ማኅበራዊ ዘርፍ አፈጻጸምን ያቀረቡት የፕላንና 
ልማት ሚኒስትር ፍጹም አሰፋ (ዶ/ር) በበጀት ዓመቱ 
7 ነጥብ 9 በመቶ ዕድገት ለማስመዝገብ ዕቅድ መያዙን 
አስታውሰዋል።

ባለፉት ስድስት ወራት ግብርናን ጨምሮ በተለያዩ 
ዘርፎች ያለው አፈጻጸም ዓመታዊ ዕቅዱን ማሳካት 

በማክሮ ኢኮኖሚ ዘርፍ 
በ10 ዓመቱ የልማት ዕቅድ የተጣለውን ግብ ማሳካት 

የሚያስችል አፈጻጸም ተመዝግቧል

እንደሚቻል አመላካች ውጤቶች የታየበት መሆኑን 
ተናግረዋል።

ለአብነትም በሰብል ምርት ረገድ ባለፈው ዓመት 
ተመሳሳይ ወቅት 480 ሚሊዮን ኩንታል ምርት የተሰበሰበ 
ሲሆን ዘንድሮ 496 ሚሊዮን ኩንታል የሰብል ምርት 
መሰብሰቡን ጠቅሰዋል።

በተመሳሳይ በሆልቲካልቸር፣ በእንስሳትና ዓሣ ልማት 
እንዲሁም በሌሎች የግብርናው ዘርፎች ውጤታማ 
አፈጻጸም እንደተገኘ አንስተዋል።

በመስኖ ስንዴ ረገድም በግማሽ ዓመቱ 3 ሚሊዮን 
ሄክታር መሬት ለማልማት ታቅዶ እስካሁን ከ2 ነጥብ 

9 ሚሊዮን ሄክታር በላይ መሬት በዘር መሸፈኑን ነው 
የገለጹት።

ከግብርናው ባሻገር በኢንዱስትሪ፣ በአገልግሎት፣ 
በገቢ አሰባሰብ ረገድም በግማሽ ዓመቱ የተሻለ አፈጻጸም 
ስለመገኘቱ አስረድተዋል፡፡

በመርሐ ግብሩ ላይ የጠቅላይ ሚኒስትር ጽሕፈት 
ቤት ኃላፊና የካቢኔ ጉዳዮች ሚኒስትር ዓለምፀሐይ 
ጳውሎስ፣ የፕላንና ልማት ሚኒስትር ፍጹም አሰፋ(ዶ/ር)፣ 
ሚኒስትር ዴኤታዎች፣ የተቋማት ኃላፊዎች እንዲሁም 
የሕዝብ ተወካዮች ምክር ቤት የቋሚ ኮሚቴ ሰብሳቢዎች 
ተገኝተዋል።

ምክትል ጠቅላይ ሚኒስትር ተመስገን ጥሩነህ ፍጹም አሰፋ (ዶ/ር)



የው
ስጥ

 ገጾ
ች

የቅዳሜ መጽሔት
አገልግል

ከጎንደር-  ሸገር   
ከዱባይ -  እስከ  

ኢተያ        

- ብሌን ገብረ መድህን 
የኢትዮጵያ ሀገራዊ ምክክር ኮሚሽን ኮሚሽነር 

“የምክክሩ ዓላማ 
በመደማመጥና 
በውይይት ሁሉም አሸናፊ 
የሚሆኑበትን ዓውድ 
መፍጠር ነው”

ጠንካራ የፕሮጀክት 
አስተዳደር እና 

ክትትል ለፕሮጀክቶች 
ስኬታማነት



ሄለን ወንድምነው  

የዛሬ የዘመን እንግዳ  ኮሚሽነር ብሌን ገብረመድህን ይባላሉ።  ትውልድና እድገታቸው በአዲስ አበባ  
መርካቶ መሳለሚያ አካባቢ ነው።  የመጀመሪያና ሁለተኛ ደረጃ ትምህርታቸውን በናዝሬት ትምህርት 
ቤት ተከታትለዋል።  የመጀመሪያ ዲግሪያቸውን ደግሞ በአዲስ አበባ ዩኒቨርሲቲ በሕግ ትምህርት ክፍል 
አግኝተዋል።  ሁለተኛ ዲግሪያቸውን በዓለም አቀፍ ሕግና በዓለም አቀፍ ተቋማት ላይ ተከታትለዋል።  
የሰብዓዊ መብትና የጦርነት ጊዜ መብቶች ላይም ተጨማሪ ሁለተኛ ዲግሪ አላቸው። 

በአዲስ አበባ ዩኒቨርሲቲ፣ በሀዋሳና በሌሎች ዩኒቨርሲቲዎች የሕግ መምህር በመሆን አገልገለዋል።  
በተጨማሪም በአፍሪካ ህብረት የዓለም አቀፍ ቀይ መስቀል ድርጅት ተወካይ በመሆንና በሰብዓዊ መብት 
ኮሚሽን የአካል ጉዳተኞችና አረጋውያን መብት ዙሪያ  ሰርተዋል።  አሁን ላይ በኢትዮጵያ ሀገራዊ ምክክር 
ውስጥ ኮሚሽነር በመሆን ሀገራቸውን እያገለገሉ ይገኛሉ። 

ኮሚሽነር ብሌን በማንኛውም ቦታና ጊዜ ጠንክሮ መሥራት የሕይወታቸው መርህ ነው።   በተሰማሩበት 
የሥራ መስክ ሁሉ ጥንካሬን ማስቀደም ከተቻለ የማይሳካና የማይለወጥ ነገር የለም ይላሉ።  በሕይወት 
ውስጥ ፈተናዎችና ችግሮች የሚያጋጥሙ ቢሆንም አስቸጋሪ ሊሆን የሚችለው ለአንድና ሁለት ጊዜ ነው።  
ቁርጠኝነት፣ ጥንካሬና ፍላጎት ካለ የትኛውንም ችግር ለመሻገር አያዳግትም ይላሉ። 

ቤት ውስጥ የምትውል ልጅ በማኅበረሰቡ ተቀባይነት ያላትና ጎበዝ ተደርጋ ሰለምትታሰብ  በልጅነታቸው 
ከወንዶች እኩል የመጫወት፣ ድምጻቸውን የማሰማት፣ ከሰዎች ጋር የማውራትና ሌሎች ሥራዎችን የመሥራት 
ዕድል አለማግኘታቸውን ይናገራሉ።  ባሳለፉት የሕይወት ተሞክሯቸው ሴት በመሆናቸው ብቻ ማድረግ 
የሚፈልጉትን እንዳይሰሩ በማኅበረሰቡ ግፊት ቢያድርባቸውም እርሳቸው ግን ቁርጠኝነት፣ ጥንካሬና ፍላጎት 
በማስቀደማቸው ከአላማቸው ዝንፍ አላሉም። 

ሴት በመሆናቸው ብቻ ነገሮችን እንዳይሰሩ ቢከለከሉም እሳቸው ግን ክልከላውን  ተቀብለው አያውቁም።  
የኮሚሽነር ብሌን መልስ ሰርቶ በማሳየት ለሌሎች ሰዎችም ትምህርት መሆን ነው። 

ኮሚሽነር ብሌን ብዙ ውጣ ወረዶችን አልፈው አሁን ላይ ለዘመናት ሲንከባለሉ የቆዩ ችግሮችን ይፈታል 
ተብሎ በታመነበት የሀገራዊ ምክክር ኮሚሽን ውስጥ  ኮሚሽነር ሆነው እያገለገሉ ነው።  በሀገራዊ ምክክሩ 
በኮሚሽነርነት መመረጣቸው ሴቶች በትላልቅ ሀገራዊ ጉዳዮችና በየትኛውም የኃላፊነት ቦታ ላይ ቢቀመጡ 
ውጤታማ መሆን እንደሚችሉ ማሳያ ነው ይላሉ።  በሀገሪቱ የተለያዩ አካባቢዎች በምክክሩ የሚሳተፉ 
አካላትን ሲለዩም ምሳሌ መሆን እንደሚችል ያስረዳሉ። 

የሀገራዊ ምክክር ኮሚሽን የሥራ ሂደትን በተመለከተ ከኮሚሽነር ብሌን ጋር ያደረግነውን ቆይታ 
እንደሚከተለው አቅርበናል።  መልካም ንባብ። 

የዘመን እንግዳ 
       አዲስ ዘመን   ቅዳሜ የካቲት 30 ቀን 2016 ዓ.ምገጽ 6

ወቅታዊ እና ቃለ ምልልሶች

ወደ ገጽ 7 ዞሯል

ፎ
ቶ

 ፡
- ገ

ባቦ
 ገ

ብ
ሬ

አዲስ ዘመን፡- ቆይታችንን የሀገራዊ ምክክር 
ኮሚሽን መቋቋሙ ዓላማውና መዳረሻ ግቡ 
ምንድነው ከሚለው እንጀምር?

ኮሚሽነር ብሌን፡- የኮሚሽኑ መቋቋም ዋና ዓላማው 
በሀገራችን ለዘመናት ሲንከባለሉ የቆዩ የማያግባቡ ጉዳዮች 
ማለትም ኅብረተሰብ ከመንግሥትን እና ኅብረተሰብን 
ከኅብረተሰብ እንዲጋጭና መተማማን እንዲጠፋ ያደረጉ 
በርካታ ችግሮች አሉ።  ይህም ለጋራ ሀገር ሁለንተናዊ 
እድገት፣ ብልጽግና፣ አንድነት፣ ሰላምና ልማት እንዳንሰራ 
ምክንያት ሆኗል።  አለመተማመንን የሚፈታ የተቀመጠ ሕግ 
ባለመኖሩ እነዚህና መሰል ችግሮች ሲፈጠሩ በተለመደው 
የሕግና ሥርዓት አግባብ ለመፍታት ያስቸግራል።  

ወሳኝ በሆኑ ሀገራዊ ጉዳዮች ላይ ኅብረተሰቡ፣ የተለያዩ 
የፖለቲካና የሃሳብ መሪዎች የጋራ መግባባት ላይ እንዲደርሱ 
አካታች የሆነ ሀገራዊ ምክክር ለማድረግ የሀገራዊ ምክክር 
ኮሚሽን ተቋቁሞ  ወደ ተግባር ከገባ ወደ ሁለት ዓመት 
እየተጠጋው  ነው።  

የምክክሩ ዋና ዓላማ ሀገራዊ ጉዳዮች ላይ ለተፈጠሩ 
ልዩነቶች ወሳኝ ምክንያቶችን በመለየት  ውይይቶቹ 
የሚካሄዱባቸውን ርዕሰ ጉዳዮች በመምረጥ ምክክር 
እንዲደረግባቸው ማመቻቸት ነው።  በተጨማሪም 
በሀገራዊ ጉዳዮች ላይ አካታች ምክክር ማድረግ፤ 
መግባባትን ለመገንባት፣ በሂደትም የመተማመን እና 
ተቀራርቦ የመሥራት ባሕልን ለማጎልበት እንዲሁም 
የተሸረሸሩ ማኅበራዊ እሴቶችን ለማደስ የሚረዳ ነው። 

መዳረሻ ግቡ ሊሆን የሚችለው ደግሞ ጠንካራና 
ቅቡልት ያለው ሀገረ መንግሥት መገንባት፣ የዴሞክራሲ 
ሥርዓትን ማስፈን፣ በመንግሥትና በማኅበረሰቡ መካከል 
ያሉትን አለመግባባቶች፣ አለመተማመንና ልዩነትን 
ሊፈታ የሚችል የመፍትሔ ሃሳብ በማስቀመጥ የተሻለች 
ኢትዮጵያን ለትውልድ ማስረከብ ነው። 

አዲስ ዘመን፡- ሀገራዊ ምክክር ኮሚሽኑ 
ከተቋቋመ ጀምሮ ምን ምን ሥራዎችን ሠራ? 
በተሰሩት ሥራዎችስ የተገኙ ተጨባጭ ውጤቶች 
ምንድን ናቸው?

ኮሚሽነር ብሌን፡- በርካታ ሥራዎች ተሰርተዋል።  
ጠቅለል ለማድረግ ግን ኃላፊነት ወስዶ የሚሰራና በሰዎች 
ዘንድ ሊታመን የሚችል ኮሚሽን ማቋቋም የመጀመሪያው 
ተግባር  ነው።  ሀገራዊ ምክክር ያስፈልጋል የሚሉ በርካታ 
ሰዎች ቢኖሩም በተጨባጭ ግን ኮሚሽኑ እንደ ኮሚሽን 

አስፈላጊውን ሥራ ለማከናወን ኮሚሽኑ ምን አቅዶ 
እየተንቀሳቀሰ እንደሆነ ቢያብራሩልን?

ኮሚሽነር ብሌን፡- በአማራና ትግራይ ክልሎች 
በነበረው የጸጥታ ሁኔታ  የምክክር ሂደቱን ከሌሎች 
አካባቢዎች ጋር እኩል ማስኬድ አልተቻለም።  ይሁን እንጂ 
በአማራ ክልል የተሳታፊ  ልየታን ለመጀመር ከኮሚሽኑ 
ጋር በትብብር ለሚሰሩ የዩኒቨርሲቲ  መምህራን ስልጠና 
ተሰጥቷል።  ስለሀገራዊ ምክክሩ ዓለማ፣ የተባባሪ አካላትና 
የተሳታፊ ልየታን ጨምሮ ሌሎች ሥራዎችን ለመሥራት 
ከመንግሥት የሥራ ኃላፊዎች፣ ከክልሉ ነዋሪዎችና 
ከሚመለከታቸው ባለድርሻ አካላት ጋር ውይይት እያደረግን 
እንገኛለን። 

ትግራይ ክልልን በተመለከተ ስለሀገራዊ ምክክር 
ሂደትና ስለአስፈላጊነቱ ከክልሉ ጊዜያዊ አስተዳደር፣ 
ከሲቪክ ማህበራት፣ ከሀገር ሽማግሌዎች፣ ከዩኒቨርሲቲ 
መምህራን ጋር በተደረገው ውይይት የጋራ መግባባት ላይ 
ተደርሷል።  ከሕዝቡ ጋር ውይይት ለማድረግ ዶክመንቶችን 
ወደትግርኛ የማስተርጎም ሥራ እየሠራን ነው።  በሁለቱም 
ክልሎች የሚገኙት የማኅበረሰብ ክፍሎች ሀገራዊ ምክክሩን 
አምነውበት እንዲሳተፉ ለማድረግ ጥረት እያደረግን ነው።  

አዲስ ዘመን፡- በሀገራዊ ምክክሩ ሴቶች በምን 
ዓይነት ሁኔታ ይሳተፋሉ? ሚናቸውስ እስከምን ድረስ 
ነው?

ኮሚሽነር ብሌን፡- በሀገራዊ ምክክሩ የሴቶች ተሳትፎ 
ሰፊ ድርሻ አለው።  ምክክሩን በሥራ አስፈጻሚነትና 
ኮሚሽነርነት ከመምራት ጀምሮ በማወያየት፣ አጀንዳ 
በማሰባሰብ፣ አጀንዳ በመቅረጽ፣ ተሳታፊና ተባባሪ አካላትን 
በመለየት፣ በምክክር ሂደቱና በሌሎች ሥራዎች ላይ ተሳታፊ 
ይሆናሉ። 

ሴቶች በተለያየ ጊዜና ቦታ በሚፈጠሩ ችግሮች ቀዳሚ 
ተጎጂዎች ናቸው።  በሀገሪቱ ካለው የሕዝብ ብዛት ግማሽ 

የሚሆኑት ሴቶች ናቸው ተብሎ ይገመታል።  ሴቶች 
በሀገራዊ ምክክሩ ላይ ነፃና ገለልተኛ ሆነው እንዲሳተፉ 
በማድረግ ጠንካራና ቅቡልነት ያለው ሀገረ መንግሥት 
ለመገንባት የሚደረገውን ጥረት ለማሳካት የድርሻቸውን 
ሊወጡ ይገባል። 

ሀገራዊ ችግሮችን እንደሚፈታ ታምኖበት ወደሥራ 
በገባው የሀገራዊ ምክክር ላይ ሴቶች ከኮሚሽነርነት ጀምሮ 
በተለያዩ ደረጃዎች ተሳታፊ እንዲሆኑ መደረጉ ዘላቂ 
ሰላምና እኩልነት የሰፈነባት ሀገር ለመገንባት ከማስቻሉም 
በላይ፤ ሴቶች በማንኛውም የኃላፊነት ቦታ ላይ ቢቀመጡ 
የሚያስመዘግቡት ውጤት ከፍተኛ መሆኑን ያሳያል። 

ሴቶች በሀገሪቱ ዘላቂ ሰላም እንዲሰፍን 
በቤታቸው፣ በመሥሪያ ቤታቸውና በተለያዩ መድረኮች 
ይጸልያሉ፤መልካሙን ይመኛሉ።  በርካታ ሀገራዊ ጉዳዮችን 
ባከተተው የምክክር  ሂደት ላይ መሳተፋቸው ደግሞ 
በውጭ ሆነው ስለሚያወሩለት ሰላም ዘላቂ የመፍትሔ 
ሃሳቦችን በተግባር ለማቅረብ ዕድል ይፈጥርላቸዋል።  
በሀገራዊ ምክክሩ ሴቶች እንደ አንድ የሕብረተሰብ ክፍል 
ተሳታፊ ከመሆናቸውም በተጨማሪ  ከመምህራን ማህበር፣ 
ከዕድሮች፣ ከወረዳ አስተዳደር፣ ከአርሶ አደር፣ ከሲቪክ 
ማህበራትና ከፖለቲካ ፓርቲዎች እና ከሌሎች የሕብረተሰብ 
ክፍሎች ውስጥም ሴቶች ስላሉ በሁሉም ተሳታፊ መሆን 
ይችላሉ። 

ለዘመናት ሲንከባለሉ የቆዩ ልዩነቶችንና 
አለመግባባቶችን በመፍታት ሀገራዊ አንድነትና ዘላቂ ሰላም 
ማስፈን መዳረሻ ግብ ያደረገው ሀገራዊ ምክክር ስኬታማ 
እንዲሆን ሴቶች ግንባር ቀደም ሚና መጫወት አለባቸው። 

ሴቶችን በአመራርነትና በሌሎች ሥራዎች ላይ ተሳታፊ 
እንዲሆኑ ማድረግ ኮታ ሳይሆን ችሎታ ነው:: ለሀገር 
አንድነት፣ እድገት፣ ብልጽግና እና ሌሎች ሥራዎች ላይ 

በአንድ ጊዜ ቅቡልነት አላገኘም።  የሀገራዊ ምክክር 
ኮሚሽኑ በሁሉም ማኅበረሰብ ተቀባይነትን አግኝቶ ሁሉም 
ኢትዮጵያውያንና ትውልደ ኢትዮጵያውያን በአጋርነት 
እንዲሰሩ የግንዛቤ ሥራ በስፋት ተከናውኗል።  ይህም 
ለሀገራዊ ምክክሩ ስኬታማነት ጉልህ ድርሻ አለው።  

አዋጁ ላይ በተቀመጠው መሠረት ኮሚሽኑ 
ተሳታፊዎችን ለይቶ አጀንዳ በማሰባሰብ ያወያያል ይላል።  
በዚህም ተሳታፊዎች በምን ዓይነት ሁኔታ እንደሚለዩና 
አጀንዳ እንዴት እንደሚሰበሰብ አዋጁ ላይ ባለመቀመጡ 
ተሳታፊዎችን ለመለየትና አጀንዳ ለማሰባሰብ የሚረዱ 
ግብዓቶችን በየክልሉ ከሚገኙ ከየማኅበረሰብ ክፍሎች 
በመቀበል ዝርዝር ስራዎችን አዘጋጅተናል።  የተሰሩት 
ስራዎችም የሀገራዊ ምክክር ሥነ-ዘዴ አካታች፣ አሳታፊና 
የአካባቢውን ነባራዊ ሁኔታ ያማከለ እንዲሆን አስችሎታል።  

በዚህም መሠረት በተለያዩ ክልሎች በወረዳ ደረጃ 
ለሀገራዊ ምክክሩ በአጀንዳ መረጣ የሚሳተፉ ከሰባት 
የማኅበረሰብ ክፍሎች የተውጣጡ እንደ የአካባቢው 
ተጨባጭ ሁኔታ ከሃይማኖት ተቋማት፣ ከአርሶ አደሮች፣ 
ከነጋዴዎች፣ ከሀገር ሽማግሌዎች፣ ከአባ ገዳዎች እና 
ከሌሎች የኅብረተሰብ ክፍሎች የተውጣጡ ተወካዮችን 
የመለየት ሥራ እየተከናወነ ነው።   እስካሁን በተሠራው 
ሥራ በሲዳማ፣ በደቡብ ምዕራብ፣ በሀረሪ፣ በጋምቤላ፣ 
በቤኒሻንጉል፣ በማዕከላዊ ኢትዮጵያና በአፋር ክልሎች 
እንዲሁም በአዲስ አበባና ድሬዳዋ ከተማ መስተዳድሮች 
በአጀንዳ የሚሳተፉ አካላት  ተካሂዷል።  በደቡብ 
ኢትዮጵያ፣ በሶማሊ እና በኦሮሚያ ክልሎች ላይ በወረዳ 
ደረጃ የተለያዩ የኅብረተሰብ ክፍሎችን ወክለው የሚሳተፉ 
አካላትን የመለየት ሥራ እየተሠራ ነው። 

በክልል ደረጃ ባለው የአጀንዳ መረጣ ሂደት ላይ 
የሚሳተፉ ተቋማት፣ የፖለቲካ ፓርቲዎች፣ ማህበራት፣ 
መንግሥትና ሌሎች ባለድርሻ አካላትን በደብዳቤ ጠይቀን 
የሚወክሉ ተሳታፊዎችን እየላኩልን ይገኛሉ።  

በውጭ ሀገር የሚኖሩ ትውልደ ኢትዮጵውያንም 
ለምክክሩ ሃሳባቸውን የሚያቀርቡበት ሁኔታ ተመቻችቶ 
አጀንዳቸውን እያቀረቡ ነው።  በዚህ መሠረት የአጀንዳ 
ማሰባሰብ ሂደቱ በሁሉም አካባቢዎችና የማኅበረሰብ 
ክፍሎች ሲጠናቀቅ በቀጥታ ወደ ምክክር ሂደቱ እንገባለን። 

አዲስ ዘመን፡- በአማራና ትግራይ ክልሎች 
የተባባሪ አካላት ልየታ እና የአጀንዳ ማሰባሰብ ሂደት 
እስካሁን ለምን አልተጀመረም? በነዚህ ክልሎች ላይ 

“የምክክሩ ዓላማ በመደማመጥና በውይይት ሁሉም አሸናፊ 

የሚሆኑበትን አውድ መፍጠር ነው”
- ብሌን ገብረ መድህን የኢትዮጵያ ሀገራዊ ምክክር ኮሚሽን ኮሚሽነር 

የዘመን እንግዳ 
ወቅታዊ እና ቃለ ምልልሶች

ከ6ኛው ገጽ የዞረ

እቅድ ሲወጣ፣ ውሳኔ ሲወሰን፣ ሰነድ ሲዘጋጅና ተግባራዊ 
ሲደረግ የሁለቱንም ፆታ ያማከለ መሆን አለበት። 

አዲስ ዘመን፡- ለምክክሩ ስኬታማነት ከሌሎች 
ሀገራት ተሞክሮ መውሰድ ተችሏል?  ተሞክሮውስ 
ምን ያሳያል?

ኮሚሽነር ብሌን፡-  ስኬታማ ሀገራዊ ምክክር 
ለማድረግ ከዚህ በፊት ምክክር ያደረጉ ሀገሮችን ተሞክሮና 
በሀገራዊ ምክክሮች ላይ የተጠኑ ጥናቶችን ለመመልከት 
ተሞክሯል።  በዚህም መሠረት ሀገራዊ ምክክሩ የሕዝብ 
ባለቤትን ያረጋገጠ መሆን እንዳለበት መገንዘብ ችለናል።   
በተጨማሪም ሁሉም የኅብረተሰብ ክፍሎች የሚሳተፉበት፣ 
ሃሳብ የሚያቀርቡበትና የሚደመጡበት ሊሆን እንደሚገባው 
እንዲሁም አካታች፣ ግልጽ፣ አሳታፊና ገለልተኛ መሆን 
እንዳለበት የሌሎች ሀገራት ተሞክሮ ያሳያል።   ሀገራዊ 
ምክክሩ ሂደት የልሂቃን ብቻ ሳይሆን የሕዝብ መሆኑንም 
መረዳት ያስፈልጋል። 

ሀገራዊ ምክክሩን ውጤታማ ከሚያደርጉት ጉዳዮች 
ሁለተኛው ተዓማኒነት ነው። የምክክር ሂደቱን ለማስፈጸም 
በኮሚሽነርነት የሚመረጡት በሕዝብ ዘንድ ተዓማኒነት 
ያላቸው፣ ሃይማኖታዊ እና ፖለቲካዊ ወገንተኝነት የሌላቸው 
ሊሆኑ እንደሚገባ ያሳያል።  

ለምክክሩ ስኬታማነት የውይይት አጀንዳው ወሳኝ 
ነው።  ለዚህም ላለመግባባት መንስኤ የሆኑ ችግሮችን ሁሉ 
ለውይይት አቅርቦ እንዲፈቱ ማድረግ ይገባል።  በሀገራዊ 
ምክክሩ የፖለቲካ ኃይሎች፣ ሲቪክ ማሕበራት፣ ዳኛዎች፣ 
ሴቶች፣ ወጣቶች የሃይማኖት ተቋማት  ሊካተቱ እንደሚገባ 
ተሞክሮ መውሰድ ችለናል። 

በተጨማሪም ለምክክሩ የሚሰጠው ጊዜና ቦታ ትልቅ 
አስተዋጽኦ አለው።  የምክክሩ ቦታ ሁሉንም አካባቢ 
ማካተት እንዳለበት እና የጊዜ ገደቡ መካከለኛ ሊሆን መሆን 
እንዳለበት ተምረናል።  ለምሳሌ ያህል ግብጽ በአንድ ሳምንት 
ምክክር ለማድረግ ሞክራ ምንም ውጤት ሳይገኝበት 
መጠናቀቁን መረጃዎች ያሳያሉ።  ጊዜው በጣም ከረዘመም 
ጉዳዩ ይረሳና የታለመለትን አላማ ማሳካት አይችልም። 

አዲስ ዘመን፡- በሀገሪቱ ያሉት ችግሮች ስር 
ከመስደዳቸውና ምክክሩ ከመዘግየቱ የተነሳ ስኬታማ 
ላይሆን ይችላል ይባላል።  በዚህ ጉዳይ ላይ ምን 
ይላሉ?

ኮሚሽነር ብሌን፡-  በዚህ ቀን ቢጀመር ዘግይቷል፤ 
በዚህ ቀን ቢጀመር አልዘገየም ለማለት ከባድ ነው።  ግን 
በሀገሪቱ የተለያዩ አካባቢዎች ተንቀሳቀስን ያደረግነው ጥናት 
የሚያሳየው ለምክክሩ በቂ ዝግጅት ማድረግ እንደሚገባ 
ነው።  በሀገሪቱ ለዘመናት የቆዩ ውስብስብ ችግሮች አሉ።  
ይህንን ችግር በመፍታት ሀገራዊ መግባባት ማምጣት 
የሚቻለው በምክክር ብቻ ነው።  በምክክሩ የሚሳተፉት 
ሁሉንም የኅብረተሰብ ክፍሎች የሚወክሉ እንዲሆኑ 
ለማድረግና የሚቀርበው ችግር ፍቺ እንዲሆኑ የማድረግ 
ሥራው ጊዜ ሊወስድ ይችላል።  ሁለቱን ጉዳዮች መስመር 
ማስያዝ ከተቻለ ግን የምክክር ሂደቱ ፈጣን ይሆናል። 

አዲስ ዘመን፡- የተወሰኑ የማኅበረሰብ ክፍሎች 
ኮሚሽኑ የመንግሥት አጀንዳ አስፈፃሚ ይሆናል 
የሚል ጥርጣሬ አላቸው።  በዚህ ላይ ምን ይላሉ?

ኮሚሽነር ብሌን፡- ይህ ኮሚሽን ያስፈለገው ሕዝቡ 
መንግሥትን ስለማያምን እና መንግሥትም ኅብረተሰቡ ላይ 
ያለው በራስ መተማመን ስለቀነሰ ነው።  ሰዎችም ኮሚሽኑን 
ሊያምኑት የማይችሉት በዚህ መንፈስ ውስጥ ስለሚሆኑ 
ነው።  ሰዎች ኮሚሽኑ የመንግሥት አጀንዳ አስፈፃሚ ነው 
ብለው ቢያስቡ ይህ የሚሆነው ካለው ያለመተማመን ነው።  
ሆኖም በሀገራዊ ምክክሩ መንግሥትን የተመለከተ ነገር 
አይነሳ አንልም።  

የፖለቲካ ፓርቲዎች፣ መምህራን፣ የሃይማኖት 
መሪዎች፣ ሲቪክ ማህበራት እና ሌሎችም አካላት በራሳቸው 
ቅንጅት ሕዝቡን እንዲመርጡ የምንጠብቅባቸው እና በጋራ 
የሚሠሩ ናቸው።  ስለዚህም በማሃላ ሳይሆን በተግባር 
ገለልተኝነታችንን እያረጋገጥን እየሄድን ነው። 

ሆኖም መረጃ በበቂ ሁኔታ ተደራሽ እየሆነ አይደለም።  
ይህን መረጃ ያገኙ ሰዎች ብዙ ጊዜ ስለኮሚሽኑ ያላቸው 
አመለካከት ይቀየርና ገልልተኛነቱን በአግባቡ የተረዱ 
ይሆናሉ።  ብዙ ሰዎችም ስለኮሚሽናችን ገልልተኝነት 
በአግባቡ ካስረዳናቸውና  ከተግባርም ከመረመሩ በኋላ 
ጥርጣሬያቸውን  አስወግደዋል።   ከመንግሥት ጋር በሕግ 
ማዕቀፍም ሆነ በአሠራር አለመገናኘታችንን አድንቀው 
ያወሩልኛል።  ይህን የሚያውቅ ሰው  እየበዛ በመጣ ቁጥር 
በኮሚሽኑ ላይ ያለው መተማመን እየጨመረ ይመጣል። 

በሀገራዊ ምክክር ውስጥ መንግሥት እንደ አንድ 
ባለድርሻ አካል ቁጭ ብሎ የሚወያይቸው ጉዳዮች 
ይኖራሉ።  የመንግሥት ተሳትፎም በዚያ ልክ የተወሰነ ነው 
የሚሆነው።  

አዲስ ዘመን፡-  የዚህ ሀገራዊ ምክክር ዓላማ 
የሚሆነው ጠንካራ እና ሀገራዊ ቅቡልነት ያለው 
መንግሥት መገንባት ነው።  ከዚህ አንፃር እስካሁን 
የተሄደበት ርቀት እና አሁን ያለው ነባራዊ ሁኔታ ምን 
ይመስላል?

ኮሚሽነር ብሌን፡- ጠንካራ እና ቅቡልነት ያለው ሀገረ 
መንግሥት ግንባታ የሀገራዊ ምክክር የመጨረሻ ውጤቱ 
ነው።  ሰዎች ተመካክረው ጠንካራና ቅቡልነት ያለው 
ሀገረ መንግሥት ያስፈልገናል ለዚህ ደግሞ ይህንን ማሻሻል 
አለብን ብለው የተግባቡት ነጥብ ሲፈፀም የምንደርስበት 
ቦታ ነው።  ይህንን ለማረጋገጥ ጠንካራ ሥራ እየሠራን 
ያለነው ተወካዮችን መለየት ላይ ነው።  

እዚህ ጉባኤ ላይ ቁጭ ብለው የሚነጋገሩት እና ቁጭ 
ብለው ተወያይተው መፍትሔ የሚያመጡት ሰዎች 
ማኅበረሰቡ የሚያምናቸው፣ የሚቀበላቸው፣ በትክክል 
የሚወክሏቸው መሆን አለባቸው።  

በበርካታ ክልሎች ላይ እየሠራነው ያለውም ሥራ ይሄው 
ነው።  በክልሎች ሰው የሚያምናቸው እና የሚቀበላቸው፤ 
ነገ እንደዚህ ወስነዋል ቢባል አይ እኔ አልተሳተፍኩም ፤ የኔ 
ሃሳብ አልተነሳም የማይላቸው ዓይነት ሰዎችን እያስወከልን 
ነው ያለነው። 

የሚመካከሩት ሰዎች ቅቡልነት፣ አመለካከት እና 
ዕውቀት ለውጤቱ ተዓማኒነት እና ባለቤትነት በጣም 
አስፈላጊ ነው።  በመሆኑም በዚህ ረገድ እየሠራን 
ያለነው ሥራ መቶ በመቶ ባይሆን እንኳን ብዙውን ሰው 
የሚያስማማ ነው።  አብዛኛው ሂደትም የአብዛኛውን ሰው 
ተቀባይነት ባገኘ መልኩ የተከናወነ ነው። 

አሁንም አጀንዳ እየሰበሰብን ነው የምንገኘው።  
ውይይት ደግሞ ቀጥሎ ይካሄዳል።  ነገር ግን ከውይይት 
አስቀድሞ በደብዳቤ፣ በፖስታ፣ በአካል፣ በኢሜል 
የሚላክልንን እየሰበሰብን እና ብዙ ሰው ለማዳመጥ 
እየሞከርን ነው።  ከዲያስፖራው ጋርም ውይይት 
አድርገናል። 

ቅድም እንዳልኩሽ ዋናው የምክክሩ መሠረት የሆነውን 
ተመካካሪዎችን እየለየን ነው ያለነው።  ይህ በመሆኑ የተነሳ 
ለካ ተቋማት እኛ ድረስ ይመጣሉ ብለው ሥርዓት መኖሩን 
ግንዛቤ ውስጥ ያስገባሉ።  ተደማጭነትም ይሰማቸዋል።  

ይህ በአንድ ጊዜ የሚገነባ ባይሆንም እየተሻሻለ የሚመጣ 
ነው ብዬ አስባለሁ። 

አዲስ ዘመን፡-  የሕገ መንግሥት እና የሥርዓተ 
መንግሥት ለውጥ ሃሳቦች ቢመጡ የምታስተናግዱበት 
አግባብ ምን ይመስላል?

ኮሚሽነር ብሌን፡- ስለዚህ ጉዳይ አሁን በዚህ 
ጊዜ ላይ የምልሽ ነገር አይኖርም።  ምክንያቱም አዋጁ 
የተቀመጠው እጅግ መሠረታዊ ሀገራዊ በሆነ ጉዳይ ላይ 
በሙሉ ተወያይቶ መፍትሔ ያስቀምጣሉ ይላል።  ይህን 
እና ያን በሚል የተለየ ነገር የለም።  ግን ደግሞ አሁን ላይ 
ሁሉንም አጀንዳ ሰብስበን ስላልጨረስን የመጡና የቀሩ 
አጀንዳዎችን ልዘረዝር አልችልም።  

በሌላ በኩል ለሀገራዊ ምክክር የሚሆኑ አጀንዳዎችን 
የሚያፈልቁት ኮሚሽነሮች አይደሉም።  አጀንዳ 
የሚሰበሰበው በውይይት፣ በጥናት አልያም በተለያየ 
መንገድ ነው።  ኮሚሽነሮች ሆነን ይህ ሊመጣ ይችላል፤ 
ያ ሊመጣ አይችልም  አንልም።  ነገር ግን ሀገራዊ ጉዳይ 
እስከሆነ ድረስ የሚነሱ ሃሳቦች ለውይይት ይቀርባሉ።  

አቅጣጫ የምናስቀምጠውም እኛ ኮሚሽነሮች 
አይደለንም።  ክልሎችን፣ የማኅበረሰብ ክፍሎችን፣ 
የፖለቲካ ፓርቲዎችን፣ መንግሥትን እና ሌሎችንም  
ወክለው የሚቀመጡ ሰዎች አሉ።  የተነሱ ችግሮች ላይ 
የተነሱ ሃሳቦችን መዝነው ለዚህ ችግር ይኸኛው መፍትሔ 
ይሻለናል ያሉትን በምክረ ሃሳብ መልኩ ነው የሚቀርበው። 

አዲስ ዘመን፡-  በሀገራዊ ምክክሩ የኮሚሽነሮች 
ኃላፊነት ምንድነው?

ኮሚሽነር ብሌን፡- በዚህ ውስጥ የኮሚሽነሮች 
ኃላፊነት ሁሉም ሰው ሃሳቡን እንዲገልጽ ማድረግ ነው።  
ሰላማዊ የሆነ፣ አካታች እና ሁሉን ሰው የሚያሳትፍ 
የውይይት መድረክ እንዲኖር ማስቻል ነው።  አንድ ጮክ 
ብሎ የሚናገር ሰው ሂደቱን እንዲቆጣጠረው ማድረግ 
ሳይሆን የሁሉም ሃሳብ እንዲንሸራሸር ማስቻል ነው።  ውሳኔ 
አሰጣጥ ላይም ሁሉም ሃሳብ በአግባቡ እንዲመዘን ማድረግ 
ነው።  ሰዎች ከመከራከርና ከመጨቃጨቅ ይልቅ በምቹ 
ሁኔታ እና በመግባባት ወደ ውሳኔ እንዲመጡ ማድረግ 
ነው።  በሂደቱ ነጥብ ማስጣል፤ ነጥብ ማስቆጠር አይደለም 
ዋናው ዓላማ።  መደማመጥ እና በውይይት ሁሉም አካል 
አሸናፊ የሚሆንበት አውድ መፍጠር ነው።  

በርግጥ ማወያየት በጣም ከባድ ነገር ነው።  ፍሰቱ 
ከአንድ አቅጣጫ ብቻ የሚነሳ ስላልሆነ መጓተቶች፣ 
መበሻሸቆች፣ መቋሰሎች ይኖራሉ።  እዚህ ላይ የኮሚሽኑ 

ሥራ እነዚህን ሁሉ በማስቀረት በተቻለ መጠን ሰዎች 
ሊፈፀም የሚችል፤ ሊያግባባ የሚችል መፍትሔ 
እንዲያመጡ ሃሳብን ሳይጫን ምቹ ሁኔታ በመፍጠር ውሳኔ 
ላይ እንዲደርሱ ማስቻል ነው።  ስምምነት ላይ ሲደረስ 
ደግሞ ኮሚሽኑ ሪከርድ ያደርጋል።  ከሚመለከተው አካል 
ጋር በመሆን ፖሊሲ ከቀረጸና ዝርዝር እቅድ ካዘጋጀ በኋላ 
የክትትል ሥራን ይጀምራል።  የተሰማማንበት የመፍትሔ 
ሃሳብ ተፈጻሚነት እንዲያገኝ የማድረግ ሥራን ይሰራል 
እንጂ እኛ ወደምንፈልገው አቅጣጫ መምራት አይደለም። 

በነገራችን ላይ በሀገራዊ ምክክሩ የሚሳተፉ አካላት 
የኛም ተወካይ ናቸው።  ለምሳሌ በእኔ ዕድሜ፣ የትምህርት 
ደረጃ፣ የኑሮ ሁኔታ የምትገኝ ሴት በሀገራዊ ምክክሩ 
ተሳትፋ የመፍትሔ ሃሳብ ስታገኝ እኛም እናገኛለን።  በዚህ 
አግባብ ሰዎች ከመበሻሸቅ፣ ከግጭት፣ ካለመግባባት 
እንዲወጡ ማስቻል ነው።  በዚህ ሥራ ላይ ግን የሃይማኖት 
ተቋማት፣ ሲቪክ ማህበራት፣ የፖለቲካ ፓርቲዎች፣ የሀገር 
ሽማግሌዎች እገዛ ያደርጋሉ። 

አዲስ ዘመን፡- በሀገራዊ ምክክር ሂደቱ 
ያጋጠሙ ችግሮች አሉ? ምን መፍትሄስ ተወሰደ?

ኮሚሽነር ብሌን፡- ዋናው ችግር በሀገሪቱ ያሉት 
ግጭቶች ምክክሩን በሚፈለገው ደረጃ ማስኬድ እንዳይቻል 
አድርገውታል።  ለዚህ እንደመፍትሔ የወስድነው ግጭቱ 
በረድ በሚልባቸው አካባቢዎች ከአጃቢ ጋር መሄድና 
ጊዜን ጠብቆ ሥራዎችን ለመሥራት ተሞክሯል።  ከበፊቱ 
የተወሰነ መሻሻል ቢኖርም በምዕራብ ወለጋና በአማራ 
ክልል የቀጠሉት ግጭቶች ሥራዎችን እንዳንሠራ እየፈተኑን 
ነው።  

ሌላው የሎጅስቲክስ እና የሰው ኃይል ችግር 
ነው።  በኮሚሽኑ ያሉትን የሰው ኃይሎች ወደክልሎች 
በማሰማራት ሥራዎች እየተሰሩ ነው።  በኢትዮጵያ 
በሚገኙት ከአንድ ሺህ 300 በላይ ወረዳዎችን ለማድረስ 
ሎጀስቲክስ ወሳኝ በመሆኑ መኪናና ሹፌሮችን ከተቋማት 
በመዋስ እየተሠራ ነው።  ወደክልል ስንሄድ ደግሞ የቋንቋ 
ክፍተቶችን ለመሙላትና የተለያዩ ሥራዎችን ለማስፈጸም 
የዩኒቨርሲቲ መምህራንና በጎ ፈቃደኞች እንዲያግዙን 
እያደረግን እንገኛለን። 

ሶስተኛው ችግራችን በግጭት ውስጥ እየተሳተፉ ያሉ 
አካላትን ወደሰላም ማምጣት አለመቻሉ ነው።  ወደጫካ 
ከመግባት ይልቅ ሃሳባቸውን ለምክክር እንዲያቀርቡት 
የማድረግ ሥራ አለመሠራቱ ነው። 

አዲስ ዘመን፡- እንደሚታወቀው የኮሚሽኑ 
የሥራ ዘመን ሶስት ዓመት ነው።  ሁለት ዓመቱን 
አጠናቋል ቀሪው አንድ ዓመት ነው።  በዚህ አንድ 
ዓመት ውስጥ ቀሪ ሥራዎችን ማጠናቀቅ ይቻላል?

ኮሚሽነር ብሌን፡- ይቻላልም፤ አይቻልምም።  
ዋናው ከባዱ ነገር ስትራክቸር መሥራቱ ነው።  ኢትዮጵያን 
የሚመስል፣ የሚያካትት ብዙ ሰው የሚስማማበት 
ስትራክቸር ሰርተን እያጠናቀቅን ስለሆነ ከዚህ በኋላ 
የጊዜ ጉዳይ ነው የሚሆነው።  እኛ ማፍጠን የምንችለው 
የተሳታፊና የአጀንዳ ልየታውን ነው።  እኛ የምንቆጣጠረው  
የምናደርገው ተወካይና አጀንዳው ተለይቶ ሀገራዊ 
ጉባኤው እስኪካሄድ ድረስ ነው።  ሥራዎችን በተያዘላቸው 
የጊዜ ገደብ ለማስኬድ የበዓላት መደራረብ፣ ግጭቶችና 
ሌሎች ችግሮች ፈትነውናል።  ለምሳሌ ያህል በአሁኑ ጊዜ 
በአማራ ክልል የተባባሪ አካላትን ልየታ ለማጠናቀቅ ታቅዶ 
የነበረ ቢሆንም በግጭቱ ምክንያት ማሳካት አልተቻለም።  
በነዚህና መሰል ችግሮች ባሰብነው ጊዜ እንዳይሄድ ሆኗል።  

አጀንዳ የማሰባሰብ የተሰበሰቡትን አጀንዳዎች ደግሞ 
የሀገሪቱን መሠረታዊ ችግሮች በሚፈታና ለውይይት 
በሚመች መልኩ አጀንዳ መቅረጽ ቀጣይ ሥራዎች ናቸው።  
አጀንዳ ሲቀረጽ ኮሚሽኑ አዲስ ነገር ሳይሆን የሚፈጥረው 
ከተለያዩ አካላት የተሰበሰቡትን አጀንዳዎች መልክ ማስያዝ 
ነው።  አጀንዳው ከተቀረጸ በኋላ ጠቅላላ ጉበዔውን 
በማዘጋጀት ድጋፍና ክትትል ማድረግ ይሆናል።  

በሀገራዊ ምክክሩ ላይ የሚሳተፉት ልሂቃንና ተሰሚነት 
ያላቸው ሰዎች ብቻ ሳይሆኑ ሁሉም ሰው የሀገሬ ጉዳይ 
ይመለከተኛል በማለት ንቁ ተሳትፎ ሊያደርግ ይገባል።  
ሀገራዊ ምክክሩ የኮሚሽኑ ሳይሆን የሀገር መሆኑንም 
መረዳት ይገባል።  ለዚህ ምክክር ስኬታማነትም ሁሉም 
የድርሻውን ሊወጣ ይገባል።  የሀገራዊ ምክክር ሂደቱን 
ለማደናቀፍ የሚያስቡ አካላት ካሉም ከነሱም መጠበቅ 
ይገባል።  

አዲስ ዘመን፡- ስለነበረን ቆይታ እናመሰግናለን
ኮሚሽነር ብሌን፡- እኔም አመሰግናለሁ። 

“የምክክሩ ዓላማ በመደማመጥና...

ነፃ ሃሳብ
   አዲስ ዘመን    ቅዳሜ የካቲት 30 ቀን 2016 ዓ.ም

ፖለቲካ እና ልዩ ልዩ 

ቴልጌልቴልፌልሶር (የኩሽ አሸክታብ) 

ሀገራችን ኢትዮጵያ አሁን ላይ እንደ ትልቅ 
የለውጥ አቅም አድርጋ ከያዘቻቸው የሰላምና 
የልማት አቅጣጫዎች ውስጥ የውይይት ባሕልን 
ማዳበር አንዱ ነው።  እንደ ሀገርም ኢትዮጵያ 
በቀጠናውም ሆነ በዓለም አቀፉ መድረክ ሰላም 
እንዲሰፍን ስትሰራ በቆየችባቸው ዓመታት ውስጥ፤ 
ዜጎቿ ስለሌላው ሰላምና መረጋጋት ሲሉ በከፈሉት 
ዋጋ ውስጥ የጻፏቸው ወርቃማ ስሞች አሉ።  

ልማትና ሰላም በአንድ ዛፍ ላይ እንደተንጠለጠሉ 
ፍሬና አበባዎች ናቸው።  ፍሬና አበባው እንዴት 
መጣ? ብለን ስንጠየቅ የምናገኘው መልስ ዛፉ በላመ 
አፈርና በጣመ ውሃ ላይ ስር ሰድዶ የቆመ መሆኑን 
ነው።  የዛፉ በበጎ መሬት ላይ መቆም ላማሩት 
ፍሬዎችና አበባዎች መፈጠር አስተዋጽኦ አድርጓል።  
ዛፉ በጭንጫና በመሬሬ አፈር ላይ ወይም ደግሞ 
በአለት መካከል የበቀለ ቢሆን እነዛ ሁሉ የአበባና 
ፍሬ ጸጋዎች አይኖሩም ነበር። 

በዚህ ነፃ ሃሳብ ስር ዛፉን እንደሀገር፣ አበባና 
ፍሬዎቹን ደግሞ ከጠንካራ ሀገር የሚገኙ ሰላምና 
እንደልማት አልያም እንደ አንድነትና እንደ ተግባቦት 
ያሉ ጸጋዎች ናቸው ብዬ መስያቸዋለው።  የላመ ሃሳብ 
እንደላመ አፈር ነው፤ በሁለቱም ውስጥ ሕይወት 
መብቀል ይችላል።  የጥላቻ ሃሳብ እንደመርዛም 
መሬት ነው፤ በሁለቱም ውስጥ ሕይወት አይኖርም። 

እንደ ሀገር እንድናድግና እንድንበረታ ዛፉን 
እንዳሳደጉት አሳድገውትም ያማረ ፍሬና አበባ 
እንደሰጡት መልካም ማዕድናት ሁሉ፤ መልካም 
ሀገርና ትውልድን ለመፍጠርም መልካም ሃሳብና 
በጎ የተግባቦት፣ ሰላማዊ አእምሮና ቀና ልብ 
ያስፈልገናል።  ዛሬ ላይ እየተነጋገርን የማንግባበው፣ 
እየተወያየን የማንስማማው፤ አላማችን ሀገርና 
ሕዝብ አድርገን የምንነጋገር ባለመሆኑ ነው።  ከዚህ 
በተጓዳኝም አሸናፊ ሆኖ መገኘትን (መሸናነፍን) 
ፊተኛ ስላደረግንም ነው።  አሁን ላለነው ጥሩ ምስለ 
ተረት የሚሆነንም እየተነጋገሩ አለመግባባት ያለበት 
የአሸናፊነት ሞገደኝነት ነው። 

ይሁን እንጂ በነቃ ሃሳብ የነቃች ኢትዮጵያን 
መገንባት ምርጫ ውስጥ የማይገባ ፊተኛ ግብር 
ነው።  የነቃ ሃሳብ ለነቃች ሀገር፣ ለነቃ ማኅበረሰብ፣ 
ለነቃ ትውልድ፣ ለነቃ ፖለቲካ፣ ለነቃ ኢኮኖሚ፣ 
ለነቃ ዲፕሎማሲ የጀርባ አጥንት ነው።  ሆኖም 
ተግባር፣ ህብረት፣ አንድነትና ወንድማማችነት 
ካልታከሉበት የነቃ ሃሳብ ብቻውን ትርጉም የለሽ 
ነው።  አንዳንዴ እጅግ በበረታ ሀገራዊ ጉዳይ ስር 
መግባባት አቅቶን እዛና እዚህ እንቆማለን።  ይሄ 
ማለት ሃሳቡ መልካምና አሻጋሪ ቢሆንም ህብረትና 
ወንድማማችነት ካልታከለበት የነቃ ሃሳብ ብቻውን 
ምንም እንዳይደለ አመላካች ነው። 

በብሔር ለተቧደነች ሀገር፣ ከኢትዮጵያዊነት 
በፊት ማንነቱን ብሔር ላደረገ ሕዝብ፣ ይቅርታና 
ፍቅር ርቀውት በጥላቻ ካብ ለካብ ለሚተያይ 
ትውልድ የነቃ ሃሳብ ብቻውን ትርጉም አይሰጥም።  
ዛፉን በልምላሜ አቁመው ባማረ ፍሬና አበባ 
እንደከበቡት ለም አፈርና ውሃ፤ ሕይወት 
የሚያበቅል፣ ፍቅርና ይቅርታን የሚያጸድቅ ሰውነት 
ያስፈልገናል።  ተነጋግሮ የሚግባባ፣ እኔ ያልኩት 
ይሁን ሳይሆን፤ በገዢ ሃሳብ ስር የወደቀ የመመካከሪያ 
መድረክ ያስፈልገናል። 

ሰላምና ልማት በላቀ ሃሳብ የሚጸነሱ ሀገራዊ 
በረከቶች ናቸው።  ካለ ፍቅርና ካለ ሕዝባዊ 
ውይይት እንዴትም ብንበረታ ትርፍ አልባዎች 
ነን።  ለዛ ለምለም ዛፍ ጸጋው ፍሬና አበባው 
እንደሆኑ ሁሉ፤ ለእኛም ጸጋዎቻችን በተግባቦት 
በኩል የምንዋሃዳቸው የመልካም አፍ ውጤቶቻችን 
ናቸው።  ሰው ምንም ያክል ብርቱ ቢሆን ብቻውን 
ምንም መፍጠር አይቻለውም።  እኛ ደግሞ ብቻችንን 
እንዳንቆም ባደረጉን የታሪክና የባህል ውርስ ውስጥ 
ነን።  እንዳንግባባ መሀከላችን ገንግነው በአጉል 
ትርክት ያለያዩን እንከኖቻችን ጊዜያዊ ስለሆኑ ወደ 
ራሳችን መመለስ ግድ ይለናል። 

አሁን ላይ ሀገራችን በብዙ መስክ ራሷን በሰላም፣ 

በልማት፣ በዲፕሎማሲ፣ በጉርብትና፣ በአብሮ 
ማደግ በሌሎችም መርህ እየቃኘች ትገኛለች።  ለዚህ 
ሀገራዊ ሂደት እንደዋና ቁልፍ አድርጋ የወሰደችው 
ደግሞ ከቀጠናው ጀምሮ እስከ ዓለም አቀፍ መድረክ 
የዘለቀ ሰላም ፈጣሪ የተግባቦት መርህን ነው። 

በዚህ ረገድ አሁን ላይ በሀገር ውስጥ አንድነትንና 
አብሮነትን ሊመልስ ከጫፍ በደረሰ ሀገራዊ ምክክር 
ስር ነን።  እንደ አፍሪካ ቀንድ በቀይ ባህርና 
በሌሎችም የአብሮ መልማት ማዕቀፍ ስር የቆምን 
ነን።  እንደ አፍሪካ በታላቁ ሕዳሴ ግድብ የሰላምና 
የጋራ ተጠቃሚነት አውድ ስር ነን።  እንደ ዓለም 
ደግሞ ከተመድ ባሻገር ባሉ ብሪክስን በመሳሰሉ 
ዓለም አቀፍ ስብስቦች ውስጥ ዐሻራችንን በማሳረፍ 
ላይ እንገኛለን። 

ሀገርና ሕዝብን ማዕከል ያደረጉ እኚህ ሂደቶች 
ከሰላም ጀምረው በአብሮነት የሚጠናቀቁ ናቸው።  
ሀገራዊ ምክክሩን ብንወስድ ዓመታትን በተሻገረ 
የዝግጅት ሂደት ኢትዮጵያዊነትን በማረቅና 
የወየቡትን በማጥራት አብሮነትን በመመለስ ሂደት 
ላይ ይገኛል።  ከምስራቅ እስከ ምዕራብ ከደቡብ 
እስከ ሰሜን ልዩነትን አጥብቦ ወንድማማችነትን 
በማጽናት ረገድ የአንበሳውን ድርሻ ወስዶ 
በመንቀሳቀስ ላይ ይገኛል።  ጥላቻ ወለድ የሆኑ 
ነባርና የቆዩ ቁርሾዎች ከነተረት ተረት ትርክቶች ጋር 
የሚቀበሩበትን ሕዝባዊ መድረክ ፈጥሮ በምትኩ 
አስታራቂና አንቂ ትርክትን በመቀበል የነበረንን ስም 
በመመለስ ላይ ይገኛል። 

የዚህ ጉዳይ ቀጣይ አጀንዳ ደግሞ የባህር በር 
ባለቤትነት ጥያቄ ነው።  ይሄ ወቅታዊና አሁናዊ 
አጀንዳ ከሆኑ ጉዳዮቻችን ፊተኛው ሲሆን፤ በአብሮ 
ማደግ መርህ አፍሪካን በተለይም ምሥራቅ አፍሪካን 
በኢኮኖሚና በፖለቲካ በዲፕሎማሲም ለማስተሳሰር 
የጀመርነው ርምጃ ነው።  ርምጃው እንዳሰብነው 
አልጋ ባልጋ ባይሆንም እንቅፋት አለ ብለን ከጉዟችን 
ግን አልቆምንም፤ አንቆምም። 

ምክንያቱም ሰላም ፈጣሪ እና በኩረ ነጻነታችንን 
ተጠቅመን ማንንም ሳንጎዳና ማንም ሳይጎዳን 
ተጠቅመን ልንጠቅም ረጅም አስበን እየተንቀሳቀስን 
ስለሆነ ነው።  እድገታችንን የማይፈልጉ አንዳንድ 
ሀገራት ህጋዊ ጥያቄያችንን ለማኮሰስ ቢሞክሩም 
ከአላማው ዝንፍ የማይለው የኢትዮጵያ ሕዝብ 
ግን በአንድነት ቆሞ ታሪካዊ የተባለውን ስምምነት 
ከሱማሌ ላንድ ጋር አድርጓል። 

ይሄ እንቅስቃሴያችን ለሀገርና ሕዝብ የሚበጅ 
ዋጋ እስኪያገኝ ድረስ ይቀጥላል።  እስካሁንም 
ስለሀገርና ሕዝብ ብለን ጀምረን ያልጨረስነው፣ 
አስበንም ያልቋጨነው ምንም የለም።  መነሻችን 
ሁሉንም ያቀፈ በአብሮ የማደግ ጅማሬ 
እንደመሆኑም፤ ጉዳዩን እኛ እንጀምረው እንጂ 
ለሌሎች እድል በመስጠት በጋራ አስበን በጋራ 
የምንጠቀምበት ነው።  እንደሞራል ሕግም ሆነ 
እንደዓለም አቀፉ መርህ በጥያቄያችን በኩል 
የጣስነው ሕግም ሆነ የነካነው መብት የለም። 

ያው እድገታችንን የማይፈልጉ መጮሀቸው 
አይቀርም፤ ይሄ የነበረና ያለ ወደፊትም የሚቀጥል 
የሰው ልጅ የራስ ወዳድነት ነጸብራቅ ነው።  ግን 
ጮኸው  አያስቆሙንም።  ባለፈ ታሪኮቻችን 
እንዳላስቆሙን ሁሉ አሁንም አያስቆሙንም።  
ለሁላችንም የሚጠቅመው ነገር ተመካክሮና 
ተወያይቶ በሰጥቶ መቀበል ለአዲስ ታሪክ መሰናዳት 
ነው።  እንዲህ ያለው ሀገራዊ መሻት መነሻውን 
ያደረገው ሰላማዊ ውይይትን ነው። 

 ቀይ ባህር የታሪካችን መሀል ነው።  ኢትዮጵያ 
ብለን ቀይ ባህር ማለት የማንችልበት ስልጣኔ 
በአንድ ዘመን ላይ በደማቅ ነበር።  እኛ ያደረግነው 
ታሪክን ማስቀጠል፣ ስምን ማደስ ነው።  ከምንም 
በላይ ደግሞ ፍላጎትን መሠረት አድርጎ ለተነሳው 
የሕዝባችን ጥያቄ መልስ መስጠት ነው።  ይሄ   
ነውር አይደለም።

ሌላው ከዓድዋ ጋር መሳ ለመሳ የቆመው 
ኢትዮጵያዊነት ሲነሳ አብሮ የሚነሳው የሕዳሴ 
ግድባችን ነው።  ከዛሬ አስራ ሶስት ዓመት በፊት 

መሠረቱን ሲጥልና ከዛ በኋላም ባለው እንቅስቃሴ 
ውስጥ ምን ያክል የአይችሉም፣ የአይሆንላቸውም 
እና መሰል  የዛቻና የማስፈራሪያ ድምጾችን ስንሰማ 
ነበር።  ዓባይ ግን እንሆ ትንሳኤውን ሊያይ 
የመጨረሻዎቹ ምዕራፍ ላይ ይገኛል።  

የባለስኬት ስኬት ከጩኸት መካከል ነው 
የሚጀምረው።  እንዳውም አንዳንድ የሥነ ልቦና 
ሊቃውንት አንተ ስትጀምር ሌሎች ካልጮሁና 
አይችልም ካላሉህ የጀመርከው ነገር ውጤት 
አያመጣም ይላሉ።  የሌሎች መጮህ የእኛ መቻል 
እንደሆነ አይተናል።  የሌሎች ዛቻና ማስፈራሪያ 
የእኛ ያለመቆም ማሳያ እንደሆነ ልብ ያልንባቸው 

መተባበር ከመወያየት ይወለዳል
ጊዜያቶች ብዙ ናቸው።  በዚህ ሁሉ ሂደት ውስጥ 
ሌሎችን ስለዓላማችን ለማስረዳት የተለያዩ 
የሶስትዮሽ ውይይቶችን አድርገናል። 

ሌላው፣ ሰላም ተኮር ከሆኑ ሂደቶች ስር 
የሚመደበው የብሪክስ አባልነት ነው።  የብሪክስ 
የአባልነት ጥያቄ ስናነሳ ከኢኮኖሚ፣ ከፖለቲካ፣ 
ከጤና፣ ከግብርና፣ ከሥራ ዕድል፣ ከደህንነት፣ 
ከመሠረተ ልማትና ከሌሎችም ጥቅሞች አንጻር 
ቃኝተን ነው።  ቅኝታችን ፍሬ አፍርቶ ጥያቄያችን 
ተቀባይነትን አገኘ።  ብሪክስን እንድንቀላቀል 
መንገድ ከጠረጉልን ሁነቶች ውስጥ አንዱና ዋነኛው 
በዲፕሎማሲው ዘርፍ የሠራነው ሀገራዊና አህጉራዊ 
ዓለም አቀፍም ግንኙነት ነው።  ለሰላምና አብሮ 
ለማደግ ያለን ጽኑ ፍላጎት፣ በሄድንባቸው የእርስ 
በርስ ጉርብትና ላይ በጎ ጥላ አጥልተው ከጥቂቶቹ 
አንዱን እንድንሆን እድል ሰጥቶናል። 

መነሻቸውን ሰላምና ተግባቦት አድርገው 
መድረሻቸውን አብሮ ማደግ ያደረጉ ሕዝባዊ መሻቶች 
ስለሰላምና ስለአንድነት ስለአብሮ መበልጸግም 
ተጠንስሰው እውን የሆኑና እየሆኑ ያሉ ተግባሮች 
ናቸው።  ይሄን ሀገራዊ ፍላጎታችን አሁን የጀመረ 
ሳይሆን ረጅም አመታትን   ያስቆጠረ የታሪካችን 
አንድ አካል  ነው።  በምስራቅ አፍሪካ ኢጋድን፣ 
በአፍሪካ የአፍሪካ ሕብረትን፣ በዓለም አቀፍ ደረጃ 
የተባበሩት መንግሥታትን  ድርጅት ምስረታ  ውስጥ 
ዐሻራችን የጎላ  ነው። 

ስለባሕር በር የአብሮ መሥራትና መልማት 
መርህ ያልተናገርንበት ጊዜ የለም።  ብዙዎች አላማና 
እውነታችንን እያወቁ ነው የቀጠናውን አለመረጋጋት 
ለማወክ የሚሞክሩት።  ተቀማጭነታቸውን አዲስ 
አበባ ላደረጉ የሀገራት ዲፕሎማቶች ገለጻ ከማድረግ 
ጀምሮ ሁሉንም ዓይነት የውይይት ሙከራዎችን 
አድርገናል።  የአፍሪካን ችግር በአፍሪካውያን 
መፍትሔ መፍታት ይገባል በሚል መርህ እልባት 
የሰጠንባቸው ጉዳዮች ብዙ ናቸው።  ባለውም ሆነ 
በሚኖረውም የጋራ ጉዳይ ላይ ሌሎችን ጣልቃ 
ሳናስገባ በራሳችን መልስ መስጠት ሥልጡንነት 
ከመሆኑም ባለፈ ከቅርብ ጊዜ ወዲህ በኢትዮጵያ 
ሃሳብ አጎልባችነት እየተስተናገደ ያለ ተራማጅ 
አስተሳሰብ እየሆነ መጥቷል። 

ጉዳዩን ስቋጭ እንደመነሻዬ በዛፉና በጸጋዎቹ 
ነው።  ጸጋዎቻችን እንዲበዙ፣ ኢትዮጵያዊነት 
እንዲያብብ፣ አብሮነታችንና ወንድማማችነታችን 
እንዲመለስ አንቂ ሃሳብ ከንቁ አእምሮና ልብ ጋር 
ያሻናል።  ሀገራችንን እንደዛ ዛፍ ብንመለከታት እኛና 
ትውልዱ፣ ህልምና ራዕዮቻችን አበባና ፍሬውን 
ይሆናሉ።  ልክ እንደ አበባና ፍሬው ህልምና 
መሻታችን እውን እንዲሆን ዛፉን እንዳቆሙት ለም 
አፈርና ውሃ ለም ሃሳብና በጎ ምክር ከወንድማማች 
መተቃቀፍ ጋር ያስፈልገናል። 

አንዳንድ ነገሮች ቅርባችን ሆነው የራቁን ናቸው።  
ለምን አላደግንም? ለምን ከድህነትና ከተረጂነት 
አልወጣንም? ብሎ መጠየቁ ብቻውን ትርጉም 
የለውም።  ለመጠየቅ ለመጠየቅ እማ እስካሁንም 
እኮ እየጠየቅን ነው፤ ቁም ነገሩ ያለው መጠየቁ ላይ 
ሳይሆን ጠይቆ መልስ ማግኘቱ ላይ ነው።  እስኪ 
የሀገራችንን ትላንት ለአፍታ ቃኘት እናድርግ፤ 
በጦርነት ያለፉ በርካታ ጊዜዎችን እናገኛለን።  እነዚህ 
ጦርነቶች እንዴት መጡ ብለን ስንጠየቅ አለመግባባት 
እና እኔነት የፈነጨባቸውን ሃሳብና ግብር እናገኛለን። 

ወደ አሁን ስንመጣ ደግሞ ጥላቻ፣ ጎጠኝነትና 
ራስ ወዳድነት በርትተው እናገኛለን።  ራስ ወዳድነት 
ሀገርን የሚያወድም ትውልድ የሚያኮላሽ መርዝ 
ነው።  የዘረኝነት አስተሳሰብ እንደጦርነት ሁሉ 
ጠባሳ የሚያስቀምጥ፣ አብሮነትን አላልቶ የቂም 
በቀል ቁርሾን የሚያስቀምጥ ነው።  ሰው ተተኳኩሶ 
ስለተገዳደለ ብቻ ሀገርን መቀመቅ አይከትም፤ 
ጥላቻና ዘረኝነትም የጦርነት ያክል ጅምላ 
ጨራሾች ናቸው።  እናም ስለሰላም ዋጋ መክፈልን 
እንለማመድ።  እንዲህ ሲሆን ብቻ ነው ለዳግማዊ 
ድል የምንበቃው።  ስንመካከር ብቻ ነው ለሰላምና 
ልማታችን በጋራ የምንቆመው። 

ሰላምና ልማት በላቀ 
ሃሳብ የሚጸነሱ 

ሀገራዊ በረከቶች 
ናቸው።  ካለ ፍቅርና ካለ 

ሕዝባዊ ውይይት እንዴትም 
ብንበረታ ትርፍ አልባዎች 

ነን።  ለዛ ለምለም ዛፍ ጸጋው 
ፍሬና አበባው እንደሆኑ ሁሉ፤ 
ለእኛም ጸጋዎቻችን በተግባቦት 

በኩል የምንዋሃዳቸው 
የመልካም አፍ ውጤቶቻችን 

ናቸው

ተከሳሽ  በፌደራሉ የመጀመሪያ ደረጃ ፍርድ 
ቤት ልደታ ምድብ 20ኛ ወንጀል ችሎት ቀርባ 
የተከሰሰችበት ክስ በችሎት ተነቦላት ድርጊቱን 
አልፈፀምኩም በማለቷ የዓቃቤ ሕግ ማስረጃ 
ከተሰማ በኋላ ተከሳሽ እንድትከላከል ብይን 
ተሰጥቶ ተከሳሽ የመከላከያ ምስክሮችን አቅርባ 
ያሰማች ቢሆንም በዓቃቤ ሕግ የቀረበባትን 
ክስ መከላከል ባለመቻሏ ምክንያት ፍርድ ቤቱ 
በተከሳሿ ላይ የጥፋተኛነት ፍርድ በመስጠትና 
የቅጣት ውሳኔ በማሳረፍ በ14 ዓመት ጽኑ እስራት 
እና በ30 ሺ ብር የገንዘብ መቀጮ እንድትቀጣ 
እንደዚሁም ከሕዝባዊ መብቶቿ ለ5 ዓመት 
ታግዳ እንድትቆይ ሲል ወስኗል። 

ውሳኔ

አስመረት ብስራት

የዓለማችን ራስ ምታት እየሆነ የመጣው ሕገ-ወጥ 
የሰዎች ዝውውር “ዘመናዊ ባርነት” እየተባለ 
ይጠራል። ድርጊቱን ለመከላከል የዓለም 

መንግሥታት ድንበራቸውን ከመዝጋት አንስቶ 
የተለያዩ አዋጆችን፣ ደንቦችንና ስትራቴጂዎችን 
በማውጣት ቢንቀሳቀሱም ውጤት ለማስመዝገብ 
እንደተሳናቸው በተለያዩ አጋጣሚዎች ሲነገር 
ሰምተናል።

የዓለም  የሠራተኞች  ድርጅት (ILO) ሪፖርት 
እንደሚያሳየው በዓለማችን ላይ 245 ሚሊዮን 
የሚገመቱ ሰዎች ድንበር ተሻግረው በባዕድ ሀገራት 
በአስከፊ ሁኔታ ውስጥ ይኖራሉ። ሕገወጥ የሰዎች 
ዝውውሩ 127 ሀገሮችን መነሻ፣ 98 ሀገሮችን 
መሸጋገሪያና 137 ሀገራት ደግሞ መዳረሻዎች 
አድርጓል። ድርጅቱ ይፋ ያደረገው ጥናት 
እንደሚጠቁመው በዓለማችን ላይ በየዓመቱ 2 ነጥብ 
5 ሚሊዮን የሚገመቱ ሰዎች በድንበር ተሻጋሪ ሕገወጥ 
የሰዎች ዝውውር ተጠቂ ይሆናሉ።

በዚሁ ሕገወጥ የሰዎች ዝውውር ንግድ 32 
ቢሊዮን የአሜሪካ ዶላር ይንቀሳቀሳል ተብሎ 
ተገምቷል። ድርጊቱ በዓለማችን ላይ በፍጥነት 
እየተስፋፋ ያለ የሰዎች ዘመናዊ ባርነት ንግድ ሲሆን 
ከአደንዛዥ ዕፅና ከጦር መሳሪያ ንግድ ጋር ሲወዳደር 
ለብዙዎች በጣም አትራፊ ነው። ድርጅቱና የተለያዩ 
መረጃዎች እንደሚገልጹት ለድንበር ተሻጋሪ ሕገወጥ 
የሰዎች ዝውውር ሰለባ የሆኑ ግለሰቦች ለአስገድዶ 
መደፈር፣ ለወሲብ ባርነት፣ ለጉልበት ብዝበዛ፣ 
ለወሲብ ንግድ እንዲሁም ለከፋ የአካል ጉዳትና ሞት 
ይጋለጣሉ።

ይህን መሰሉ ድርጊት ጠባሳው በሕገ ወጥ መንገድ 
በሚንቀሳቀሱት ሰዎች ላይ ብቻ አያበቃም። የሀገር 
ገጽታን ያበላሻል፣ መንግሥትን ያሰድባል፣ መጥፎ 
ስምን ያጎናጽፋል፣ የዜግነት ክብርንም ይነካል፣ 
ከፍተኛ የሰብዓዊ መብት ጥሰትን ያስከትላል። ይህ 
ሁሉ እንደሆነ እየታወቀ ግን አሁንም ሕገ ወጥ የሰዎች 
ዝውውርን ማስቆም አልተቻለም።

ሕገ ወጥ የሰዎች ዝውውርን ላነሳ የወደድኩት 
ከአዲስ አበባ ፖሊስ ኮሚሽን የተዘጋ መዝገብ ውስጥ 
ያገኘሁትን ታሪክ ላካፍላችሁ ስለወደድኩ ነው። 
መልካም ንባብ።

ቆንጆዋ ወንጀለኛ
ቀይ ረዘም ያለች  ቆንጆ ወጣት ናት። ከፀጉሯ ፤ 

ከቁመነዋ፤ ከፈገግታዋ ባጠቃላይ ይህ ቀረሽ የማትባል 
ቆንጆ የሴት እመቤት ናት። ያያት ሁሉ የሚደነግጥላት 
ያም ያም ለራሱ ሊያደጋት የሚመኛት ዓይነት ሴት። 
እሷም ይህን ተአምራዊ ውበት ለምትሰራው እኩይ 
ሥራ ሽፋን አድርጋ ተጠቅማበታለች። ለስለስ 
ባለው ደምፅ ቃላትን ከአፋ ስታሾልክ ማንም ክፉ 
ስብዕና አላት ብሎ አያስብም። ማር ይዘንባል 
ከአፍሽ የተባለላት ዓይነት ናት።  ደርበብ ለስለሰ ያለ 
ቋንቋን ከውበት ጋር አጣምራ ንጹህ ሰው ለመመሰለ 
ተጠቅማበታለች።

ከቁንጅናና ተስረቅራቂ ድምፅ በተጨማሪ ተናግሮ 
የማሳመን ችሎታዋም የላቀ ነበር። የምትፈለገውን 
ጉዳይ ለማስፈፀም በሬ ወተት ይታለባል ብላ ብታወራ 
የምታሳምን ሴት ነበረች። ለዚህም ነው ጉዳያችሁን 
ልጨርስላችሁ ያለቻቸው ሁሉ ያለመጠራጠር 
ገንዘባቸውንና እምነታቸውን አሳልፈው የሚሰጧት።

ከቤት ከጓዳቸው ቀንሰው፤ የእርሻ በሬያቸውን 
ሸጠው፤ ከሰው ተበደረውና ተለክተው ልጆቻችን 
ከሀገር ወጥተው ይረዱናል ያሉ ወላጆች፤ ሰርተው 
ለመለወጥ ያሰቡ ወጣቶችን በሕገ ወጥ መንገድ ከሀገር 
እንደምታሰወጣቸው ነግራ ገንዘባቸውን ስትቀበል 
ደቂቃ ፈጅቶባት አያውቅም። ሴት ወንዱ ገና ሲያየት 
ልቡ ወከከ ስለሚል ፓስፖርታቸውንና አምጡ 
የተባሉትን ብር ወዲያው ሰጥተው ጉዳያቸውን እሷው 
ላይ ጥለው በትእግስት ይጠባበቋታል።

እሷም ያለፋችበትን ገንዘብ እጇ ካስገባች በኋላ 
ዛሬ ነገ እያለች የወጣቶቹን ተስፋና ገንዘብ አሟጣ 
ትሰወራለች። ይህ ጉዳይ እየተደጋገመ ሲሄድ ተበዳዮች 
ነን ባዮች ለፖሊስ ሲያመለክቱ ተጠርጣሪዋ በዓይነ 

ቁራኛ የሚከታተሉ የጸጥታ ኃይሎች ተመደቡ።
ተበዳዮቹ
ከወሎ አካባቢ ነው የመጡት። የቀያቸው ልጆች 

በሙሉ ድንበር ተሻግረው ለቤተሰቦቻቸው ቆርቆሮ 
ቤት ሲሰሩ፤ ለእናት ለአባታቸው ጥማድ በሬ ሲገዙ 
ሲመለከቱ እኛም እንደነሱ በማለት ለሀገር መውጣት 
ተዘጋጅተው ነው የተነሱት። አረብ ሀገር ደርሰው 
የመጡት ሴቶች  ከሚለብሱት ልብስ አንስቶ፤ 
ጌጣጌጦቻቸው ሽታቸው በሙሉ ልብ የሚሰቅል 
ነበር።

ያንን ልብ የሚያሸፍት ነገር የሚመለከቱት ወጣቶች 
ውሎ አደራቸው በሙሉ ከሀገር ስለመውጣት ማሰብ 
ነበር። ለዚህም ነው ወላጆቻቸው ያላቸውን ሸጠው 
ከወዳጅ ዘመዶቻቸው ተበድረው ወደ አዲስ አበባ 
የላኳቸው። እነዚህ ለራሳቸውም ሆነ ለቤተሰቦቻቸው 
ጥሪት እናፈራለን ያሉ ወጣቶች ለጉዳያቸው መሰካት 
ቆንጆዋ ሴት ጋር ሄደዋል።

ሴትየዋም ተስፋን የሰነቁ በጉጉት የተዋጡ የክፍለ 
ሀገር ልጆች ምርጫዋ ነበሩና በደላሎቻቸው መሪነት 
ሰተት ብለው ከመረቧ ሲገቡ ወጥመዷ መያዙን 
አረጋግጣ ስታበቃ ያላቸውን እስክትቀበል ተለሳልሳ 
ማረፊያ ሰጥታ ደግ መሰላ አስተናገደቻቸው። ይህችን 
መሳይ ቆንጆና ደግ ሴት በማግኘታቸው ደስተኛ 
የሆኑት ወጣቶች ሃሳባቸውን እሷ ላይ ጥለው አዲስ 
አበባን ሲጎበኙ ሰነበቱ።

የልጆቹን መረጋጋትና የተገኘውን ገንዘብ ቦታ 
ማስያዟን ካረጋገጠች በኋላ ዛሬ ከምሽቱ 4፡30 
ሰዓት ጆርዳን ሀገር ስለምትሄዱ ቦሌ ዓለም አቀፍ 
አየር ማረፊያ ቀድማችሁ መድረስ አለባችሁ ብላ 
በመንገር እንዲዘጋጁ ታደርጋለች፤ ከዛም ተበዳዮችን 
ታክሲ በማሳፈር ከምሽቱ 1፡00 ሰዓት ሲሆን ቦሌ 
አየር ማረፊያ ካደረሰቻቸው በኋላ ግብረ-አበሯ 
የሆነውና ለጊዜው በቁጥጥር ስር ያልዋለ ግለሰብ 
የበረራ ትኬት ይዞ እየመጣ ነው በሚል እንዲጠብቁ 
ታደርጋቸዋለች።

በወቅቱ አየር መንገድ ውስጥ ጥላቸው ልትሄድ 
ብታስብም ጉዳይዋን ሊሸፍን የሚችለው ትኬት ይዞ 
ይመጣል የተባለው ግለሰብ ሲጠብቁ ሳይመጣ ቀርቶ 
የበረራ ሰዓት አልፎ ከምሽቱ 5፡00 ሰዓት ሲሆን ነገ 
ትሄዳላችሁ አሁን አልጋ ይዘን ታድራላችሁ በማለት 
እንዲመለሱ ታደርጋቸዋለች።

ወትሮም ተከዳን ተዘረፍን የሚሉ ክሶች ጆሮው 
ሲደርሱ የቆየው ፖሊስ ተጠርጣሪዋ እና  ተበዳዮቹ 
እየተመለሱ እያለ እጅ ከፍንጅ በጸጥታ አካላት ተያዙ። 
ባለሰበችውና ባልጠረጠረችው አጋጣሚ ቁጥጥር ስር 

ፍቃድ ሳይኖራት ቀኑ በውል ተለይቶ ባልታወቀ 
ከሐምሌ ወር 2013 እስከ መስከረም ወር 2014 
ዓ.ም ባለው ጊዜ ውስጥ የተለያዩ 6 ተበዳዮችን ወደ 
ጆርዳን አገር ልኬ ሥራ አስቀጥራችኋለሁ ለዝግጅቱ 
እንደዚሁም ለሕክምና ምርመራ ብር ትከፍላላችሁ 
በማለት ፓስፖርት እና ፎቶግራፍ በመቀበል፣ ከ1ኛ 
ተበዳይ 29 ሺ 500 ብር፣ ከ2ኛ ተበዳይ 32 ሺ 500 
ብር፣ ከ3ኛ ተበዳይ 33 ሺ 500 ብር፣ ከ4ኛ ተበዳይ 
39 ሺ ብር፣ ከ5ኛ ተበዳይ 25 ሺ ብር፣ ከ6ኛ ተበዳይ 
23 ሺ ብር ተቀብላለች። 

ቀጥሎም ታኅሣሥ 12 ቀን 2014 ዓ.ም ከምሽቱ 
4፡30 ሰዓት ጆርዳን ሀገር ስለምትሄዱ ቦሌ ዓለም 
አቀፍ አየር ማረፊያ ቀድማችሁ መድረስ አለባችሁ 
ብላ በመንገር እና ከሌሎች የግል ተበዳዮች ጋር 
ታክሲ በማሳፈር ከምሽቱ 1፡00 ሰዓት ሲሆን ቦሌ አየር 
ማረፊያ ካደረሰቻቸው በኋላ ግብረ-አበሯ የሆነውና 
ለጊዜው በቁጥጥር ስር ያልዋለ ግለሰብ የበረራ ትኬት 
ይዞ እየመጣ ነው በሚል ሲጠብቁ ሳይመጣ ቀርቶ 
የበረራ ሰዓት አልፎ ከምሽቱ 5፡00 ሰዓት ሲሆን ነገ 
ትሄዳላችሁ፤ አሁን አልጋ ይዘን ታድራላችሁ በማለት 
እየተመለሱ እያለ በጸጥታ አካላት የተያዙ በመሆኑ 
ተከሳሽ በፈፀመችው በሕገ-ወጥ መንገድ ሰውን ለሥራ 
ወደ ውጭ ሀገር መላክ ሙከራ ወንጀል ዓቃቤ ሕግ 
ክስ መስርቶባት ክርክር ሲደረግ ቆይቷል።  

የዋለችው ግለሰበ ከዚህ ቀደም በለመደችው መንገድ 
በውበቷና በለሰለሰ አንደበቷ ለማሳመን ብትሞክርም 
ሳይሳካላት ቀረ። 

ፖሊስ
ፖሊስ ከዚህ ቀደም በደረሰው ጥቆማ መሠረት፤ 

የቆንጆዋን ሴትዮ ዳና እየተከተለ ሲመረመር ቆይቶ 
በሕገ ወጥ መንገድ ትሻገራላችሁ የተባሉ ወጣቶችን 
እያንጋጋች ወደ አየር መንገድ ስትገባ ይመለከታታል። 
ያን ጊዜ ተጨማሪ ኃይል በማስመጣት በቁጥጥር ስር 
አውሎ ምርመራ ይጀምራል።

ደመቀች ማጉጄ የተባለችው ተጠርጣሪ 
ላይም ምርመራ ሲደረግ ወደ ውጭ ሀገር ሰውን 
ለሥራ ለመላክ ፍቃድ ሳይኖራት ስትሰራ መቆየቷ 
ይደረስባታል። ከዚህም በተጨማሪ በቁጥጥር ስር 
ከዋለችበት ጊዜ ጀምሮ  በውል ተለይቶ ባልታወቀ ቀን 
ወሩ ከሐምሌ ወር 2013 እስከ መስከረም ወር 2014 
ዓ.ም ባለው ጊዜ ውስጥ የተለያዩ 6 ተበዳዮችን ወደ 
ጆርዳን ሀገር ልኬ ሥራ አስቀጥራችኋለሁ በማለት 
ማጭበርበሯ ይደረስበታል።

 ለዝግጅቱ እንደዚሁም ለሕክምና ምርመራ ብር 
ትከፍላላችሁ በማለት ፓስፖርት እና ፎቶግራፍ 
በመቀበል፣ ከ1ኛ ተበዳይ 29 ሺ 500 ብር፣ ከ2ኛ 
ተበዳይ 32 ሺ 500 ብር፣ ከ3ኛ ተበዳይ 33 ሺ 500 
ብር፣ ከ4ኛ ተበዳይ 39 ሺ ብር፣ ከ5ኛ ተበዳይ 25 
ሺ ብር፣ ከ6ኛ ተበዳይ 23 ሺ ብር መቀበሏንም የግል 
ተበዳዮችና የዓይን እማኞች ይናገራሉ።

ይህን ማስረጃ የያዘውም ፖሊስ ሰነዱን በሚገባ 
አጠናቅሮ በኢ.ፌ.ዴ.ሪ ፍትህ ሚኒስቴር የጠቅላይ 
ዐቃቤ ሕግ ዘርፍ የተደራጁና ድንበር ተሻጋሪ ወንጀል 
ጉዳዮች ዳይሬክቶሬት ጀኔራል ዓቃቤ ሕግ አቀረበ።

የጠቅላይ ዓቃቤ ሕግ ክስ
በኢ.ፌ.ዴ.ሪ ፍትህ ሚኒስቴር የጠቅላይ ዓቃቤ 

ሕግ ዘርፍ የተደራጁና ድንበር ተሻጋሪ ወንጀል 
ጉዳዮች ዳይሬክቶሬት ጄኔራል ዓቃቤ ሕግ በሕገ-
ወጥ መንገድ ሰውን ለሥራ ወደ ውጭ ሀገር ለመላክ 
ገንዘብ ከግለሰቦች ተቀብላለች ባላት ግለሰብ ላይ ክስ 
ይመሰርታል።

ተከሳሽ ደመቀች ማጉጄ አቤቱ በ1996 ዓ.ም 
የወጣውን የኢ.ፌ.ዴ.ሪ. የወንጀል ሕግ አንቀጽ 27/1/ 
እና በሰው የመነገድና ሰውን በሕገ-ወጥ መንገድ 
ድንበር ማሻገር ወንጀልን ለመከላከልና ለመቆጣጠር 
የወጣ አዋጅ ቁጥር 1178/2012 አንቀጽ 11/1/ ስር 
የተመለከተውን በመተላለፍ በዓቃቤ ሕግ ስድስት ክስ 
ቀርቦባታል።  

ተከሳሽ ወደ ውጭ ሀገር ሰውን ለሥራ ለመላክ 

አማላይዋ ሕገ-ወጥ ሰው አዘዋዋሪዋ

ኢኮኖሚ

ፍሬሕይወት አወቀ

ቡና የኢትዮጵያ ምድር ከሚበቅሉ የግብርና 
ምርቶች መካከል አንዱ ሲሆን ኢኮኖሚውን 
በመደገፍ ረገድም ቀዳሚውን ሥፍራ 

ይዟል።  ከ35 እስከ 40 በመቶ ያህሉ የሀገሪቷ  ገቢ  
ከቡና የሚገኝ  ሲሆን፤ 25 ሚሊዮን የሚደርሱ ዜጎች 
ሕይወትም ቡናን መሠረት ያደረገ ነው።  ኢትዮጵያ 
በተፈጥሮ የታደለችው ቡና የሀገሪቱ አንጡራ ሀብት 
እንደመሆኑ ከልማቱ ጀምሮ በየደረጃው የሚገኙ ቡና 
ሰብሳቢዎች፣ አቅራቢዎችና  ላኪዎች ቡናው ለውጭ 
ገበያ እንዲቀርብ ትልቅ ድርሻ አላቸው።  

ከእነዚህም መካከል የዕለቱ እንግዳችን በቡና 
ላኪነት ረዘም ያሉ ዓመታትን ያሳለፉና የቡና ንግድ 
ከአያታቸው ወደ አባታቸው ተላልፎ እርሳቸው 
ደግሞ ከወላጅ አባታቸው በመረከብ ሶስተኛ ትውልድ 
በመሆን እየሠሩት ያለ ሥራ ነው።  እንግዳችን አቶ 
አብደላ አቡበከር የአብደላ ባገርሽ ወይም የኤስኤ 
ባገርሽ ኩባንያ ዋና ሥራ አስኪያጅ ናቸው።  ድርጅቱ 
የቡና ንግድን ከትውልድ ወደ ትውልድ በማስተላለፍ 
በቅብብሎሽ የመጣና ላለፉት 75 ዓመታት በቡና ንግድ 
ሥራ ቆይቷል።  

ሶስተኛ ትውልድ ሆነው ድርጅቱን የሚመሩት 
አቶ አብደላ እንዳሉት፤ በቡና ንግድ ከሰባት አስርት 
ዓመታት በላይ ያስቆጠረው ‹‹አብደላ ባገርሽ›› ሲጀመር 
ጀምሮ ቡናን ለውጭ ገበያ በማቅረብ ይሰራ ነበር።  
በአያታቸው የተጀመረው የቡና ንግድ በዋናነት ቡናን 
ወደ ውጭ ገበያ መላክ ሲሆን፤ ይህንኑ ሥራ የዛሬ 30 
ዓመት አካባቢ እንደ አባታቸው ሁሉ እርሳቸውም 
ከወላጅ አባታቸው ተረክበዋል።  ድርጅቱ ሥራውን 
ሲጀመር ጀምሮ ቡናን ኤክስፖርት በማድረግ የጀመረ 
ሲሆን፤ በሀገሪቱ ከሚገኙ የተለያዩ አካባቢዎች ቡናውን 
ሰብስበው ከሚያቀርቡ አቅራቢ ድርጅቶች በመረከብ 
ለውጭ ገበያ ያቀርባሉ።  

አቶ አብደላ፤ ድርጅቱ ማንኛውም ቡና ላኪ 
እንደሚሰራው ሥራ ከተለያዩ አካባቢዎች የሚመጣውን 
ቡና ከአቅራቢዎች ይረከባል።  የተረከበውን ቡናም 
አዲስ አበባና ድሬዳዋ በሚገኙ የቡና ማበጠሪያ 
ፋብሪካዎች አበጥሮ ለውጭ ገበያ በሚመጥን መልኩ 
በማዘጋጀት ለዓለም ገበያ ሲልክ ቆይቷል።  አሁንም 
እየላከ ይገኛል።  የሀረር ቡና ከድሬዳዋ በቀጥታ 
ወደ ውጭ ገበያ የሚላክ በመሆኑ ድርጅቱ ድሬዳዋ 
ላይ በሚገኘው  የቡና ማጠቢያ ቡናውን አዘጋጅቶ 
ኤክስፖርት ያደርጋል ይላሉ።  

     በተመሳሳይ ከሌሎች አካባቢዎች የሚረከበውን 
ቡና አዲስ አበባ በሚገኘው ማበጠሪያ ጣቢያ አዘጋጅቶ 
ለውጭ ገበያ ዝግጁ ያደርጋል፤ ይልካል።  በቀጣይም 
መንግሥት የያዘው አቅጣጫ የኤክስፖርት ሥራ በተለያዩ 
ቡና አምራች በሆኑ አካባቢዎች መሰራት የሚችልበትን 
መንገድ ማመቻቸት እንደሆነ የጠቀሱት አቶ አብደላ፤ 
ይህም ለቡና ላኪው ጥሩ አጋጣሚን የሚፈጥር እንደሆነ 
ነው ያስረዱት።  በዋናነት ኤክስፖርተሩ በተለያዩ 
አካባቢዎች ቡና ማበጠሪያ ማሽን በፈለገው አካባቢ 
መትከል እንዲችል ያደርገዋል።  ይህም የአንድ አካባቢን 
ቡና በልዩ ሁኔታ የማዘጋጀት ዕድል የሚሰጥ እንደሆነ 
ሲያስረዱ፤  ኤክስፖርተሩ በፈለገው አካባቢ ማበጠሪያ 
ጣቢያውን ተክሎ የፈለገውን አካባቢ ቡና አዘጋጅቶ 
ለውጭ ገበያ ለማቅረብ የጎላ ጠቀሜታ ይኖረዋል 
በማለት ነው።  

ድርጅቱ ቡናን ከአቅራቢዎች ብቻ ሰብስቦ ከመላክ 
ባለፈ በአሁን ወቅት ቡና ወደ ማምረት ተሸጋግሯል 
የሚሉት አቶ አብደላ፤ ለዚህም ደቡብ ምዕራብ፣ ከፋ፣ 
ቤንች ማጂና ጉጂ አካባቢን ምርጫው በማድረግ የቡና 
እርሻዎቹን በማስፋት ቡና እያለማ ይገኛል።  ቡናን 
ከአምራቹ ገዝቶና ከአቅራቢዎች ሰብስቦ ለውጭ ገበያ 
ከማቅረብ ይልቅ አምርቶና አዘጋጅቶ ለዓለም ገበያ 
ማቅረብ እጅግ አዋጭ መሆኑን ያነሱት አቶ አብደላ፤ 
ወደ ምርት የገቡበት ምክንያትም ቡናን በጥራት አምርቶ 
የተሻለ የውጭ ምንዛሪ ለማግኘት ነው ይላሉ። 

እሳቸው እንዳሉት፤ በተለያዩ አካባቢዎች ቡና 
እያለሙ ሲሆን፤ የቡና እርሻዎች ሰፋፊ አይደሉም።  ያም 
ቢሆን ታዲያ የጥራት ደረጃቸው ከፍ ያለ ነው።  አነስተኛ 
የሆነ የእርሻ ቦታ ስፔሻሊቲ ወይም ባለ ልዩ ጣዕም ቡና 
ለማምረት አመቺ ነው።  በመሆኑም  በመጠን ያነሰ 
ነገር ግን ከፍተኛ ገቢ ማምጣት የሚችል ጥራት ያለው 

ስፔሻሊቲ ቡና ላይ ትኩረት አድርገው እየሠሩ ነው።  
ይህም ገዢ ሀገራት የሚጠይቁትን መስፈርት ለማሟላት 
አመቺ ሲሆን፤ ገዢ ሀገራት በተለይም ቀጣይነት ያለው 
የገበያ ትስስር ለመፍጠር የቡናውን ዱካ ተከትለው 
መነሻና መድረሻውን አውቀው መግዛት ይፈልጋሉ።  

በቅርቡም የአውሮፓ ኅብረት አዲስ ባወጣው 
መመሪያ መሠረት ዓለም አቀፍ ቡና ገዢዎች 
የኢትዮጵያን ቡና የሚገዙት ከደን ጭፍጨፋ ነፃ በሆነ 
መንገድ የተመረተ ቡና ብቻ እንደሆነና ከዛ ውጭ የሆነ 
ቡና ለዓለም አቀፍ ገበያ ማቅረብ እንደማይቻል ያነሱት 
አቶ አብደላ፤ ድርጅታቸውም ይህንኑ በመገንዘብ ዓለም 
አቀፍ ገዢዎች የሚጠይቁትን መስፈርት ማሟላት 
እንደሚችል ነው ያስረዱት።  ድርጅቱ ከሰባት አስርት 
ዓመታት በላይ በቡና ላኪነት የቆየ በመሆኑ ዓለም አቀፍ 
ቡና ገዢ ሀገራት የሚፈልጉትን የጥራት መለኪያዎች 
የማወቅ ዕድል አግኝተዋል።  ስለሆነም ዓለም አቀፍ 
ገዢዎች በሚፈልጉት መስፈርት ላይ ትኩረት አድርጎ 
ይሠራል  ነው ያሉት። 

በአሁን ወቅትም የአውሮፓ ኅብረት ያወጣውን 
አዲስ መመሪያ ተግባራዊ ማድረግ የሚችል ሲሆን፤ 
ድርጅቱ በተለይም ቡና በሚያመርትበት አካባቢ ደን 
እንዳይጨፈጨፍ ይከላከላል።  የአካባቢውን የአየር 
ንብረት ለመጠበቅ ወሳኝ የሆነውን ዛፍ የመትከል 
ሥራም አጠናክሮ ይሠራል።  በመሆኑም ከደን 
ጭፍጨፋ ነፃ በሆነ አካባቢ ያመረተውን የቡና ምርት 
ለዓለም ገበያ ማቅረብ የሚችል እንደሆነና  የአውሮፓ 
ኅብረት ያወጣው አዲስ መመሪያ ለድርጅቱ ስጋት 
አለመሆኑን አመላክተዋል። 

ድርጅቱ ጥሬ ቡናን ወደ ውጭ ገበያ ከመላክ 
ባሻገር እሴት በመጨመርም እየሠራ መሆኑን ያነሱት 
አቶ አብደላ፤ በአሁን ወቅት የተቆላ ቡናም ለዓለም ገበያ 
እያቀረቡ እንደሆነ ተናግረዋል።  ‹‹የአብደላ ባገርሽ›› 
እህት ኩባንያ በሆነው ‹‹ተራራ ኮፊ›› በተሰኘ የንግድ 
ስም የተቆላ ቡና ወደ ውጭ ገበያ እየላኩ እንደሆነ 
አጫውተውናል።  በቡና ንግድ ረጅም ዓመታትን 
ያስቆጠረ ድርጅት እንደመሆኑ በቀጣይም በእሴት 
ጭምር ቀሪ ሥራዎችን በመሥራት ከምርት እስከ 
ሲኒ የማድረስ ዕቅድ ያላቸው መሆኑን አቶ አብደላ 
አስረድተዋል። 

አቶ አብደላ እንዳሉት፤ የቡና ሥራ ከልማቱ ጀምሮ 
ሰፊ ቁጥር ያለው የሰው ኃይል የሚሳተፍበትና ረዥም 
ሰንሰለት ያለው ነው።  በቡና ንግድ ሂደት ውስጥ ያለው 

ሰንሰለት ከቀደመው ጊዜ ይልቅ አሁን ላይ የተሻለ ነው።  
ከዚህ ቀደም ቡና ለውጭ ገበያ ይቀርብ የነበረው በምርት 
ገበያ አገበያይነት በጨረታ ነበር።  ይህም የቡናውን 
ጥራት ከመጠበቅ አንጻር ከፍተኛ ክፍተት የነበረበት 
ነው።  ነገር ግን አሁን ላይ የተለያዩ የገበያ አምራቾችን 
በመምጣታቸው አዋጭ በሆነ መንገድ እንዲሁም 
አማራጭ ባለው የገበያ ሰንሰለት ግብይቱ ይፈጸማል።  
ከዚህም ባለፈ ቡና ላኪዎች በሀገሪቱ ከሚገኙ ቡና 
አቅራቢዎች ጋር ትስስር በመፍጠር ጥራቱን የጠበቀ ቡና 
ለገበያ እየቀረበ ይገኛል። 

በተለይም ዓለም አቀፍ ገዢዎች የሚጠይቁትን 
መስፈርት ለማሟላት እርሻው ላይ የሚሠራው ሥራ ብቻ 
በቂ አለመሆኑን አንስተው፤ አቅራቢዎች የሚያቀርቡት 
ቡናም ዱካውን የተከተለና ጥራቱን የጠበቀ መሆን 
እንዳለበት ነው ያመላከቱት።  ለዚህም ድርጅታቸው 
በቡና ጥራት ላይ ከፍተኛ ትኩረት አድርጎ እየሠራ 
ይገኛል።  በተለይም በቡና ማጠቢያ እና ማበጠሪያ 
ጣቢያዎቻቸው ከሚገኙ አርሶ አደሮች ጋር ጠንካራ 
ትስስር በመፍጠር ቡናን እንዴት በጥራት ማዘጋጀት 
እንዳለባቸው አስፈላጊ የሆኑ የተለያዩ ስልጠናዎችን 
በመስጠት ድጋፍ ያደርጋል።  የሥራ ዕድል ከመፍጠር 
አንጻርም ከአንድ ሺ በላይ ለሚሆኑ ዜጎች የሥራ ዕድል 
መፍጠር ችለዋል። 

‹‹ሀገሪቷ ከቡና የምታገኘውን ጥቅም በሚገባት ልክ 
ማግኘት እንድትችል ጥራት ላይ መሥራት የግድ ነው›› 
በማለት ያስረዱት አቶ አብደላ፤ ድርጅታቸው ዘርፉ 
ላይ እንደመቆየቱ የቡናን ባህሪ አውቀውና ተረድተው 
በጥራት ለማቅረብ ከፍተኛ ጥረት ያደርጋል ነው ያሉት።  
በተለይም ጠቀም ያለ የውጭ ምንዛሪ የሚገኝበት 
ስፔሻሊቲ ወይም ባለ ልዩ ጣዕም ቡና ላይ ትኩረት 
አድርገው የሚሠሩ ሲሆን፤ እሴት በመጨመር ረገድም 
ጥሩ እንቅስቃሴ በማድረግ በጥሬው ከሚልኩት ቡና 
በተጨማሪ ‹‹ተራራ ኮፊ›› የተባለውን ቡና ለውጭ ገበያ 
እያቀረቡ ይገኛሉ። 

ቡናን በጥሬው ለውጭ ገበያ ከመላክ ይልቅ እሴት 
ተጨምሮበት ቢላክ የተሻለ ገቢ ማስገኘት የሚችልና 
ብዙ ሊሠራበት እንደሚገባ ያነሱት አቶ አብደላ፤ 
ቡና አምራች ሀገራት በሙሉ ቡናቸውን በጥሬው 
ከመላክ ይልቅ እሴት ጨምረው መላክ ላይ ትኩረት 
የሚያደርጉትም በዚሁ ምክንያት እንደሆነና ተጠቃሚ 
የሚያደርጋቸው መሆኑንም ገልጸዋል።  ድርጅታቸው 
ትኩረት አድርጎ እየሠራበት ሲሆን፤ በተለይም የተቆላ 

ቡና ለዓለም ገበያ በማቅረብ ተራራ ኮፊ ላለፉት አራት 
ዓመታት ቀዳሚውን ስፍራ እንደያዘ ነው የገለጹት። 

የማምረት አቅምን በተመለከተም ድርጅቱ በቂ 
የማምረት አቅም እንዳለው የጠቀሱት አቶ አብደላ፤ 
ድርጅታቸው የሚያመርተውን የተቆላና ጥሬ ቡና 
በተለያዩ የዓለም ሀገራት ተደራሽ እያደረገ እንደሆነና  
በውጭ ምንዛሪ ግኝት የድርሻውን እየተወጣ መሆኑን 
ገልጸዋል።  

በአሁን ወቅት በቡና ሥራ ውስጥ እያለፉ ያሉ 
ተዋናዮች በርካታ ቁጥር ያላቸው ከመሆናቸው ጋር 
ተያይዞ ውድድሩ ከባድ መሆኑን ያነሱት አቶ አብደላ፤ 
ያም ቢሆን ታዲያ ሀገሪቷ ከዘርፉ ማግኘት የሚገባትን 
ጥቅም ማግኘት እንድትችል ከዘርፉ ተዋናዮች ብዙ 
ይጠበቃል ባይ ናቸው።  ይሁንና በግለሰብ ደረጃ ትልቅ 
ለውጥ ማምጣት አስቸጋሪ እንደመሆኑ መንግሥት 
ከሚመለከታቸው የዘርፉ ባለድርሻ አካላት ጋር በጋራ 
በመሆን ከእርሻ ጀምሮ እስከ ኤክስፖርት ያሉትን 
የቡና ችግሮች በመለየት በኃላፊነት ይዘው መሥራት 
እንደሚገባቸው አስገንዝበዋል። 

‹‹በቡናው ዘርፍ የተሰማሩ ተዋንያኖች ትልቁ 
ሥራችን መሆን ያለበት ተወዳድረን ቡናውን ለዓለም 
ገበያ ማቅረብና የተሻለ ዋጋ ማግኘት ነው›› ያሉት አቶ 
አብደላ፤ በዘርፉ ያሉት ተዋናዮች የሚያገኙት ድምር 
ውጤት በሀገሪቱ የውጭ ምንዛሪ ግኝት ላይ በጎ 
ዐሻራውን የሚያሳርፍ እንደሆነ ጽኑ እምነት አላቸው።  

ማህበራዊ ኃላፊነትን ከመወጣት አንጻር ድርጅቱ 
በተለይም ለአርሶ አደሩ የተለያዩ ድጋፎችን ያደርጋል 
የሚሉት አቶ አብደላ፤ ‹‹አርሶ አደር ጋር መሄድ እንግዳ 
መሆን ነው›› በማለት አርሶ አደሩ ጋር በእንግድነት ሄደው 
ምርት ማምረት ሲችሉና ጥቅም ሲያገኙ የአካባቢውን 
ማህበረሰብ ጥቅም መጠበቅ ግዴታ መሆኑን ይገልጻሉ።  
ይህ ኃላፊነትም ብዙ መገለጫዎች ሲኖሩት፤ ለአብነትም 
ንጹህ የመጠጥ ውሃ በማቅረብ፣ ትምህርት ቤትና 
መንገድ በመገንባት እና ሌሎች ተግባራትን በመፈጸም  
ይገለጻል።  ከዚህ ባለፈም በአካባቢው የሚገኙ ቡና 
አምራቾችን ቡና በጥሩ ዋጋ በመረከብ አርሶ አደሩ ጥሩ 
ገቢ እንዲያገኝ የሚሉት ዋና ዋናዎቹ ሲሆኑ፤ እንደዚህ 
ዓይነት እንቅስቃሴዎች በየጊዜው የሚታዩ ናቸው 
ብለዋል። 

‹‹አሁን ላይ ትላልቅ ቢዝነሶች የቢዝነስ ሥራቸውን 
የሚያስተዋውቁት ማህበራዊ ኃላፊነት ላይ ብዙ 
ሥራዎችን በመሥራት ነው›› የሚሉት አቶ አብደላ፤ 
የተለያዩ ጥናቶችን ጠቅሰው ቢዝነስ በትክክል ተሠራ 
የሚባለው ማህበራዊ ኃላፊነት ላይ ትኩረት አድርጎ 
ሲሠራ ነው ይላሉ።  ይህም ለጊዜው ወጪ የሚያስወጣ 
ቢመስልም የሚያስገኘው ጥቅም ከወጪው በላይ  
መሆኑን አስረድተዋል።  ማህበራዊ ኃላፊነቶችን 
በአግባቡ መወጣት የቡና ገዢ ሀገራትን ጥያቄ ለመመለስ 
ሁነኛ መፍትሔ መሆኑን በመግለጽ፤ ማንኛውም 
ቢዝነስ ማህበራዊ ኃላፊነትን ማዕከል አድርጎ መሰራት 
እንዳለበትና መዘንጋት የሌለበት ጉዳይ እንደሆነም 
አመላክተዋል። 

ሰባት አስርት ዓመታትን ተሻግሮ ሶስተኛ ትውልድ የደረሰው ቡና ላኪ

በተለይም ዓለም አቀፍ ገዢዎች 
የሚጠይቁትን መስፈርት 

ለማሟላት እርሻው ላይ የሚሠራው 
ሥራ ብቻ በቂ አለመሆኑን 
አንስተው፤ አቅራቢዎች 

የሚያቀርቡት ቡናም ዱካውን 
የተከተለና ጥራቱን የጠበቀ መሆን 

እንዳለበት ነው ያመላከቱት

አቶ አብደላ አቡበከር

       መጋቢ አዕምሮ
ማህበራዊ

አስናቀ ፀጋዬ

   ጥሩ ገቢ አለህ።  ጥሩ ትሠራለህ።  ትምህርትህን 
በትጋት ትማራለህ።   ወይም ደግሞ ጥሩ አቅም አለህ።  
ግን በምትፈልገው ልክ አልተቀየርክም።  ለምንድን 
ነው? መልሱን ታውቀዋለህ? ‹‹The magic of thinking 
big›› የተሰኘ መፅሃፍ የብዙ ሚሊዮን ሰዎችን ሕይወት 
ቀይሯል።  በብዙ ሰዎች ሕይወት ውስጥ ትልቅ ለውጥ 
አምጥቷል።  በትልቁ ማሰብ እንዴት በሕይወት ላይ 
ተአምር እደሚፈጥር የሚያሳይ መፅሃፍ ነው።  ‹‹ትልቅ 
በማሰብ ሕይወትን መቀየር›› በሚል በአማርኛ ቋንቋ 
ተተርጉሟል። 

ትልቁን ስታስብ መጀመሪያ ለራስህ የምትሰጠው 
ቦታ ይቀየራል።  አንተ ለራስህ የምትሰጠው ቦታ ሲቀየር 
በራስ መተማመንህ ከፍ ይላል።  በመቀጠል ሰዎች ላንተ 
የሚሰጡህ ቦታ ይቀየራል።  ሥራ የምትሠራበት መንገድ 
ይቀየራል።  የጊዜ አጠቃቀምህ ይለወጣል።  ገንዘብ 
አያያዝህም እንደዛው።  ከዛ ሕይወትህ እስከመጨረሻው 
ይቀየራል።  ይህ ሁሉ ግን የምታደርገው ገና ከመነሻው 
ትልቁን ካሰብክ ነው።  

አየህ! ትልቁን ማሰብ ስትጀምር በመጀመሪያ 
የሚቃወምህ ውስጣዊ ድምፅህ ነው።  ‹‹ኧረ እባክህ 
ይቅርብህ! አንተ እንዴት አድርገህ ነው የምታሳካው 
ይህን ያህል ገቢ ያሳካ ዘር ማንዘርህ ውስጥ እኮ የለም፣ 
የት የተማርከውን ነው፣ ምን መነሻ ገንዘብ ኖሮህ 
ነው፣ ምን ዘመድ ኖሮህ ነው›› ይልሃል ውስጥህ።  
ይቃወምሃል።  በፍፁም አይሆንም ይልሃል።  እሱን 
እንደምንም አሸንፈህና ተቋቁመህ ወደ ስኬት ልትጓዝ 
ስትል ቀጥሎ የሚቃወሙህ ሰዎች ናቸው።  ያውም 
በዙሪያህ ያሉ የቅርብ ሰዎች።  

‹‹ኧረ እባክህ ይቅርብህ! አርፈህ ተቀመጥ!›› ይሉሃል።  
ትልቁን እንዳታስብ ይሰብሩሃል።  ያስቆሙሃል።  ታዲያ 
ምን ይሻልሃል? ራሴን አሸንፌ በዙሪያ ያሉ ሰዎችን ጫና 
ተቋቁሜ ትልቁን አስቤ ትልቁን እንዴት ነው የማሳካው? 
ካልክ  ይሄው መፍትሄው …   

የመጀመሪያው ራስን አሳንሶ አለማየት ነው።  
ጉድለትህን ብቻ የምታሰብ ከሆነ፣ ድክመትህን 
ብቻ የምታስብ ከሆነ ድክመት ራሱ ይቆጣጠርሃል።  
አንዳንዴ ሰዎች ጠንካራ ጎንህን ቀለል አድርገው 
ይነግሩሃል።  ‹‹አንተ እኮ ጎበዝ ነህ! ምንም አትል!›› 
ይሉህና ደካማ ጎንህን ግን ጫን አድርገውና አብዝተው 
ይነግሩሃል።  ‹‹አትችልም እኮ! እንደው ቢቀርብህ እኮ 
ይሻላል››  ይሉሃል።  ልብህን ይሰብሩታል።  ሞራልህን 
ያዳክሙታል።  ከዛ በራስህ አትተማመንም።  ራስህን 
አሳንሰህ ታያለህ።  

አየህ! አንዳንዴ ጥፋት ስታጠፋ ራስህን በጣም 
ትወቅሰዋለህ።  ‹‹እኔ እኮ አልረባም፣ እንዲህ ባላደርግ..›› 
ትላለህ።  የሚገርመው ነገር ራስህን በወቀስከው 
ቁጥር ስተትህን እየደጋገምከው ነው የምትሄደው።  
መቼም አትስተካከልም።  ታዲያ ምን ይሻላል? ለራስህ 
የምትነግረውን ነገር መቀየር አለብህ።  ጥንካሬህ ላይ 
አተኩር።  በነገራችን ላይ አንተ ማለት አእምሮህን 
አይደለህም።  ምን ማለት መሰለህ አእምሯችን እንደ 
አንዱ የሰውነት ክፍላችን ነው።  እንደ እግራችንና 
እጃችን የምናዘው ነው።  አንተ በፈለከው ሰአት 
የምታዘው ነው። 

ለምሳሌ እጅህን የሆነ እቃ አንሳ ብለህ አንተ 
ካላዘዝከው በራሱ ሄዶ አያነሳም።  እግርህ ከመሬት 
ተነስቶ መንገድ ይጀምራል እንዴ? አይጀምርም።  አንተ 
ነህ እግርህን የምታዘው።  አእምሮህ እንደ እግርህ ነው።  
አካልህ ነው።  የሚያስበውን አንተ ነህ የምትመርጥለት።  
ግን ብዙ ሰው ይሸወዳል።  አእምሮዬ እያሰበ ተጨነኩኝ፣ 
ጭንቀት ብቻ ነው የማስበው ይላል።  ለምን?  
አእምሮውን ማዘዝ አይፈልግም።  አእምሮ የሚታዘዘው 
በቃላት ነው።  በምትሰማው ነው።  በምታየው ነው።  
ስለዚህ  የምትሰማው ወይም ለራስህ የምትነግረው ነገር 
ጥሩ መሆን አለበት።  

ራስህን መናቅ የለብህም።  አየህ ራስህን በጣም 
አሳንሰህ የምታይ ከሆነ አእምሮህ አንተን ለማሳነስ፣ 
ዝቅ ለማድረግ አይቦዝንም።  አንተን ዝቅ ለማድረግ 
እስከሚችለው ድረስ ዋጋ ይከፍላል።  ከዚህ በተቀራኒ 
ራስህን ትልቅና ገዘፍ አድርገህ የምታየው ከሆነ አእምሮህ 
አንተን ከፍ ለማድረግ ዋጋ ይከፍላል።  ስለዚህ በፍፁም 
ራስህን አሳንሰህ አትየው።  

ሁለተኛው ትልቅ አሳቢ የሚያደርግህ ቃላቶችህን 

መጠንቀቅ ነው።  ሕይወትን እንደጦርነት ነው የማስባት 
ካልክ ሁሉም ነገር ላንተ ውጊያ ነው።  እያንዳንዱ ቀን 
ላንተ የውጊያና የጦርነት ሜዳ ነው።  ሰዎች በሁለት 
ይከፈላሉ።  ወይ ወዳጅ ናቸው አልያ ደግሞ ጠላት 
ናቸው።  አንተን ካልወደዱህና ከተቃወሙህ ጠላት 
ናቸው።  ካንተ ጋር የሚስማሙ ከሆነ ወዳጅ ናቸው።  
ሕይወት ከባድ ትሆናለች።  ለምን? እንደጦርነት 
ነዋ የምታየው።  አንተ ግን ሕይወትን የምትረዳት 
እንደ ጨዋታና እንደ መደሰቻ ሜዳ ከሆነ ሁሌም 
ታጣጥመዋለህ።  ሰዎች ላንተ  ተመሳሳይ  ናቸው።  
ሁሉም አንተን በጥሩ መልኩ ነው የሚያስተናግዱህ።  
ሁሉም ይወዱኛል ብለህ ታስባለህ።  

ቃላቶችን በተለይ መጠንቀቅ አለብህ።  ‹‹እኔ ይሄ 
ኑሮ አልገፋ ብሎኛል፣ አልቻልኩም፣ አይሆንልኝም ብቻ 
እስቲ ልሞክረው፣ እኔ ብዙ ነገር እኮ አይሳካልኝም›› 
አትበል።  መጥፎ ቃላቶችን ከሕይወትህ መዝገበ ቃላት 
ውስጥ አውጣቸው።  አንተ ውስጥ መኖር የለባቸውም።  
አንተ ጋር መኖር ያለበት በጣም የሚያጀግንህ፣ ጥሩ 
ስሜት የሚፈጥርልህና ሞራልህን የሚያነሳሳ ነገር መሆን 
አለበት።  

ዶክተር ኢሞቶ የተሰኘው ጃፓናዊ የሠራው ጥናት 
በአንድ ወቅት ዓለምን ጉድ አሰኝቷል።  በጥናቱ መሠረት 
መጥፎ ንግግርና መጥፎ ቃላት የሰውን ሕይወት 
እንደሚያበላሽ፤ ምክንያቱ ደግሞ የሰው ልጅ 70 ከመቶ 
ውሃ መሆኑን  አረጋግጧል።  አንተም ለምትናገረው 
ተጠንቀቅ ወዳጄ! 

ሶስተኛው ህልምህን ወይም ዓላማህን ገዘፍ 
ማድረግ ነው።  ምን ማለት መሰለህ? ትልቁ ቦታ ለኔ 
ይባኛል ማለት አለብህ።  የሥራህን ጫፍ ማየት አለብህ።  
አካውንታን እሆናለሁ አትበል።  ትልቁ አካውንታንት 
እሆናለሁ በል።  እዛ ቦታ ላይ እቀመጣለሁ ብቻ 
አይደለም የምትለው፤ ያ ቦታ ይገባኛል፣ ሚሊየነርነት 
ይገባኛል በል።  የምድር በረከት ሁሉ ለኔ ይገባኛል በል።  
ትልቁን ስእል ማየት አለብህ።  ትልቁን ዓሳ ማጥድ 
አለብህ።  

አንድ አሳ አጥማጅ ባህር ላይ መረቡን ዘርግቶ 
ዓሳ የሚያጠምድ ከሆነና ትልቁን ዓሳ የሚፈልግ ከሆነ 
ትናንሽ ዓሳዎች ሲመጡ ማሳለፍ አለበት።  ትልቁ ዓሳ 
መረብ ውስጥ እስኪገባ መጠበቅና መታገስ አለበት።  
ግን ትንንሾቹን አይቶና ጓጉቶ መረቡን ካነሳ ባህሩ 
ይረብሸውና መረብ ውስጥ ሊገባ የነበረውን ትልቁን ዓሳ 
ያሸሸዋል።  አንተም በሕይወትህ በጣም ትልቁን ነገር 
ፈልገህ ታግሰህና ወጥረህ መሥራት ስጀምር ትናንሽ 
እድሎች ይመጣሉ።  ‹‹አይ! እነዚህ አይመጥኑኝም›› 
ብለህ ማሳለፍ አለብህ።  ላንተ የሚገባው ትልቁ ስለሆነ።  
ትልቅ አሳቢ ካልሆንክ ሕይወትህን አትቀይርም።  
ህልምህ ትልቅ መሆን አለበት።  

አራተኛው ወሬህ፣ ውሎህም ሃሳብህ ሁሉ መቀየር 
አለበት።  ትንንሽ ወሬዎችን ማስወገድ መቻል አለብህ።  
ትናንሽ ሃሳቦችን፣ ሰው ማማትን፣ ስለችግር ማውራትን፣ 
ማቆም አለብህ።  እንደውም የአሜሪካው ፕሬዚዳንት 
ሩዝቬልት ‹‹ትናንሽ አእምሮ ያላቸው ሰዎች ስለ እቃ 

ያወራሉ።  ከእነሱ የሚሻሉት ስለ ሰው ያወራሉ።  ከፍ 
ያለ አእምሮ ያላቸው ግን ስለ ሃሳብ ያወራሉ›› ብሏል።  
አንዳንድ ቦታዎች ላይ ስትውል ለአእምሮህ የሚመጥን 
ካልሆነ ይህ ቦታ ለእኔ አይመጥንም ብለህ ራስህን ዞር 
ማድረግ አለብህ።  ይህ ቦታና ወሬ ለእኔ አይገባኝም 
ብለህ ራስህን ለትልቁ ቦታ ማጨት አለብህ።  

የታክሲ ሰልፍ ከሚያሳስባቸው ሰዎች ጋር 
የምትውል ከሆነ መቼም መኪና አትገዛም።  ውሎህ 
እኮ በጣም ወሳኝ ነው።  አእምሮህ ደጋግሞ 
የሚሰማውን ነገር ነው የሚያደርገው።  ሕይወትህ ላይ 
የሚገለጠው።  ስለዚህ ትናንሽ ወሬዎችና፣ ዝቅ ያሉ 
ሃሳቦች የሚወሩበትና የሚሰሙበት ቦታ ላይ አትዋል።  
ለዚህ ነው ብዙ ጊዜ ዜና አትስሙ የሚባለው።  
ምክንያቱም አሉታዊ ነገሮችን ትሰማለህ።  ስለሀገርህና 
ስለ ኑሮ ውድነት ስትሰማ ‹‹አይ ያለችኝ ትበቃኛለች 
የእኔን ሕይወት አልቀይርም በልቼ ካደርኩ በቂዬ ነው›› 
ትላለህ።  የምትሰማው ነገር፤ ወደ አእመሮህ የሚገባው 
ሃሳብ መቀየር አለበት።  

አምስተኛው ሁልጊዜም ቢሆን ራስን ማሳደግ 
ነው።  በየቀኑ በጠዋት ስትነሳ ‹‹ዛሬ ደግሞ ሕይወቴ 
ላይ ምንድን ነው የምጨምረው?›› ማለት አለብህ።  
ምንድን ነው የማሳድገው ማለት አለብህ።  ፎርብስ 
የተሰኘው መፅሄት ስፖንሰር አድርጎ በዓለም አቀፍ 
ሥራ ፈጣሪዎች ላይ ባጠናው ጥናት መሠረት አምስት 
የሚሆኑ የሚያመሳስሏቸው ፀባዮች እንዳሏቸው 
ተረጋግጧል።  አንዱና ግን ሁሉንም አንድ ያደረጋቸው 
ፀባይ በጠዋት ተነስተው ዛሬ በሕይወታቸው 
የሚያደርጓቸውና የሚፈቷቸው ችግሮች መኖራቸው 
ነው።  በየቀኑ የሚያሳድጉት ነገር አላቸው ማለት ነው።   

አንተም ትልቅ የምታሰብ ከሆነ ሁሌም ማደግ 
አለብህ።  ባለህበት ቆመህ ከቀረህማ ሕይወትህ 
ተደጋጋሚ ነው የሚሆነው።  ትልቅ የሚያስብ ሰው 
ራሱን ያሳድጋል።  አየህ በሂደተ ለውጥ ማመን 
አለብህ።  የሰው ልጅ የሚቀየረው በሂደት ነው።  
በአንድ ጊዜ ዛፍ ላይ አይወጣም።  ሮም በአንድ ቀን  
አልተገነባችም  ይባላል።  ሕይወትን የምትቀይረው 
በሂደት እያደክ ከሆነ ብቻ ነው።  

ስድስተኛው በዙሪያህ ያሉትን ሰዎች 
አድንቃቸው።  አንድ ነገር አትርሳ የምታወራውን ነገር 
አንተም መልሰህ ትሰማዋለህ።  ስለዚህ የምታወራው 
ነገር መልካም መሆን አለበት።  ለሰዎች አድናቆት 
እንጂ ትችትና መጥፎ ነገር መናገር የለብህም።  
ለምን መሰለህ? አንደኛ እነርሱን ትጠቅማቸዋለህ።  
ሁለተኛ ለራስህ ጥሩ ነገር እየነገርከው ነው።  ሰው 
ታደንቃለህ።  አየህ! ሰው የሌለውን አይሰጥም።  
አንዳንድ ሰዎች የሰው እንከን፣ ጉድለትና መጥፎውን 
ብቻ የሚታያቸው ውስጣቸው መጥፎ ነገር ስላለ 
ነው።  

የሌለህን እኮ አትሰጥም።  ስለዚህ ጥሩ ነገር 
የምትናገር ከሆነ ውስጥህ ጥሩ ነገር ስላለ ነው።  
ለመፎ ነገር ብለህ አይደለም የምታደርገው።  የእውነት 
ከልብህ ሆነህ ነው።  በቅንነት ነው መሆን ያለበት።  ያኔ 
እነርሱንም ትቀይራቸዋለህ።  ስለጥንካሪያችን ባወቅን 
ቁጥር ድክመታችንን መቀየር በጣም ቀላል ይሆናል።  
ወደአእምሮህ የሚገባው ነገር በጎ ከሆነ ድክመቶችህን 
ሁሉ መቀየር ትችላለህ።  ሰዎችን የምትወዳቸው ከሆነ 
አድናቆትህን ነው መግለፅ ያለብህ።  ድክመታቸውን 
ራሳቸው ይቀይሩታል።  

ሰባተኛውና የመጨረሻው ለሕይወትህ በጣም 
ወሳኝ ነው።  በተለይ ትልቅ ለምናስብ ሰዎች።  
ተግባርህ በጣም ወሳኝ ነው።  አየህ! ትልቁን አስበህ 
መሬት ላይ እንደሚወርድ፤ እንደሚሳካ ዋስትናና 
ማረጋገጫ የሚሆንህ የተግባር ሰው ከሆንክ ነው።  
ያለበለዚያ ትንሳፈፋለህ።  ስለዚህ የድርጊት ሰው 
መሆን አለብህ።  ያመንክበትንና እጅ ላይ ያለውን 
ነገር ማድረግ አለብህ።  መቀየር አለብህ።  በተለይ 
ስሜትህን ከፍ የሚያደርጉ ነገሮችን ማድረግ አለብህ።  

ለምሳሌ ስፖርት እሠራለሁ ካልክ ሥራ።  ጧት 
እነሳለሁ ካልክ ተነስ።  ሻወር እወስዳለሁ ካልክ 
ውሰድ።  ስራ ቦታ በጊዜ እሄዳለሁ፤ በደምብ አምሽቼ 
እሰራለሁ ካልክ ሥራ።  ትልቁን ስታስብ ወደ ተግባር 
ካልመነዘርከው እውነት አይሆንም።  አየህ! የሚታሰቡ 
ነገሮች መሬት ላይ የሚወርዱት በጥረት ነው።  
የተግባር ሰው መሆን አለብህ!!   

 ‹‹እግርህ ከመሬት ተነስቶ መንገድ 
ይጀምራል እንዴ? አይጀምርም።  
አንተ ነህ እግርህን የምታዘው።  
አእምሮህ እንደ እግርህ ነው።  
አካልህ ነው።  የሚያስበውን 

አንተ ነህ የምትመርጥለት።  ግን 
ብዙ ሰው ይሸወዳል።  አእምሮዬ 
እያሰበ ተጨነኩኝ፣ ጭንቀት ብቻ 
ነው የማስበው ይላል።  ለምን?  

አእምሮውን ማዘዝ አይፈልግም።  
አእምሮ የሚታዘዘው በቃላት ነው።  

በምትሰማው ነው።  በምታየው 
ነው።  ስለዚህ የምትሰማው ወይም 

ለራስህ የምትነግረው ነገር ጥሩ 
መሆን አለበት››

ትልቅ ማሰብ!

ማህደረ ጤና  
ማህበራዊ

አስናቀ ፀጋዬ

የሰው ልጅ አእምሮ እጅግ የተወሳሰበ ነው።  
አንጎል ደግሞ ከ100 ቢሊዮን በሚበልጡ የነርቭ 
ህዋሶች ይዋቀራል።  እነዚህ ነርቮች በተለያየ መንገድ 
በመደራጀት የሰው ልጅ የእለት ተእለት ተግባሩን በሚገባ 
እንዲያከናውን ይረዳሉ።   ለመስማት፣ ለመናገር፣ 
ለመብላት፣ ለማሰብ፣ እቅድ ለማውጣት፣ ትኩረት 
ለመስጠት፣ ለመወሰን፣ የሰውነት ጡንቻዎችን ለማዘዝና 
ለመቆጣጠር ያግዛሉ።  በተጨማሪም፣ አተነፋፈስን፣ 
ስሜትን፣ የደም ዝውውርንና የልብ ምትን ያቀናጃሉ፤ 
ይቆጣጠራሉ።   

ስለዚህ ሁሉም አስፈላጊ የሕይወት ተግባራት 
የሚከናወኑት በኤሌክትሪክ ንዝረትና በኬሚካል 
ምልክቶች አማካኝነት መልእክትች ከአንድ የነርቭ ሴል 
ወደ ሌሎች ሴሎች በቅፅበት ሲተላለፍ ነው።  የአንጎል 
ነርቭ ኤሌክትሪካዊ ንዝረት ጊዚያዊ መረበሽ ሲኖረው 
ወይም ሲዠር /seizure/ ሲከሰት ድንገተኛና ከቁጥጥር 
ውጪ የሆነ የአእምሮ ተግባርን የሚያውከውን የሚጥል 
ህመም ወይም /epilepsy/ ይፈጥራል።  

በዚህ ህመም ምክንያት ሰዎች በመንገድ ላይ 
ሲወድቁ ማየት የተለመደ ነው።  ነገር ግን ህመሙን 
በሚገባ አውቆ የመጀመሪያ ርዳታ በመስጠት በኩል 
ችግሮች ይታያሉ።  ህመሙን ከእርኩስ መንፈስ ጋር 
የማያያዝ ሁኔታም ይታያል።  አብዛኛው ህብረተሰብም 
በእንዲህ አይነቱ ህመም ምክንያት የወደቀን ሰው 
እንደመጀመሪያ ርዳታ እርጎ የሚጠቆመው ክብሪት ለኩሶ 
ወደአፍንጫው በማስጠጋት እንዲያሸተው ማድረግ 
ነው።  ይህም ከበሽታው ጋር በተያያዘ የግንዛቤ እጥረት 
መኖሩን ይጠቁማል።  

ምንም እንኳን ከ50 እስከ 70 ከመቶው የሚሆነው 
የሚጥል ህመም /epilepsy/ መንስኤ በግልፅ ባይታወቅም 
ከሚታወቁት መንስኤዎች ውስጥ በአንጎል ላይ የሚደርሱ 
ጉዳቶች ማለትም ስትሮክ፣ የአንጎል እጢ፣ ከባድ 
የጭንቅላት ጉዳት፣ የአንጎል ኢንፌክሽን ማለትም ወባ፣ 
ማጅራት ገትርና ኤች አይ ቪ ኤድስ፣ በወሊድ ጊዜ ህፃኑ 
በቂ ኦክስጂን አለማግኘት ወይም መታፈን ይገኙበታል።  
እንደ ኦቲዝም ያሉ የነርቭ ህዋሳትን የሚገድሉ በሽታዎች፣ 
የአንጎል አፈጣጠር ችግር፣ የዘረመል ችግሮች ማለትም 
የአእምሮ ዝግመትና በአንዳንዶቹ ህመሞች በዘር 
መውረስ ተጨማሪ የህመሙ መንስኤ ሊሆኑ ይችላሉ።  

ዶክተር ህሊና ዳኛቸው የኢትዮጵያ ነርቭ ሀኪሞች 
ማህበር ፕሬዚዳንት ናቸው።  እርሳቸው እንደሚገልፁት፣ 
በሚጥል በሽታ ዙሪያ በኢትዮጵያ የተጠኑ ጥናቶች ረጅም 
ዓመት የቆዩ ናቸው።  ከሰላሳ ዓመት በፊት በፕሮፌሰር ረዳ 
በተጠና ጥናት መሠረት እንኳን ከ100 ሺ ሰው 5 ነጥብ 2 
ሰው ያክል የሚጥል ህመም አለበት ተብሎ ይገመታል።  
አሁን ባለው ደረጃ ግን ከአጠቃላይ ማህበረሰብ ውስጥ ከ1 
እስከ 2 ከመቶው ወይም 6 ሚሊዮን የሚጠጋው የሚጥል 
ህመም እንዳለበት ይገመታል።  የሚጥል ህመም አንድን 
ሰው ብቻውን የሚያጠቃ ስላልሆነና በታማሚው ዙሪያ 
ያለውን አካባቢና ማህረሰብንም ጭምር ስለሚያጣቃ 
ቢያንስ 30 ሚሊዮን የሚሆን ሕዝብ በሚጠል ህመምና 
ተያያዥ ችግሮች ይጠቃ ተብሎ ይታሰባል።  

የሚጥል ህመም ህክምና በአብዛኛው በመድሃኒት 
የሚሰጥ ነው።  በርግጥ አሁን ላይ ከበፊቱ የተሻለ 
የመድሃኒት አማራጮች አሉ።  ቅርቡ ደግሞ የሚጥል 
ህመም የቀዶ ህክምናዎችን ለማድረግ ከጤና ሚኒስቴር 
ጋር በመተባበር እየተሠሩ ያሉ ሥራዎች አሉ።  በተለይ 
በጥቁር አንበሳ ስፔሻላይዝድ ሆስፒታል የሚጥል ህመምን 
በቀዶ ህክምና ለማከም የሚደረጉ የተለያዩ የህክምና 
አማራጮችን ለማስጀመር ጥረቶች እየተደረጉ ነው።  

በሌላ በኩል ደግሞ የሚጥል ህመምን ለማከም 
ከህክምና ባለሙያዎች በተጨማሪ የኤም አር አይና የኢ 
ጂ አገልግሎት ስለሚፈልግ አገልግሎቱን በተቻለ መጠን 
በሪፈራል ሆስፒታሎች ውስጥ እንዲኖሩ የማድረግ 
ሥራዎችም አብረው እየተከናወኑ ነው።  ኢትዮጵያ 
ውስጥ ያሉ የነርቭ ሀኪሞች ቁጥርም ከበፊቱ መሻሻል 
አሳይቷል።  

በአሁኑ ጊዜ 53 የአዋቂ የነርቭ ስፔሺያሊስት 
ሀኪሞች፣ 10 የውስጥ ደዌና የነርቭ ስፔሺያሊስት ሀኪሞች 
እንዲሁም 7 የህፃናት የነርቭ ስፔሽያሊስት ሀኪሞች አሉ።  
አንድ ሀኪም ለ 2 ሚሊዮን ሕዝብ ይደርሳል እንደማለት 
ነው።  ይህ ቁጥር ግን ካለው የታካሚ ብዛት አንፃር በቂ 

ባለመሆኑ በቀጣይ ሰፊ ሥራ ይጠይቃል። 
ፕሬዚዳንቷ እንደሚያብራሩት የሚጥል ህመም 

በመድሃኒት እንደሚታከም አለማወቅ ታማሚዎች ወደ 
ህክምና ተቋም እንዳይሄዱ ከሚያደርጓቸው ምክንያቶች 
ውስጥ አንዱ ነው።  በሌላ በኩል ደግሞ በማህበረሰቡ 
በኩል የሚደርስባቸው መገለልና መድልኦ ወደ ህክምና 
ተቋም እንዳይመጡ  ያደርጋቸዋል።  የሚጥል ህመም 
ኖሮባቸው መድሃኒቶቹ የት እንደሚገኙ ባለማወቅ 
በበሽታው የሚሰቃዩ አሉ።  

ከዚህ አንፃር በተደጋጋሚ በልዩ ልዩ የመገናኛ 
ብዙሃን አማካኝነት ስለሚጥል በሽታ ምንንነት፣ 
የመድሃኒትና የህክምና አማራጮች ግንዛቤ የማስጨበጥ 
ሥራዎች እየተከናወኑ ይገኛሉ።  ከተለያዩ የሃይማኖት 
ተቋማት፣ የግልና የመንግሥት ተቋማት ጋር በመሆን 
የሚጥል ህመም ያለባቸው ሰዎች ወደ ህክምና ተቋም 
እንዲሄዱ የማድረግ ሥራዎችም አብረው እየተሠሩ ነው።  
መድሃኒቶቹን በተቻለ መጠን በጤና መድህንም ሆነ 
በተለያዩ የመንግሥት መድሃኒት ቤቶች በብዛት እንዲገኙ 
የማድረግ ሥራዎች እየተከናወኑ ነው።  

የሚታየውን የነርቭ ሀኪሞች እጥረት ከግምት ውስጥ 
በማስገባት በመጀመሪያ ደረጃ ህክምና ተቋማት የሚገኙ 
የጤና ባለሙያዎችን፣ ነርሶችንና ጠቅላላ ሀኪሞችን በቂ 
ሥልጠና በመስጠት ምን አይነት መድሃኒት መስጠት 
እንዳለባቸው ምን ማድረግ እንዳለባቸው ማስተማር፤ 
ሲከብዳቸው ደግሞ ማንን ማናገር እንዳለባቸው ማህበሩ 
ይሠራል።  

በጤና ሚኒስቴር በሽታዎች መከላከልና መቆጣጠር 
መሪ ሥራ አስፈፃሚ ዶክተር ሂወት ሰለሞን እንደሚናገሩት 
የሚጥል በሽታን በሚመለከት በኢትዮጵያ እምብዛም 
ሰፊ ጥናቶች አልተሰሩም።  ነገር ግን አሁን ካለው መረጃ 
አንፃር 6 ሚሊዮን የሚጠጉ ሰዎች የሚጥል በሽታ 
እንዳለባቸው ይገመታል።  

የሚጥል በሽታ ተላላፊ ካልሆኑ በሽታዎች መካከል 
ይመደባል።  ተላላፊ ያልሆኑ በሽታዎች ደግሞ ከሰው 
ወደ ሰው አይተላለፉም።  ነገር ግን እነዚህ በሽታዎች 
በቁጥር እየተበራከቱ መጥተዋል።  ተላላፊ ካልሆኑ 
በአእምሮ ላይ የሚደርሱ የተለያዩ የጤና ችግሮች 

ጤና አገልግሎቶች ጋር አብሮ ይሰጣል።  ምንም እንኳን 
የበሽታዎቹ ደረጃዎች ቢለያዩም አብዛኛው በመድሃኒት 
የሚሰጥ የህክምና አገልግሎት ነው።  በሽታው 
ለመመርመር የሚያስችሉ መሣሪያዎችም አሉ።  አልፎ 
አልፎ በቀዶ ህክምና የሚሰጥ የህክምና አገልግሎትም 
አለ።    

ይሁንና አብዛኛዎቹ ታማሚዎች እንዲህ አይነቱን 
ህክምና አገልግሎት አያገኙም።  በተለይ ህፃናት በእድሜ 
ገና እንደመሆናቸው በቀጣይ ሕይወታቸው ላይ በሽታው 
ብዙ ተፅእኖ ሊያደርስ ይችላል።  በተጨማሪም ከሌሎቹ 
ህመሞች አንፃር ከራስ መሳት ጋር ተያይዞ ሕይወት 
እስከማሳጣት የሚደርስ ጉዳት ሊያስከትል ይችላል።  
ስለዚህ ህመሙን በህክምና መቆጣጠር ያስፈልጋል።  
በማህበረሰብ ደረጃም በሚጥል በሽታ ዙሪያ የጠራ 
ግንዛቤ ሊኖርና ለበሽታው ተገቢውን ምላሽ መስጠት 
ያስፈልጋል።  

በተለይ ታማሚው ራሱን ስቶ በሚወድቅበት ጊዜ 
ሰዎች ሳይደናገጡ ተገቢውን የመጀመሪያ ርዳታ መስጠት 
ይኖርባቸዋል።  እንዲያም ሆኖ ግን ስለበሽታው በቂ 
ግንዛቤ ወስዶ ድጋፍ ከማድረግ አኳያ አሁንም ብዙ 
ይቀራል።  በሽታውን በሚመለከት በህብረተሰቡ ዘንድ 
ያለው ግንዛቤም ዝቅተኛ ነው።  ስለዚህ የመጀመሪያ 
ርዳታ አሰጣጥ ላይ ብዙ መሠራት አለበት።  

ለበሽታው በህክምናው ከሚሰጠው አገልግሎት 
በተጨማሪ ከማህራዊ ኑሮ ጋር በቀጥታ ግንኙነት ስላለው 
የሥነልቦናና ማህራዊ ድጋፍ ይፈልጋል።  ከህብረተሰቡ 
በኩልም አጋዥ ሆኖ መገኘትን ይጠይቃል።  ከዚህ አንፃር 
ሁሉም የህብረተሰብ ክፍል የራሱ የሆነ ድርሻ ይኖረዋል።  
ስለዚህ በህክምና ከሚሰጠው አገልግሎት በተጨማሪ 
ጤና ባለሙያዎችና ሁሉም የህብረተሰብ ክፍሎች እጅ 
ለእጅ ተያይዘው ሊሠሩ ይገባል።  

በተለይ በትምህርት ቤቶች አካባቢ መምህራን 
ስለበሽታው ግንዛቤ ሊኖራቸው ይገባል።  በተማሪዎ 
ቻቸው ላይ ይህ በሽታ ተከስቶ ሲያዩ ምን ማድረግ 
እንዳለባቸውና ተማሪዎችን ጨምሮ ሌሎችም 
የትምህርት ቤቱ ማህበረሰብ ግንዛቤ ኖሯቸው ደጋፊና 
አጋዥ እንዲሆኑ ሰፊ ሥራ መሠራት ይኖርበታል።  ይህ 
ካልሆነ ግን ከበሽታው ታማሚዎች በኩል የመገለል፣ 
የመገፋትና የመሳቀቅ ሁኔታ ተፈጥሮ ትምህርታቸውን 
እስከማቋረጥ ሊያደርሳቸው ይችላል።  

እንደ መሪ ሥራ አስፈፃሚዋ ገለፃ ከጊዜ ወደ ጊዜ የተሻለ 
ነገር ቢኖርም አሁንም ቢሆን ጤና ሚኒስቴር ከተለያዩ 
ባለድርሻ አካላትና ከማህበረሰቡ ጋር በመሆን በበሽታው 
ዙሪያ ግንዛቤ ለመፍጠርና የህክምና አገልግሎቱን ተደራሽ 
ለማድረግ ሰፋፊ ሥራዎችን እየሠራ ይገኛል።  በቅርቡም 
የአእምሮን ጤና በሚመለከት ሀገር አቀፍ ማስተግበሪያ 
ስትራቴጂ ተነድፎ ወደሥራ ተገብቷል።  በስትራቴጂው 
የአእምሮ ጤናን በተለይ ደግሞ የሚጥል በሽታን ጭምሮ 
ለሌሎችንም  የ ‹‹ኒዮሮሎጂካል ዲስኦርደር›› በሽታዎች 
በሚገባ ተካተዋል።  ለስትራቴጂው ትግበራ ግን የበርካታ 
ባለድርሻዎችን ተሳትፎና ሥራ ይጠይቃል።  

መካከል ደግሞ የሚጥል በሽታ አንዱ ነው።  ይህን በሽታ 
ያመጣሉ ተብለው የሚታሰቡ በርካታ መንስኤዎች አሉ።  
በዛው ልክ ደግሞ ይህ ነው ተብሎ የማይታወቅ መንስኤ 
እንዳለው  ይታመናል።  

ነገር ግን በአንጎል ላይ የሚደርስ አካላዊ ምት ወይም 
የአካል ጉዳት አንዱ መንስኤ ነው።  በተጨማሪም 
ከስትሮክ ጋር በተያያዘ ቀጥታ ግንኙነት ይኖረዋል።  
እንዲሁም የሚጥል በሽታ አልፎ አልፎም ቢሆን ከፍተኛ 
የሆነና መጠኑ የጨመረ መድሃኒት ወይም አደንዛዥ 
እፅ አልያም ደግሞ አልኮል በከፍተኛ ደረጃ ከመውሰድ 
ጋር በተያያዘ በሽታው ሊከሰት ይችላል።  በወሊድ ጊዜ 
በተለይ ደግሞ በቂ ኦክስጂን አለማግኘትም የበሽታው 
መንስኤ ሊሆን ይችላል።  በአንጎል ላይ ያሉ የነርቭ 
ሴሎች ላይ የሚደርስ ጉዳት ይህን በሽታ ሊያስከትል 
ይችላል።  

   ይህ የማንቀጥቀጥ፣ የመጣልና የመሳሰሉት በሽታ 
ደረጃው ይለያያል።  ስለዚህ በቅድሚያ ተገቢውን 
ምርመራ ማድረግ ያስፈልጋል።  በህክምናም በሽታውን 
ማከምና መቆጣጠር ይቻላል።  እስከ 80 በመቶ 
የሚሆነውን የበሽታውን መጠን በህክምና በሚደረግ 
ድጋፍ ማሻሻል ይቻላል።  እንዲያም ሆኖ ግን በሽታው 
በኢትዮጵያም ሆነ በሌሎች ታዳጊ ሀገራት እንደትልቅ 
ችግር እየታየ ነው።  

በአብዛኛውም በህብረተሰቡ ዘንድ ከእርኩስ 
መንፈስና ከእርግማን ጋር ተያይዞ ይታያል።  በተለይ 
በህፃናት ላይ በሽታው ሲከሰት ወላጆችም ከግንዛቤ 
እጥረት የተነሳ ወደ ህክምና ተቋም ልጆቻቸውን ይዞ 
በመሄድ የማስመርመርና ህክምናውን እንዲከታተሉ 
የማድረግ ልምድ የለም።  ሆኖም በረጅም ጊዜ በሚወሰድ 
መድሃኒትና የህክምና ክትትል ታማሚውን ወደ ነበረው 
ጤና መመለስ ይቻላል።  

መሪ ሥራ አስፈፃሚዋ እንደሚሉት ታማሚዎቹ 
ወደጤና ተቋማት መጥተው የህክምና አገልግሎት 
እንዳያገኙ በርካታ ተግዳሮቶች አሉ።  አብዛኛዎቹም 
በህብረተሰቡ መሃል ሆነው ህክምናውን ሳያገኙ 
ከነችግራቸውና ጉዳታቸው አብረው የሚኖሩ ናቸው።  
ሆኖም ግን የህክምና አገልግሎቱ ከሌሎች የአእምሮ 

የግንዛቤ እጥረት እና ‹‹የሚጥል በሽታ››

…የሚጥል ህመም የቀዶ ህክምናዎችን ለማድረግ ከጤና ሚኒስቴር 

ጋር በመተባበር እየተሠሩ ያሉ ሥራዎች አሉ።  በተለይ በጥቁር 

አንበሳ ስፔሻላይዝድ ሆስፒታል የሚጥል ህመምን በቀዶ ህክምና 

ለማከም የሚደረጉ የተለያዩ የህክምና አማራጮችን ለማስጀመር 
ጥረቶች እየተደረጉ ነው። 

‹‹

››



በኃይሉ አበራ  

አሁን አሁን በሀገሪቱ የመጣውን ለውጥ 
ተከትሎ በርካታ ሜጋ ፕሮጀክቶች በተጀመሩበት 
ፍጥነት ሲጠናቀቁ  ይስተዋላል።  ጠቅላይ ሚኒስትር 
ዐቢይ አሕመድ (ዶክተር)  በአንድ ወቅት ‹‹ጀምረን 
የማንጨርሰው የለም›› ያሉትም በዚሁ ምክንያት ነው።  
እንዳሉትም  ፕሮጀክቶችን ጀምሮ መጨረስ የዕለት 
ተዕለት ተግባር ሆኗል።  

ፕሮጀክቶችን በጥራት፣ በጊዜ በዲዛይን እንዲሁም 
በቴክኖሎጂ በመታገዝ በአግባቡ በመምራት በማጠናቀቅ 
ለአገልግሎት ማብቃት ላይ ተምሳሌታዊ ለውጦች 
መታየት ጀምረዋል። በተለያዩ ተግዳሮቶች እና በግንባታ 
ዋጋ ንረት ምክንያት በርካታ የተጓተቱ የግንባታ 
ፕሮጀክቶች እንዳሉ ሁሉ በዚያው ልክ  በመዲናዋም ሆነ 
በሀገር ደረጃ በተለየ ትኩረትና ክትትል በጊዜ፣ በጥራት 
እና በቴክኖሎጂ ታግዘው  በተሻለ አፈጻጸም የተገነቡና 
የተጠናቀቁ እንዲሁም ለመጠናቀቅ የቀረቡ ፕሮጀክቶችም 
ይገኛሉ። በመዲናዋ ባለፉት አራት እና አምስት ዓመታት 
ተጀምረው በአጭር ጊዜ ለአገልግሎት ክፍት ከሆኑ ሜጋ 
ፕሮጀክቶች መካከል የዓድዋ ድል ሙዚየም ፕሮጀክትን 
ተጠቃሽ ነው። 

ከለውጡ ወዲህ ከተጀመሩ ፕሮጀክቶች መካከልም 
90 በመቶዎቹ የተጠናቀቁ ሲሆን፣ በብረት እና በሲሚንቶ 
እንዲሁም በገበያ ሰንሰለቱና በተወሰኑ ችግሮች ምክንያት 
ያልተጠናቀቁት ቀሪ ፕሮጀክቶችም በተደረገላቸው 
ማሻሻያዎች በቅርቡ የሚጠናቀቁ መሆናቸውን የዘርፉ 
ባለድርሻዎች ያመላክታሉ። በኮንስትራክሽን ዘርፉ 
ቁጥጥር የሚደረግበትን ጨምሮ በሲሚንቶ ምርት እና 
የግንባታ ግብዓት ላይ የሀገር ውስጥ ተኪ ምርቶችን 
ከማቅረብ አኳያ ማሻሻያዎች እየተደረጉ የዘርፉን 
ችግሮች የማቃለል ሥራዎች ተሠርተዋል። ይሁንና በሕግ 
የተያዙትን 800 ፕሮጀክቶችን  ጨምሮ ባለፉት 20 
ዓመታት ተጀምረው በተለያዩ ምክንያቶች ያልተጠናቀቁ 
ፕሮጀክቶች ስለመኖራቸው መረጃዎች ያሳያሉ። 

የኢትዮጵያ ኮንስትራክሽን ባለሥልጣን ዋና 
ዳይሬክተር ኢንጂነር መስፍን ነገዎ እንዳስረዱት፣ 
የኮንስትራክሸን ዘርፉ ፕሮጀክት በውል በስታንዳርድ 
የሚመራ እና በርካታ ባለድርሻ አካላትን የሚያሳትፉበት 
በመሆኑ ጠንካራ የፕሮጀክት አስተዳደር እና ክትትል 
ያስፈልገዋል። ፕሮጀክቶች በወቅቱ፣ በጊዜ፣ በዲዛይን 
እና በጥራት ተጠናቀው ለአገልግሎት እንዲበቁ ዋነኛ 
ሚና የሚጫወተው የፕሮጀክቶች አስተዳደር እና ቁጥጥር 
ነው። በመሆኑም ጠንካራ የፕሮጀክት አስተዳደር እና 
ክትትል  ለፕሮጀክቶች ስኬታማነት ያለው ፋይዳ የጎላ 
ነው። 

ለፕሮጀክቶች በወቅቱ አለመጠናቀቅ እና መጓተትም 
በርካታ ምክንያቶች ሊኖሩ ይችላሉ። ነገር ግን እነዚህን 
ጎታች ምክንያቶች ለማስወገድ በሀገራችን ትልቁ ችግር 
የሆነውን ተከታታይ ክትትል እና ቁጥጥር የማድረግ 
ችግሮችን መቅረፍ ይገባል። ፕሮጀክቶች በተለያዩ 
ባለድርሻ አካል የሚከናወን ስለሆነ በተለይም ፕሮጀክቱን 
በባለቤትነት የሚመሩ አመራሮች ሌት ተቀን ክትትል 
ማድረጉ ትልቅ ፋይዳ ይኖረዋል። በኮንትራት ውል ውስጥ 
ያሉ ባለድርሻ አካላት ዋነኛ ሚና የሚጫወተውም ባለቤቱ 
ነው። ምክንያቱም የፕሮጀክቱ ውድቀቶች በፕሮጀክቱ 
ባለቤቶች ላይ ኪሳራ ያስከትላል። ኪሳራውም የፕሮጀክቱ 
አለመሳካት ብቻ ሳይሆን ተያይዞ የሚመጣ የመልካም 
አስተዳደር ችግሮችንም ይፈጥራል ይላሉ። 

እንደዋና ዳይሬክተሩ ማብራሪያ፤ ባለፉት አምስት 
ዓመታትም መንግሥት እንደከዚህ ቀደሙ ሰዶ ማሳደድ 
ሳይሆን እራሱ በምሳሌነት በመምራት፣ ፕሮጀክትን 
ሌት ተቀን በመከታተል እና በምሳሌነት በማሳየት 
ኢንዱስትሪው እንዲማር እያደረገ ይገኛል። የአዲስ አበባ 
ከተማ አስተዳደርም ይህን ተግባራዊ እያደረገ ሲሆን 
ፕሮጀክቶች በአግባቡ እንዲፈጸሙ ተከታታይ የሆኑ 
ክትትሎችን ማድረግ ይገባል ይላሉ። 

‹‹ፕሮጀክት እና ሕፃን ልጅ አንድ ነው›› የሚሉት 
ኢንጂነር መስፍን፣ ‹‹ለበርካታ ፕሮጀክቶች መጓተት 
ትልቁን  ሚና የሚጫወተው የፕሮጀክቶቹ አመራር እና 
ክትትል ሥራ ነው። ሕፃናት የወላጅ ዓይን ዞር ባለ ቁጥር 
ለአደጋ ይጋለጣሉ፤ ፕሮጀክቶችም  ትኩረትና ክትትል 
በተቋረጠባቸው ቁጥር የመውደቅ እድላቸው ከፍተኛ 
ነው›› ይላሉ። 

ፕሮጀክቶችን በወቅቱ ለማጠናቀቅ ዋነኛ ተዋናይ 

መሠረተ ልማት
ኢኮኖሚ

ከሚባሉት መካከል ግንባር ቀደሞቹ ሶስት አካላት 
መሆናቸውንም አመላክተዋል። እነዚህም ኮንትራክተሩ፣ 
አማካሪው፣ በባለቤትነት የሚያስገነባው አካል ናቸው። 
በአራተኛነት የሚታየውም የገበያ ሰንሰለቱና አቅርቦቱ 
ላይ ችግር ካልገጠመ ከላይ የተጠቀሱት ሶስቱ አካላት 
በትክክል ኃላፊነታቸውን  ከተወጡ ፕሮጀክቱ  ስኬታማ 
አፈጻጸም ይኖረዋል።  

በግንባታ ውሉ ላይ በተቀመጠው መመሪያም 
ለአብነት ከኮንትራክተሩ አንፃር ሲታይ አቅም ያለው 
ኮትራክተር የግድ ነው። በውሉ ላይ በተቀመጠው የአቅም 
መጠን በየጊዜው የመሥራት እና በተያዘው የጊዜ ሰሌዳ 
መሠረት ማከናወን ይኖርበታል። እንዲሁም አማካሪው 
ደግሞ የተሠራውን ዲዛይንና የሚጠየቀውን የሥራ ትዕዛዝ 
አውቆ መልስ መስጠት ይጠይቃል። ይህም በተመሳሳይ 
የመለየት እና የአቅም ችግር ካለበት ኮንትራክተሩ 
ምንም አቅም እና ጥረት ቢኖረውም የመዘግየት እክል 
ይገጥመዋል። 

በተመሳሳይ ደግሞ የፕሮጀክት ባለቤት ክትትል 
በተለይ ክፍያዎችን እና በየቀኑ ሁለቱ የሚሠሩትን 
ሥራዎችን እየተከታተለ እያረጋገጠ ካልሄደ አሁንም 
የፕሮጀክት አፈፃፀም ውድቀት ሊያጋጥም ይችላል። 
ከዚህ አንፃር በአቅርቦት ሰንሰለቱ ላይም አማካሪው፣ 
ኮንትራክተሩ እና የፕሮጀክት ክትትል የሚያደርገው 
ባለቤት አቅም ኖሯቸው እና ገንዘብም ኖሮ የግብዓት 
አቅርቦቱ ላይ ችግር የሚገጥመው ከሆነም  ለፕሮጀክት 
መጓተት አንዱ እክል ነው ይላሉ። ባለፉት ሶስት እና ሁለት 
ዓመታት ኢትዮጵያ ውስጥ የገጠመው የሲሚንቶ እና 
የብረት አቅርቦት ዓለም አቀፋዊ እና ሀገራዊ ሁኔታዎችም 
አንዱ ማሳያ መሆኑን አመላክተዋል። 

እነዚህን ጉዳዮች ማስተዳደር ያስፈልጋል ያሉት 
ኢንጂነር መስፍን፤ የፕሮጀክት አስተዳደር ጠንካራ መሆኑ 
እነዚህን ችግሮች በወቅቱ እና በፍጥነት እየፈታ  ውሳኔ 
እየሰጠ መሄድ ያስችለዋል።   ያ ካልሆነ ግን ሁልጊዜ 
ችግር እየገጠመውና ወደ ውድቀት እያመራ ይሄዳል። 
በመሆኑም የገበያ መሳለጥ የሶስቱ ባለድርሻ አካላት 
ተናበው እና የፕሮጀክት አመራሩም እየገሩና እየመሩ 
መሄድ ይጠይቃል። 

የሚያጋጥሙ ችግሮችን በወቅቱ እና በጊዜ ውሳኔ 
ሰጥቶበት ፕሮጀክቶችን በጊዜ ከማጠናቀቅ አንፃር ውጭ 
ሄዶ ተሞክሮ መውሰድ ሳያስፈልግ እንደመፅሐፍ ሊነበቡ 
የሚችሉ አውዶች በሀገራችን እየተፈጠሩ መሆናቸውን 

አስገንዝበዋል። በሀገራችን የፕሮጀክቶች አፈፃፀም 
ሁኔታዎችን በሁለት ከፍሎ ማየት ይቻላል ያሉት 
ዳይሬክተሩ፣ አንደኛው ከለውጡ በፊት ከ20 ዓመት በላይ 
የዘገዩ በቁጥር ከ800 በላይ የሆኑ እና ከአጀማመራቸው 
ጀምሮ ወስብስብ ችግሮች እና የሕግ ጉዳዮች ያለባቸው 
እስካሁን የተጓተቱ መኖራቸውን አስታውሰዋል። 

ከለውጡ በኋላ ግን የተጀመሩ ፕሮጀክቶች ከ90 
በመቶ በላይ ስኬታማ መሆናቸውንም የጠቆሙት 
ዳይሬክተሩ፤ የቀሩትም የዋጋ ንረት እና በተለይም 
በሲሚንቶ እና በብረት አቅርቦት ችግር እንደሆነ  
ያስረዳሉ።  ፕሮጀክቶችን በወቅቱ ከማጠናቀቅ አኳያ 
መንግሥት በአጭር፣ በመካከለኛ እና በረጅም ጊዜ 
የለውጥ እርምጃዎች እየወሰደ መሆኑን ገልጸዋል።

መንግሥት በፍጥነት ከወሰዳቸው ማስተካከያዎች 
መካከል የኮንስትራክሽን ኢንዱስትሪው መቆጣጠሪያው 
ላይ ያደረገው ማሻሻያ  ሲሆን፤ የኮንስትራክሽን 
ባለሥልጣን ተቋቁሞ ወደ ሥራ እንዲገባ መደረጉን 
አስታውሰዋል። በተለይም በፌዴራል መንግሥት 
የሚሠሩ ፕሮጀክቶች አዋጭነታቸው እና የዲዛይን 
ጥናታቸው  በኮንስትራክሽን ባለሥልጣን በኩል ግምገማ 
ተደርጎላቸው  ወደ ሥራ እንዲገቡ እየተደረገ ይገኛል። 
ይህም በዲዛይን ወቅት  በተለይም ዋጋ፣ ጥራት እና ጊዜ 
እንዲሁም በሀገሪቷ መመሪያ እና ስታንዳርድ ባማከለ 
መልኩ የተሠራ በዲዛይን ደረጃ እየተረጋገጠ ወደ ተግባር 
እንዲገባ የተደረገ መሆኑም ለውጥ እያመጣ እንደሆነ 
ያስረዳሉ።

ከገበያ አንፃርም በተለይ ሲሚንቶ እና ብረትን 
ለረጅም ጊዜ በሀገር ውስጥ የማምረት እንቅስቃሴ ተግቶ 
የነበረበት ሁኔታ እንደነበር ያስታውሳሉ። መንግሥት 
በዚህ ላይ የወሰደው  ርምጃ በተለይ ከሲሚንቶ አንፃር 
ከፍተኛ የማምረት አቅም ያላቸው ሲሚንቶ ፋብሪካዎች 
እንዲጀመሩ ተደርገዋል። በዚህም ለግለሰብ አልሚዎች 
አስፈላጊውን ድጋፍ በመስጠትም የለሚ ሲሚንቶ ፋብሪካ 
በቅርቡ ወደ ሥራ የሚገባ መሆኑን ለአብነት አንስተዋል። 
ሌሎችም በሂደት ላይ የሚገኙትን ጨምሮ ወደማምረት 
ሲመጡ የሲሚንቶ እጥረት እልባት ያገኛል። 

እንዲሁም ሌሎችም የግንባታ ማጠናቀቂያ ግብዓት 
አቅርቦትን ጨምሮ የኮንስትራክሽን ኢንዱስትሪው 
ከውጭ በሚገቡ ግብዓቶች እየተመራ የሚገኝ በመሆኑ 
ዓለም አቀፋዊ ጥራቱን በጠበቀ መልኩ በሀገር ውስጥ 
ምርት እንዲተካ  እየተደረገ ይገኛል። በአዲስ አበባ ዙሪያ 
በተለይ በዱከም እና ቢሾፍቱ አካባቢ በርካታ ፋብሪካዎች 
ተኪ የሀገር ውስጥ የኮንስትራክሽን ግብዓት ከማምረት 
አንፃር ወደ ስራ እየገቡ መሆናቸውን ተናግረዋል። 
ከእነዚህም ውስጥ  ወደ ገበያ የገቡና በዝግጅት ላይ 
የሚገኙ መኖራቸውን ጠቁመዋል። 

አንዳንድ የኮንስትራክሽን ዘርፉ ያሉ ካምፓኒዎች 
አዳዲስ ቴክኖሎጂዎችን በገበያው ላይ እያስተዋወቁ 
እና በተግባርም እየታዩ መሆናቸውን ዋና ዳይሬክተሩ 
ይናገራሉ። ለአብነትንም ‹‹ኦቪድ ኮንስትራክሽን›› የተባለ 
ድርጅት ከኮሪያ ካምፓኒ ጋር ያመጣቸውን አዳዲስ 
ቴክኖሎጂዎችን በመጠቀም ጥራትንም ፍጥነትንም 
ጨምሮ ማከናወን እና ማሳየት ጀምረዋል። እነዚህ 
ጅምሮች በሚሰፉበት ጊዜም የሀገራችን የኮንስትራክሽን 
ኢንዱስትሪ ያለበት ስብራት እየተጠገነ የሚሄድ መሆኑን 
ገልጸዋል።

በሀገራችን  የኮንስትራክሽን ዘርፉ ላይ አዳዲስ 
ቴክኖሎጂዎች በሚመጡበት ጊዜም ቀጥታ ወደ 
አስገዳጅነት ከመወሰዳቸው በፊት ቴክኖሎጂው 
ኢንዱስትሪው ውስጥ መስፋት ይኖርበታል።  ያሉት 
ዋና ዳይሬክተሩ፤ የራሳቸው የሆነ ክህሎት የሚፈልጉ 
እንደሆነም ይገልጻሉ። ለአብነትም በኮንስትራክሽን 
ማኔጅመንት ኢኒስቲትዩት ለአምስት ዓመት ያህል 
ሥልጠና ሲሰጥበት የነበረው የቢም (ቢዩልዲንግ 
ኢንፎርሜሽን ሞዴሊንግ)  ቴክኖሎጂ ከግንባታ አስተዳደር 
ጋር ተያይዞ በተለይ ከኮንስትራክሽን በፊት ያሉ ሥራዎችን 
እንዲሁም በግንባታ ሥራ ወቅትም ፕሮጀክት አስተዳደርን 
ከማሳለጥ፤ እንዲሁም ፕሮጀክቱም አልቆ ለታለመለት 
ተግባር ሲውል ለቴክኖሎጂ እና ለሥራ እድል የሚጠቅም 
ነው። በመሆኑም ይህን ወደ ኢንዱስትሪው ለማስገባት 
የሥልጠና እና የማስፋፋት ሥራ መሆኑን ጠቅሰው፤ ይህ 
ከተከናወነ በኋላም አዳዲስ  ቴክኖሎጂዎችን ተግባራዊ 
አድርጎ በመጠቀሙ  ወደ ማስገደድ የሚኬድ መሆኑንም 
አመላከተዋል።

እንደ ዋና ዳይሬክተሩ ማብራሪያ፤ የኮንስትራከሽን 

ኢንዱስትሪው የሚመራበት አዋጅ ረቂቁ አልቆ 
ለሚኒስትሮች ምክር ቤት ሊቀርብ በዝግጅት ላይ ነው። 
እነዚህ ሲያልቁም የአስገዳጅ ጉዳዮቹ ምላሽ ያገኛሉ። ነገር 
ግን አዲስ ቴክኖሎጂ ወደ ሀገር ውስጥ ሲገባ መጀመሪያ 
ሙከራ ተደርጎ ተስማሚነቱ እና አዋጭነቱ ከተረጋገጠ 
በኋላ ኢንዱስትሪው  እንዲሰፋ ይደረጋል። ወደ ማስገደድ 
ከመሄዱ በፊት እውቀቱ፣ ክህሎቱ እና ጥቅሙን ከታወቀ 
በኋላ እንዲስፋፋ እና ባለሥልጣኑም ቁጥጥር እያደረገ 
ይገኛል።  

በኢትዮጵያ የኮንስትራክሽን ሥራዎችም የተጀመሩ 
ሥራዎች መኖራቸው የጠቆሙት ዋና ዳይሬክተሩ 
፤በኢትዮጵያ ኢንቨስትመንት ግሩፕ አዳዲስ 
ቴክኖሎጂዎችን እና አሠራሮችን እያስተዋወቀ መሆኑን 
ጠቁመዋል። በመንግሥትም ሆነ በግል የሚከናወኑ 
አጠቃላይ ፕሮጀክቶች ተግባራዊ ሲደረጉም አካባቢው 
እና ደህንነትን ታሳቢ ማድረግ እንደሚገባቸው መልዕክት 
አስተላልፈዋል።  

በኮንስትራክሽን ፕሮጀክት ማኔጅመንት የቴክኖሎጂ 
ሽግግር ዳይሬክተር ኢንጂነር ፈለቀ አሰፋ በበኩላቸው፤ 
የፕሮጀክቶች መጓተት አንዱ ምክንያት የዲዛይን ችግር 
መሆኑን ይናገራሉ። ከመነሻው የጠራ ዲዛይን አለመኖር 
ፕሮጀክቱ ተግባራዊ ሲሆን መፋለሶች ያጋጥማሉ።   
ስለሆነም የጠራ ዲዛይን ማዘጋጀት ቅድሚያ ሊሰጠው 
እንደሚገባ ነው።  ይላሉ።  

እሳቸው እንዳሉት፤ መንግሥት የተለያዩ ሥራዎች 
ላይ ማሻሻያዎችን እያደረገ ነው።  በኮንስትራክሽን ዘርፉ 
የተሰማሩ የተወሰኑ የግል ተቋማት የግንባታ ፕሮጀክቶችን 
በወቅቱ ለማከናወን የሚያግዙ ‹‹የቢም›› የመሳሰሉ 
ቴክኖሎጂዎችን ተግባራዊ ማድረግ ችለዋል።  በመንግሥት 
በኩል ‹‹የቢም›› የመሳሰሉ ቴክኖሎጂዎችን መጠቀሙ ላይ 
ሙሉ በሙሉ አስገዳጅ አለመደረጉን ገልጸው፤ አንዳንድ 
ተቋማት በራሳቸው ተነሳሽነት ሙከራዎች እያደረጉ 
ናቸው። ለአብነትም የፌዴራል ህንጻ ግንባታ ፕሮጀክት 
ጽህፈት ቤት እነዚህን ቴክኖሎጂዎች ተግባራዊ በማድረግ 
ረገድ የብሔራዊ ቲያትር፣ የሰነዶች ማረጋገጫ እንዲሁም 
የውጭ ጉዳይ ሚኒስቴር ካዛንቺስ አካባቢ በሚያስገነባው 
ፕሮጀክት ተጠቃሽ ናቸው ብለዋል። 

መንግሥት አስቀድሞ የግንባታ ቴክኖሎጂዎችን 
መሸከም የሚችሉ ተቋማትን መፍጠር ይገባዋል ያሉ 
ሲሆን ለዚህም ጠንካራ አማካሪ፣ የሥራ ተቋራጭ  ያለው 
እና ፕሮጀክቶች መሸከም (መፈፀም) የሚችል  አቅም 
ያላቸው ተቋማት መፍጠር ላይ መንግሥት ትኩረት 
አድርጎ እየሠራ ይገኛል። በኮንስትራክሸን ማኔጅመንት 
በኩልም ይህን ተደራሽ ለማድረግ በተለይ በሥራ 
ተቋራጮች ማህበር እና በአማካሪ መሐንዲሶች ማህበር 
በኩል የሚመጡ ተቋማት ባለሙያዎችን በማብቃት ወደ 
ሥራ እንዲገቡ ለማድረግ አስፈላጊው ድጋፍ የሚደረግ 
መሆኑንም አመላክተዋል። በተለይም የጠራ ዲዛይን 
ከማዘጋጀት አንፃር የተሠሩ ዲዛይኖች አካታች ተደርገው 
እና ተናበው በሚሠሩበትም ሰዓት የዲዛይን አለመናበብን 
የሚቀርፉበት ሁኔታ በመኖሩ ሁሉም ጥቅም የሚያገኝበት 
መሆኑን ያስረዳሉ። 

በቅርቡም ከሚተገበሩ ፕሮጀክቶች መካከል 
የኢትዮጵያ የኮንስትራክሽን ኢንዱስትሪ የልህቀት ማዕከል 
የመጀመሪያው ሎት ለሶስት ስራ ተቋራጮች መስጠት 
እንዲቻል የተዘጋጀው የጨረታ ሰነድ የቢም ቴክኖሎጂ 
ላይ የተመሠረተ ሲሆን፤ ዲዛይኑም ሙሉ በሙሉ በቢም 
የሚሠራ ነው። ሙሉ የዲዛይን ሥራውም በኢትዮጵያ 
ዲዛይን ሱፐርቪዥን ሥራዎች ኮርፖሬሽን የሚከናወን 
መሆኑን ጠቁመዋል። 

በዚህ መሠረትም ለየፕሮጀክቶቹ አስገዳጀ 
ባይሆንም እንደመስፈርት በመውሰድ ተግባራዊ 
ሥራዎች እየተሠሩ መሆናቸውን ገልጸዋል። ለአብነትም 
የኢትዮጵያ ኢንጂነሪንግ ኢንቨስትመንት ግሩፕ 
ዲዛይንና ግንባታ ማከናወን እንዲችል ተደርጎ የተቋቋመ 
ተቋም ነው። ይህ ተቋም ሙሉ ባለሙያዎቹን በቢም 
ቴክኖሎጂ እንዲቃኙላቸው በኮንስትራክሽ ማኔጅመንት 
ኢንስቲትዩት በኩል ተከታታይ ሥልጠናዎች 
እየተሰጣቸው ነው። በመሆኑም ሙሉ በሙሉ የተናበበ 
ዲዛይን ማዘጋጀት የቻሉ እና ወደ ግንባታም ለመሄድ 
እድል እየፈጠሩ ናቸው። የኢትዮጵያ ኮንስትራክሸን 
ሥራዎች ኮርፖሬሽንም በራሳቸው የቢም ቴክኖሎጂ 
ሥልጠና ግዢ ፈፅመው እና ሶፍትዌር እና መሠረተ ልማት 
ገዝተው ተግባራዊ ለማድረግ  ጥረት ላይ መሆናቸውን 
ዋና ዳይሬክተሩ አመላክተዋል። 

ጠንካራ የፕሮጀክት አስተዳደር እና ክትትል ለፕሮጀክቶች ስኬታማነት

ይሁንና በሕግ የተያዙትን 
800 ፕሮጀክቶችን  
ጨምሮ ባለፉት 20 

ዓመታት ተጀምረው በተለያዩ 
ምክንያቶች ያልተጠናቀቁ 
ፕሮጀክቶች ስለመኖራቸው 

መረጃዎች ያሳያሉ



የእኛ ነገር በጣም አስገራሚ ነው።  ብዙ ነገራችን 
የተቃረነ ነው።  የምንፈልገው እና የምንሆነው ለየቅል 
ነው።  ነገሩ ሰፊ ስለሆነ ዛሬ እሱን አንተነትንም።  ብቻ 
ከሚያስገርሙ የእኛ ባሕሪዎች መካከል አንዱን ብቻ 
ዛሬ ላንሳ።  እሱም ምንድን ነው ከተባለ በቤት የሌለ 
ነገራችን በሀገር ደረጃ የምንጠብቀው ነገር ነው። 

ይህ ነገር በምን ትዝ አለኝ መሰላችሁ፤ በቀደም 
ከአምባሳደር ወደ አራት ኪሎ የሚሄድ ታክሲ 
እየጠበቅኩ ነበር።  ከብዙ ቆይታ በኋላ አንድ 
ታክሲ መጣ።  ታክሲው ረዳት የለውም።  ሹፌሩ 
መኪናውን አቁሞ የተሳፋሪ መግቢያውን ሊከፍት 
መጣ።  ከዚያም በሰልፍ አስገባና ገንዘብ መሰብሰብ 
ጀመረ።  ገንዘቡን ሰብስቦ ሲጨርስ በሩን ዘግቶ 
ወደ ቦታው ተመለሰ።  መኪናውን አስነስቶ ሄደ።  
ገረመኝ።  ለምንድን ነው ረዳት የሌለው።  መቼም 
ረዳት አጥቶ አይደለም።  ለረዳት ላለመክፈል ብቻ 
ነው የሚሆነው።  ከኮሮና ወዲህ ከተለመዱ ነገሮች 
መካከል አንዱ ይህ ነው።  ሾፌሮች ረዳቶቻቸውን 
ቀንሰዋል።  ያለ ረዳት መሥራት ተመችቷቸዋል።  
ገቢ የሚካፈላቸው አይኖርም።  ግን ያለ ረዳት ሆኖ 
በሚያገኛት ገንዘብ የሚኖር ወጣትስ ምን ሠርቶ 
ይብላ።  ያ ወጣት ነገ ሥራ ፈትቶ የሚበላው ሲያጣ 
የመኪናቸውን ስፖኪዮ ቢሰርቀው ይፈረድበታል? 

የሚገርመው ረዳቱን ያባረረው ሰውዬም 
መንግሥት ለወጣቱ ሥራ እንዳልፈጠረ እና ሕዝብ 
እንደተቸገረ ሲናገር መስማት የተለመደ ነው።  
ወንደሜ አንተ ያባረርከውን ሰው መንግሥት 
ከየት ያመጣውን ሥራ ይቅጠረው፣ መንግሥት 
የራሱ ታክሲ ያለው እንዴት ነው ይህን ሰው 
ሥራ ሊሰጠው የሚችለው መልስ የለም።  አንተ 
ማድረግ ያልፈለግከውን ነገር መንግሥት ሊያደርግ 
አይችልም። 

ደግሞ ወደ ቦሌ ስሄድ አንዱ ባለሀብት ያሠራውን 
ሕንጻ የመኪና ማቆሚያ ሱፐር ማርኬት አድርጎት 

ማረፊያ/ ትዝብት  
መዝናኛ

ገጽ 14 አዲስ ዘመን  ቅዳሜ የካቲት 30 ቀን 2016 ዓ.ም

ዓለም አቀፍ 

ግብፅ የመገበያያ ገንዘቧን ካዳከመች ከሰዓታት በኋላ 
ከአይኤምኤፍ ብድር አገኘች። የግብፅ ብሔራዊ ባንክ 
የግብጽ ፖውንድ የምንዛሪ ተመን በገበያ እንዲወሰን 
ማድረጉን ካሳወቀ ከሰዓታት በኋላ ከዓለምአቀፉ የገንዘብ 
ተቋም (አይኤምኤፍ) የ8 ቢሊዮን ዶላር ብድር አግኝታለች።

ከዚህ በተጨማሪም ግብፅ ለዘላቂ ልማት ሥራዎች 
የሚውል አንድ ነጥብ ሁለት ቢሊዮን ዶላር ብድር የሚሰጣት 
ሲሆን ይህ ሀገሪቱ ከአይኤምኤፍ ያገኘችውን አጠቃላይ 
ብድር ወደ 9 ቢሊዮን ዶላር ከፍ እንደሚያደርገው 
ሮይተርስ ዘግቧል።

በአሁኑ ወቅት የግብፅ ፓውንድ በከፍተኛ ደረጃ 
የተዳከመ ሲሆን አንድ ዶላር በ50 የግብፅ ፓውንድ 
እየተመነዘረ ይገኛል። ይህ አኃዝ ግብፅ የአንድ ዶላር ምንዛሪ 
ከ30 ነጥብ 85 የግብፅ ፓውንድ እንዳይበልጥ ለወራት 
አስቀምጣው ከነበረው ገደብ በእጅጉ የሚበልጥ ነው።

ባንኩ ፓውንድ በነፃ ገበያ እንዲመነዘር የወሰነው 

ወደ ሀገር ውስጥ የሚገባውን ኢንቨስትመንት ለመጨመር 
እና የአይኤምኤፍን ፍላጎትን ለማሟላት ነው ተብሏል። 
ግብፅ ቀደም ሲል የገንዘብ ምንዛሪ በገበያ እንዲተመን 
እንደምታደርግ እና ፖውንድ የሚዳከም ከሆነ ግን ወደ 
መቆጣጠር እንደምትመለስ ስትገልጽ ቆይታለች።

በዚህ ወቅት ግን ግብፅ ከዓረብ ኢምሬትስ ጋር የካቲት 
ወር መጨረሻ የተፈራረመችውን የ35 ቢሊዮን ዶላር ዋጋ 
ያለው የኢንቨስትመንት ፕሮጀክት ጨምሮ ወደ ሀገር ውስጥ 
በሚገባው የውጭ ምንዛሪ ፓውንድን ጨርሶ ከመውደቅ 
ይታደገዋል ብላ ተማምናለች። 

ብሔራዊ ባንኩ ውሳኔውን ይፋ ካደረገ በኋላ የግብፅ 
ዓለምአቀፍ ቦንዶች ጭማሪ ያሳዩ ሲሆን የረጅም ጊዜ ቦንዶች 
ትልቅ ትርፍ ያገኛሉ ተብሏል። ባለፈው ዓመት ሪከርድ 
የሰበረውን እና በአስር ሚሊዮኖች የሚቆጠሩ ሰዎችን 
ለችግር የዳረገውን የኑሮ ውድነት ለመቀነስ በማሰብ ባንኩ 
የማበዳሪያ ወለድን ወደ 28 ነጥብ 25 በመቶ እንዲሁም 

አየሁ።  ሱፐር ማርኬቱ ያረፈበት የሕንጻው የታችኛው 
ወለል ቢያንስ 50 መኪና ሊይዝ የሚችል ነው።  አሁን 
ባለመኪና ሰዎች መጥተው ከሱፐር ማርኬቱ እቃ 
ይገዛሉ።  መኪናቸውን በር ላይ አቁመው ለአላፊ 
አግዳሚ መንገድ ዘግተው ነው ገብተው የሚገዙት።  
የሕንጻቸውን የመኪና ማቆሚያ ለጭፈራ ቤት፤ 
ለጂምናዚየም፤ ለሌላም ያከራዩ ሰዎች ብዙ ናቸው።  
እነዚህ ሰዎች ጎዳናው በመኪና እንደተጨናነቀ እና 
በዚህ ምክንያት የፈለጉበት ቦታ በፈለጉት ሰዓት 
መድረስ እንዳልቻሉ ይናገራሉ።  ወገኖቼ መንግሥት 
እነሱ ሕንጻ ጋር የሚመጣ ሰው መኪና የሚያቆምበትን 
ቦታ የት ይሥራ፣ በሀገሪቱ በመቶ ሺዎች የሚቆጠሩ 
መኪኖች አሉ።  መንግሥት ለነዚህ ሁሉ መኪና 
ማቆሚያ መሥራት ይችላል አይችልም።  አንተ በገዛ 
ንብረትህ ላይ ማድረግ ያልፈለግከውን መንግሥት 
በሕዝብ ንብረት ላይ እንዲያዝ ስለምን ትጠብቃለህ። 

ደግሞ የቤት እመቤቶች አሉ።  ሥራ በዛብን ብለው 
የቤት ሠራተኛ የሚቀጥሩ።  ሠራተኛ የሚቀጥሩት 
እነሱ ዕረፍት ፈልገው ነው።  ነገር ግን አንድም ቀን 
ሠራተኛቸው ዕረፍት እንደሚያስፈልጋት የማያውቁ።  
እንዲያውም በተደጋጋሚ የቤት ሠራተኞች ሥራ 
ሲበዛባቸው እንደሚወዱ እና እረፍትም ሆነ 
ክብካቤ ሊሰጣቸው እንደማይገባ የሚናገሩ ሰዎች 
አጋጥመውኛል።  እነዚሁ ሰዎች በመሥሪያ ቤታቸው 
ሥራ በዛብን ብለው የሚያማርሩ አሁንም አሁንም 
ዕረፍት የሚጠይቁ ሰዎች ናቸው።  እነዚሁ ሰዎች 
በማኅበራዊ ሚዲያ መንግሥት የዜጎችን መብት 
ማክበር እንዳለበት የሚናገሩ ናቸው።  እነዚሁ ሰዎች 
በሳዑዲ ዓረቢያ ያሉ ዜጎች ወደ ሀገር ቤት መመለስ 
እንዳለባቸው የሚወተውቱ ናቸው።  እነዚሁ ዜጎች 
ናቸው ደግሞ የገዛ የሀገራቸውን ልጅ ጉልበት 
ከሰኞ እስከ እሁድ የሚበዘብዙት።  እኛ በቤታችን 
ያላከበርነውን የሰው ልጅ መብት መንግሥት 
እንዲያከበር ስለምን እንጠብቃለን።  አይሆንም።  

መጀመሪያ እና በግለሰብ ደረጃ ልንሠራው የሚገባ 
ሥራ በሀገር ደረጃ አይከበርም። 

ብዙ ሰው መንግሥት የሚባለው ተቋም ከግለሰብ 
በሚሰበሰቡ መብት ድምር ጉልበቱን ያገኘ መሆኑን 
ይረሳል።  መንግሥት ይህን ያድርግ ያን ያድርግ 
እያልክ የቤት ሥራውን ወደ መንግሥት ባበዛህ ቁጥር 
መንግሥትም ካንተ የሚወስደው መብት እየጨመረ 
ይመጣል።  ከዚያም አምባገነን ሥርዓት ይፈጠራል። 

በሠለጠነው ዓለም የመንግሥት ድርሻ ምን ይሁን 
በሚለው ላይ ሁሌም የጦፈ ክርክር አለ።  መንግሥት 
ብዙ መብት ሲሰጠው አምባገነን እንደሚሆን 
ስለሚያውቁ የመንግሥት ሥልጣን በሕግ እንዲገደብ 
ለማድረግ ብዙ ርብርብ ይደረጋል።  እንዲያውም 
መንግሥት ከተቆጣጣሪነት ያለፈ ድርሻ እንዲኖረው 
አይፈለግም።  እኛ ጋር በተቃራኒው ነው።  መንግሥት 
ሁሉንም ነገር እንዲያደርግ እንጠብቃለን።  እስኪ 
ይታያችሁ፤ የቤት ሠራተኞቻችንን እኛ ጉልበታቸውን 
ስለምንበዘብዝ መንግሥት ገብቶ የቤት ሠራተኛ 

አያያዝ የሚል ሕግ ማውጣት አለበት? እኛ ስግብግብ 
ሰለሆንን መንግሥት የፓርኪንግ ቦታዎች አስተዳደር 
የሚል መመሪያ ማዘጋጀት አለበት? እና ራስ 
ወዳድ ስለሆንን መንግሥት ሁሉም ታክሲ ረዳት 
እንዲኖረው የሚያስገድድ ደንብ ማዘጋጀት አለበት? 
እንደዚያ አይነት ሂደት ውስጥ ከገባን እኮ መንግሥት 
ምን መብላት መቼ መተኛት የት መሄድ እንዳለብን 
ሁሉ የሚወስንበትን ሥልጣን ወደ ማግኘት ነው 
የሚሄደው።  ይሄ ደግሞ የለየለት አምባገነንነትን 
ይፈጥራል። 

ስለዚህም ጓዶች እንታረም።  እኛ በቤታችን 
የማናረገውን ነገር መንግሥት እንዲያደርገው 
አንጠብቅ።  እኛ በቤታችን የማናደርገውን ነገር 
መንግሥት ግን እንዲያደርገው ከፈለግን መንግሥትን 
ኃላፊነቱን እናበዛበታለን።  መንግሥት ደግሞ ከኛ 
ኃላፊነትን ብቻ ሳይሆን መብትንም አብሮ ነው 
የሚወስደውና የእኛ መብት እየሟሸሸ ለመንግሥት 
በሰጠነው መብት የተነሳም የመንግሥት ጉልበት 
እያየለ ይሄዳል። 

ይህ ነገር ከመንግሥት እና ሕዝብ ግንኙነት 
ባለፈም በሞራልም በመንፈሳዊም ዓይን ቢታይ 
ውጤቱ ተመሳሳይ ነው የሚሆነው።  አንተ 
ልታደርግ የማትወደውን ነገር ሌላ ሰው እንዲያደርግ 
አትጠብቅ ከሚለው የሃይማኖትም የሞራልም ሕግ 
ጋር በቀጥታ የሚገናኝ ነው።  አንተ ያባረርከውን 
ረዳት መንግሥትም ሆነ ሌላ ሰው እንዲቀጥረው 
አትጠብቅ።  አንተ የዘጋከውን የመኪና መቆሚያ ሌላ 
ባለ ሕንጻ እንዲከፍት አትጠብቅ።  አንተ የሠራተኛህን 
የማረፍ እና የመዝናናት መብት እንዳላከበርክ ሁሉ 
ሌላው ሰው ያንተን የማረፍ እና የመዝናናት መብት 
እንዲያከብርልህ አትጠብቅ ማለት ነው።  ስለዚህ 
እንታረም።  እኛ መሆን አለበት ብለን የምናስበውን 
ነገር ራሳችን ከመፈጸም እንጀምር!

ቸር እንሰንብት!

ግብፅ ገንዘቧን ካዳከመች ከሰዓታት በኋላ 
ከአይኤምኤፍ ብድር አገኘች

ከሳምንታት በፊት የደረሰችበት ያልታወቀቸውን 
ልጇን እንድትሸጥ አድርጋለች የተባለችው ደቡብ 
አፍሪካዊት እናት እና የፍቅር አጋሯ በፖሊስ ተያዙ። 
ከየካቲት ወር አጋማሽ ጀምሮ የተሰወረችው ታዳጊን 
ለማግኘት ጥረት ቢደረግም እስካሁን አልተገኘችም።  
እናት በሕገ ወጥ የሰው ዝውውር እና በእገታ ወንጀል ክስ 
ቀርቦባታል።

ኬሊ ስሚዝ የተባለችው የስድስት ዓመቷ ታዳጊ 
እናት በወንጀሉ የተከሰሰችው ከፍቅር አጋሯ እና 
ከሌሎች ሁለት ሰዎች ጋር በመሆን ነው። ተጠርጣሪዎቹ 
ሁሉም በፖሊስ ቁጥጥር ሥር ይገኛሉ። ሕጻኗ ጆስሊን 
ኬፕታውን አቅራቢያ ከሚገኘው ቤቷ ነው የጠፋችው። 
አራቱም ተከሳሾች በተጠረጠሩበት ወንጀል ፍርድ 

ቤት የቀረቡ ሲሆን፣ ስለጉዳዩ እንዲያብራሩ ግን ዕድል 
አልተሰጣቸውም ተብሏል።

ከፍርድ ቤቱ መግቢያ በር ላይ የተሰባሰቡ በርካታ 
ሰዎች “ጆስሊንን መልሷት” እያሉ ሲጮሁ እንደነበር 
ተልጿል። አንድ የግል ጋዜጣ እንደጻፈው ከሆነ የጆስሊን 
እናት ኬሊ ስሚዝ፣ ልጇን ለአንድ ጠንቋይ በአንድ ሺህ 
የአሜሪካ ዶላር እንዲሸጧት ባሏን እና ሌሎች ግብረ 
አበሮቹን ትዕዛዝ ሰጥታቸዋለች።

በደቡብ አፍሪካ የሕጻናት መጥፋት የተለመደ 
ቢሆንም አብዛኞቹ ወዲያውኑ ይገኛሉ። ጆስሊን ግን 
እስካሁን ደብዛዋ ጠፍቷል።  ደቡብ አፍሪካ ባሕር 
ኃይል፣ ድሮን እና አነፍናፊ ውሾችን ያካተተ ሰፊ አሰሳ 
ቢደረግም እስካሁን ጆስሊንን አየሁ ያለ አልተገኘም። 

አሰሳው መቀጠሉን ፖሊስ አስታውቋል። ባለፈው ቅዳሜ 
መርማሪዎቹ ጆስሊን ጠፍታለች የተባለበት ቦታ አካባቢ 
በደም የተበላሸ ልብስ ማግኘታቸውን ይፋ አድርገዋል።

ኬሊ እና ሌሎች ተጠርጣሪዎች መደበኛ ክስ 
እስከሚመሠረትባቸው እስከሚቀጥለው ሳምንት ድረስ 
በእስራት እንዲቆዩ ተወስኖባቸዋል። ተጠርጣሪዎቹ 
ሁሉም የሕግ አማካሪ እንደሚቀጥሩ ገልጸዋል። በደቡብ 
አፍሪካ አንዳንድ ባሕላዊ ሐኪሞች [ጠንቋዮች] 
ደንበኞቻቸውን ለመፈወስ ወይም ደግሞ ፀጋ ለማብዛት 
በሚያደርጉት ጥንቆላ የሰው የሰውነት አካላትን 
እንደሚጠቀሙ ይታመናል።

ተከሳሿ ኬሊ ስሚዝ ልጇን ለጠንቋይ ሸጣታለች 
የሚል ክስ ቢቀርብባትም፤ በልጇ እንደማትጨክን እና 

ደቡብ አፍሪካዊቷ እናት የስድስት ዓመት ልጇ እንድትሸጥ አድርጋለች በሚል ተጠርጥራ ተያዘች

የማስቀመጫ ወለድን ደግሞ ወደ 27 ነጥብ 25 በመቶ 
በአንድ ቀን ውስጥ ከፍ አድርጎታል።

የብሔራዊ ባንኩ ገዥ ሀሰን አብደላህ በገንዘቡ 

ምንዛሪው ላይ ትክክለኛ ያልሆኑ አካሄዶች ከተከሰቱ ባንኩ 
ጣልቃ ሊገባ እንደሚችል ተናግረዋል ሲል አል ዐይን 
ዘገቧል።

የግብፅ ፓውንድ

ልጇን ለማግኘት ተስፋ እንደማትቆርጥ ለአንድ የግል 
ጋዜጣ ተናግራለች። “እንደ እናትነቴ ልጄ በሕይወት 
እንዳለች እና እንደማገኛት ደመ ነፍሴ ይነግረኛል። 
በእያንዳንዱ ጎጆ ውስጥ ፈልጌ አገኛታለሁ” ብላለች።

የአካባቢው ኅብረተሰብ ልጅቷ ጠፋች ከተባለበት 
ጊዜ ጀምሮ ፍለጋ ቢያደርጉም ያገኙት ተስፋ ሰጭ ነገር 
የለም። ልጅቷ [ጆስሊን] ያለችበትን ቦታ ለጠቆመ 
100 ሺህ የደቡብ አፍሪካ ራንድ ወይም አምስት ሺህ 
የአሜሪካን ዶላር ወሮታ እንደሚከፈለው ተገልጿል። 
ጆስሊን የጠፋችው የእናቷ የፍቅር አጋር ከሆነው ግለሰብ 
ጋር በነበረችበት ወቅት ነው። ግለሰቡ ግን ከልጅቷ 
መጥፋት ጋር ግንኙነት እንደሌለው ገልጿል ሲል ቢቢሲ 
ዘግቧል።

የእኛ ነገር!

አንተ ያባረርከውን 
ረዳት መንግሥትም ሆነ 
ሌላ ሰው እንዲቀጥረው 

አትጠብቅ

ነፃ ሃሳብርዕሰ አንቀፅ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

አዲስ ዘመን   ቅዳሜ የካቲት 30 ቀን 2016 ዓ.ም

ዝምተኛ ገዳዮች
ሶሎሞን በየነ

በመላው ዓለም በየዓመቱ 41 ሚሊዮን የሚሆን 
ሕዝብ ተላላፊ ባልሆኑ በሽታዎች ሕይወቱን 
እንደሚያጣ የዓለም የጤና ድርጅት መረጃ 
ያመለክታል። በዚህ መልኩ ከሚመዘገበው ሞት 
ውስጥ 85 በመቶ የሚሆነው ዝቅተኛ እና መካከለኛ 
ገቢ ባለባቸው ሀገራት እንደሆነ የድርጅቱ መረጃ 
ያሳያል።

ተላላፊ ያልሆኑ ነገር ግን በገዳይነታቸው 
ግንባር ቀደም ከሚባሉት በሽታዎች ውስጥ 
የካንሰር፣ የልብና የስኳር ሕመምን የመሳሰሉት 
እንደሚመደቡ የዘርፉ ባለሙያዎች ይገልጻሉ። 
ከዚህ አንጻር ኢትዮጵያን ጨምሮ ስምንት የአፍሪካ 
ሀገራት በእነዚህ ተላላፊ ባልሆኑ በሽታዎች በርካታ 
ሰዎች ሕይወታቸውን ከሚያጡባቸው ሀገራት 
ተርታ እንደሚመደቡ «ክሊኒክ ኮምፔር» የተባለ 
በለንደን ከተማ የሚገኝ የጤና ተቋም፤ ከዓለም 
አቀፉ የጤና ድርጅት፣ ከአሜሪካው ማዕከላዊ የስለላ 
ድርጅት እና ከዓለም አቀፍ የሳንባ ጤና ድርጅት 
ዋቢ በማድረግ ባወጣው ሪፖርቱ አስፍሯል።

ይህም የሚያሳየው በተለምዶ የሀብታም 
ሀገራትና ሰዎች ችግር ተደርገው ይወሰዱ 
የነበሩ እንደ ካንሰር፣ ስኳር፣ ልብ፣ ደም ግፊት፣ 
ኮሊስትሮል… ወዘተ የመሳሰሉ ተላላፊ ያልሆኑ 
በሽታዎች፤ አሁን ላይ መካከለኛ ገቢ ያላቸውንና 
ድሃ የሚባሉት ሀገራትና ሰዎችን ጭምር በስፋት 
እያጠቁ መሆናቸውን ነው። ይሁን እንጂ በማደግ 
ላይ ያሉ ሀገራት ዜጎቻቸውን ተላላፊ ካልሆኑ 
በሽታዎች ለመታደግ፤ ችግሩንም ለመቆጣጠርና 
ለመከላከል የሚያደርጉት ጥረት የአሳሳቢነታቸውን 
ያህል እንዳልሆነ የዘርፉ ምሑራን ያስረዳሉ። 

በሀገራችን ኢትዮጵያም ከቅርብ ጊዜ ወዲህ 
ከከተሜነት መስፋፋት ጋር ተያይዞ ጤነኛ ያልሆነ 
የአመጋገብ ሥርዓትና የአኗኗር ዘይቤ፣ በቂ አካላዊ 
እንቅስቃሴ ካለማድረግ፣ ከልክ ያለፈ ውፍረት፣ 
ከመጠን በላይ የአልኮል መጠጥ ከመጠጣት፣ 
አደንዛዥ እፅ ከመውሰድ ጋር ተያይዞ በሚመጡ 
እንደ ደም ግፊት፣ ስኳር፣ ልብ፣ ካንሰር፣ ኩላሊት፣ 
ኮሊስትሮል በመሳሰሉ ተላላፊ ባልሆኑ በሽታዎች 
የሚታመሙና ሕይወታቸውን የሚያጡ ዜጎች 
ቁጥር ከጊዜ ወደ ጊዜ እየጨመረ መጥቷል።

ለአብነት፣ የስኳር ሕመም እንደ ኢትዮጵያ 
ብሎም እንደ ዓለም በአስደንጋጭ ሁኔታ ስርጭቱ 
እየጨመረ ነው። በዓለም አቀፉ የስኳር ማኅበር 
ሪፖርት መሠረት በ2019 በዓለም ላይ የስኳር 
ታካሚዎች ቁጥር 463 ሚሊዮን ያህል ነበር። 
ይህ ቁጥር በሁለት ዓመት ጊዜ ውስጥ በ2021 ወደ 
537 ሚሊዮን አሻቅቧል። ይህ መረጃ የሚያሳየው 
የበሽታው ስርጭት ምን ያህል አሳሳቢ እንደሆነ 
ነው። ከዚህ በመነሳት የዓለም አቀፉ የስኳር 
ማኅበር፣ “በ2040 ላይ ወደ 700 ሚሊዮን 
የሚጠጉ የስኳር ታካሚዎች ይኖራሉ” በሚል 
ትንበያ አስቀምጧል። 

እንደ ማኅበሩ ሪፖርት፣ አስደንጋጩ ነገር 
ደግሞ አብዛኛው ወይም 50 በመቶ የሚሆነው 
የስኳር ታማሚ፣ ምርመራ ስለማያደርግ የስኳር 
ሕመም እንዳለበት አያውቅም። ስለዚህም ያለ 
ሕክምና ከስኳር ሕመም ጋር እየኖረ ያለው ሕዝብ 
ቁጥር ከፍተኛ ነው። ችግሩን የሚያጎላው ደግሞ 
በዓለም ላይ ከአምስት የስኳር ታካሚዎች አራቱ 
ወይም 80 በመቶ የሚሆኑት በዝቅተኛና መካከለኛ 
ገቢ ያላቸው ሀገሮች ውስጥ የሚገኙት ናቸው።   

ከኢትዮጵያ አንጻር ጤና ጥበቃ ሚኒስቴር 
በ2015 ዓ.ም ባስጠናው ጥናት መሠረት ሦስት 
ነጥብ ሁለት በመቶ የሚሆነው የማኅበረሰብ ክፍል 
በስኳር ሕመም ተጠቂ ነው። ከዚህ በተጨማሪ 
ከሀገሪቱ ሕዝብ ቁጥር ዘጠኝ ነጥብ አንድ በመቶ 
አካባቢ የሚሆኑ ሰዎች ደግሞ ቅድመ ስኳር 
(ከመደበኛው የስኳር መጠን የበለጠ ሆኖም ወደ 
ስኳር በሽታ ያልተቀየረ) እንዳለባቸው ጥናቱ 
ያመላክታል። 

ከጥናቱ አኅዛዊ መረጃ መገንዘብ የሚቻለውም 
በሽታው በኢትዮጵያ መስፋፋቱን ሲሆን፤ በዚህም 

የሴቶችን ቀን ስናከብር ለሴቶች የተመቸች 
ዓለምን ለመፍጠር ቃል በመግባት ሊሆን ይገባል

ከጠቅላላው ሕዝብ አምስት በመቶ የሚጠጋው 
በስኳር ሕመም እንደተጠቃ እና 19 ነጥብ አንድ 
በመቶ የሚሆነው ደግሞ ቅድመ ስኳር እንዳለበት 
ይገመታል። 24 በመቶ የሚሆነው ሕዝብ ደግሞ 
ወይ በስኳር ሕመም የተጠቃ ነው፤ አልያም 
ቅድመ ስኳር አለበት። ስለዚህ በሽታው እንደ 
ሀገር አሳሳቢ ደረጃ ላይ ነው።

ምክንያቱም ኢትዮጵያ ከጠቅላላው ሕዝብ 
ቁጥሯ 1/4ኛው ወይም ሩቡ ገደማ የስኳር ተጠቂ 
እየሆነ ነው። በዚህም ሀገር በበሽታው በየዕለቱ 
ከምታጣቸው ዜጎች ባሻገር፤ ለስኳርና ከስኳር 
ጋር ተያይዘው ለሚመጡ በሽታዎች ሕክምና 
ለሚውሉ ግብዓቶችና መድኃኒቶች የምታወጣው 
ወጪ ኢኮኖሚዋ ላይ የሚያሳድረው አሉታዊ 
ተፅዕኖ ከፍተኛ ነው። 

በተመሳሳይ እንደ ዓለም ጤና ድርጅት መረጃ 
መሠረት ተላላፊ ካልሆኑ በሽታዎች የልብና 
የካንሰር ሕመም በዓለም ላይ በገዳይነታቸው 
በቅደም ተከተል አንደኛና ሁለተኛ ደረጃን 
ይይዛሉ። በሀገራችንም በነዚህ በሽታዎች 
የሚሰቃዩና ሕይወታቸውን የሚያጡ ዜጎች 
ቁጥር ከፍተኛ ነው። የጥቁር አንበሳ ስፔሻላይዝድ 
ሆስፒታል መረጃ እንደሚያሳየውም፣ በዓመት 
ውስጥ የካንሰር ሕመም እንዳለባቸው 
ለመጀመሪያ ጊዜ ያወቁ ከስምንት ሺህ በላይ 
አዳዲስ ታካሚዎች ከተለያዩ የሀገሪቱ ክፍል 
የተቋሙን በር ያንኳኳሉ። ነገር ግን የካንሰር 
ሕክምና ለማግኘት ወደ ሆስፒታሉ ከሚመጡ 
ከስምንት ሺህ አዳዲስ ታካሚዎች ውስጥ 
ከግማሽ የሚልቁት ሕይወታቸውን ያጣሉ።

ይሄ የሚሆነው ደግሞ በሁለት መሠረታዊ 
ምክንያቶች ነው። የመጀመሪያው፣ በሀገሪቱ 
በአብዛኛው ጊዜ በበሽታው ከተጠቁ ታካሚዎች 
ውስጥ 80 በመቶ የሚሆኑት ወደ ጤና ተቋም 
የሚመጡት በጣም ከተጎዱ በኋላ ወይም ደግሞ 
ደረጃ 3 እና 4 ገብተው (ካንሰሩ ከፍተኛ ደረጃ 
ላይ ከደረሰ በኋላ) ነው። 

ሁለተኛው፣ በተለይ የጨረር ሕክምና 
የሚያስፈልጋቸው የካንሰር ሕመምተኞችን 
ለማከም እንደ ሆስፒታሉ ብሎም እንደሀገር 
ያሉ የጨረር ማሽኖች ውስን በመሆናቸው 
ሕመምተኞች ወደ ሕክምና ተቋም በሄዱበት ጊዜ 
ሕክምናውን ወዲያውኑ የማግኘት እድላቸው 
የጠበበ ነው። በነዚህ ምክንያቶች የካንሰር 
ሕክምናው ውጤታማ ባለመሆኑ በኅብረተሰቡ 
ዘንድ “ካንሰር አይድንም” የሚል የተዛባ 
አመለካከት እንዲፈጠር ሆኗል።

የልብ ሕመምን በተመለከተም፣ በሆስፒታሉ 
ከስምንት ሺህ በላይ ዜጎች የልብ ቀዶ ሕክምና 
ለማግኘት ተመዝግበው ዓመታትን እየተጠባበቁ 
ይገኛሉ። ይሁን እንጂ የልብ ቀዶ ሕክምና ከውጭ 
በከፍተኛ የውጭ ምንዛሪ የሚገቡ ግብዓቶችን 
የሚጠይቅና የአላቂ እቃዎች እጥረት …ወዘተ 
በመኖሩ በወረፋ መርዘም አብዛኞቹ ታማሚዎች 
አገልግሎቱን ሳያገኙ ሕይወታቸው ያልፋል።

ስለዚህ መንግሥትም ሆነ የሚመለከታቸው 
ባለድርሻ አካላት የችግሩን ጥልቀትና አሳሳቢነት 
በመረዳት ችግሩን ለማቃለል የበኩላቸውን ሚና 
ሊወጡ ይገባል። ተላላፊ ያልሆኑ በሽታዎች 
የሚያደርሱትን ጉዳት ለመቀነስ ቅድመ መከላከል 
ላይ በትኩረት ሊሠራ ይገባል። ማኅበረሰቡም 
በተለይ ተላላፊ ላልሆኑ በሽታዎች ተጋላጭ 
ከሚያደርጉ የአኗኗርና የአመጋገብ ዘይቤ መራቅ 
ይጠበቅበታል።

የጤና ባለሙያዎችም የግንዛቤ ማስጨበጫ 
መድረኮች ላይ በስፋት ሊሳተፉና ኅብረተሰቡን 
በስፋት ሊያስተምሩ ይገባል። ኅብረተሰቡም 
የጤና ባለሙያዎች የሚሰጡትን ምክር ተቀብሎ 
በመተግበር የበሽታዎቹን ስርጭት መግታት 
ይኖርበታል። ኢትዮጵያም እንደ ሀገር ተላላፊ 
ያልሆኑ በሽታዎችን ስርጭት በመግታት 
በአህጉሪቱ ያላትን የመሪነት ሚና ልትወጣ 
ይገባል። 

ሴት ልጅ በእናት፤ ሴት ልጅ በሚስት፤ ሴት ልጅ በልጅ፤ ሴት ልጅ በእህት፤… ተመስላ የምትገለጽባቸው በርካታ 
ሁነቶች አሉ፡፡ እነዚህ ምስለ ገለጻዎች የሴት ልጅን ቅርበት፤ የሴት ልጅን ሁለንተናዊ ክሱትነት፤ የሴት ልጅን ክብርና 
ፍቅር ተለጋሽነት፤… ከፍ አድርገው የሚናገሩ ናቸው፡፡

ለምሳሌ፣ ሴት ልጅ እናት ናት፤ የሚለው ገለጻ፣ ሴት ልጅ የሁሉ ነገር መነሻ፤ የነገሮች መከሰቻ ዓውድ መሆኗን 
አመላካች ነው፡፡ ምክንያቱም፣ እናትነት ፍቅር ነው፤ እናትነት ትኅትና ነው፤ እናትነት ፈጣሪነት ነው፤ እናትነት ሠላም 
ነው፤ እናትነት የሁሉ ሆኖ መገለጥ ነው፤ እናትነት ሰውን ሠርቶ ሰው የማድረግ ኃላፊነት ነው፡፡

እኛ ኢትዮጵያውያን ደግሞ እናትን በሀገር እንመስላታለን፡፡ ይሄ ደግሞ ኢትዮጵያውያን እንደ ሕዝብ ለሀገራቸው 
ካላቸው ክብርና ፍቅር ይመነጫል፡፡ ስለ ሀገራቸው ፍቅር በቃል ይናገራሉ፤ ስለ ሀገራቸው ክብርና ሉዓላዊነት አንድያ 
ነፍሳቸውን ሳይቀር አሳልፈው ይሰጣሉ፡፡

እናም እናትን በሀገር ሲመስሉ፤ በወል ለሀገራቸው ያላቸውን ከፍ ያለ ዋጋ ሁሉም ስለሚገነዘበው፤ ለእናትም 
ክብርና ፍቅር ያን ያህል ዋጋ የሚሰጡ መሆኑን ለመግለጽ ነው፡፡ ኢትዮጵያን በፍቅር ቃል “አንቺ” ብሎ በሴት መስሎ 
የሚጠራት ኢትዮጵያዊም፤ በሀገሩ ስያሜ ውስጥ የእናቱን/የሴትን ክብርና ፍቅር በአደባባይ እያወሳና እየገለጠ መሆኑን 
መገንዘብ አያዳግትም፡፡

ዛሬ ላይ የዓለማችን ግማሽ ያህል ሕዝብ ሴቶች ናቸው፡፡ በኢትዮጵያም ወደ 49 በመቶ የሚሆነው የሕዝብ ቁጥር 
በሴቶች የተያዘ ነው፡፡ እናም እነዚህ ሴቶች ናቸው በኢትዮጵያውያን ዘንድ በኢትዮጵያ ተመስለው ያሉት፡፡ እነዚህ 
የሀገር አምሳያ ሴቶች ናቸው፡፡ እናት፣ ሚስት፣ እህትና ልጅ ተብለው የሚገለጹት፡፡

ይሄ ገለጻ እና የማመሳሰያ ሁኔታ ሲታሰብ፣ ሴትነት በእጅጉ ከፍ ይላል፡፡ ይሁን እንጂ ከዚህ ገለጻና ምስያ ከፍታ 
ባሻገር ሊታሰቡም፣ ሊታረሙም የሚገባቸው አያሌ ጉዳዮች አሉ፡፡ ሴቶች በተመሰሉበት ገጽ፣ በተነገሩበት ልክ 
እንዳይታዩ የሚያደርጉ በርካታ ማኅበራዊ፣ ኢኮኖሚያዊ፣ ፖለቲካዊና ሌሎችም ጫናዎች በዙሪያቸው ተብትበው 
ይዘዋቸዋል፡፡

በዚህ ረገድ እኛ ኢትዮጵያውያን ከታሪክና ሁነት አኳያ የተሻለ የሴቶችን ከፍታ መግለጽ እንችል ይሆናል፡፡ ዓለም 
ዛሬ ላይ ለሴቶች መብትና ጥቅም እያወራ የዘለቀበትን 113ኛ ዓመት ሲዘክር፤ እኛ ግን ሴቶቻችን በአመራርም በተመሪም 
ደረጃ ሆነው ወራሪን ድል የነሱበትን 128ኛ ዓመት አክብረናል፡፡ ይሄ ደግሞ የዓለም ኃያላን እንኳን ስለ ሴቶች መብትና 
ጥቅም ይሁንታን ከመስጠታቸው በፊት፤ ኢትዮጵያ በሴት ልጆቿ መሪነት፣ በሴት ልጆቿ ብልሃት፣ በሴት ልጆቿ አቅምና 
ብርታት ታግዛ በዓለም ፊት ደምቆ የሚታይ ታሪክና ገድል ባለቤት መሆን ስለመቻሏ ሕያው ምስክር ነው፡፡

ይሁን እንጂ ይሄ የሴቶች መሪነት፣ ብልሃትና አቅም በሚፈለገው ልክ እንዳይወጣ፤ ሀገርም ከሴት ልጆቿ ልታገኝ 
የሚገባትን ሁሉ በሙላት እንዳታገኝ የመሆኗን ሐቅ የምንክደው አይደለም፡፡ ይሄ ደግሞ ዓለም የወንዶች ብቻ መስላ 
እንድትገለጽ ያደረገ፤ ስለ መብትና ዴሞክራሲ በኩራት የሚናገሩ ኃያላን ሳይቀር ሴቶችን በመሪነት ዙፋን ላይ መሰየም 
የቋጥኝ ያህል ከብዷቸው ሳይሞክሩት ዛሬም ድረስ እንዲዘልቁ ያደረጋቸው ነው፡፡

እኛ ኢትዮጵያውያንም ከትናንት እስከዛሬ ሴቶችን ወደፊት የማምጣቱ ልምድ ያለ ቢሆንም፣ አንድም ከቁጥራቸው 
አኳያ በሚገባቸው ልክ፤ ሁለተኛም ከአቅማቸው አኳያ የሚገባቸውን ቦታ አግኝተዋል ብሎ አፍን ሞልቶ ሊያናግር 
የሚችል አይደለም፡፡ ከዚህም በላይ ሴት ልጅን እናት አልያም ሀገር ብለን የመሰየማችንን ያህል፤ እናት አልያም ሀገር 
ሊገባት የሚችለውን ነገር አላደርግንላቸውም፡፡

ምክንያቱም እናት ሠላም ትፈልጋለች፤ እናት ልጆቿን ያለ ልዩነት አቅፋ ማኖር ትሻለች፤ እናት ለልጆቿ የምታጎርሰው 
አጥታ እጅ እንዳያጥራት፣ የልጆቿንም ሕመምና ስቃይ ያለማየት፤… ከፍ ያለ ሕልምና ፍላጎት አላት፡፡ ልጆቿ ሲራቡ፣ 
ሲሰደዱ፣ ሲጣሉና ሲዋጉ፣ ሲነጣጠሉና በቂም በቀል ሲገዳደሉ ማየትን ፈጽማ አትሻም፡፡ ይሄ የሴት ልጅ ፍላጎት፤ 
የእናትነት ፀጋ መገለጫ ነው፡፡

ሴት ልጅ እንደ እናት እነዚህን ሕልምና ምኞቶቿን ስታጣ ታዝናለች፤ ጥልቅ ቁዘማና ድባቴ ውስጥ ትገባለች፤ 
ትጎሳቆልና የሰቀቀን ኑሮን ትኖራለች፡፡ ስለ ሠላም መስፈን፤ ስለ ልጆቿ ፍቅርና አብሮነት፤ ስለ ልጆቿ በልቶ ማደርና 
ማደግ፤… አብዝታ ትሰቃያለች፡፡ የልጆቿን በሠላም ወጥቶ መግባት፤ ወንድማማችነትና አብሮነት፤ መተባበርና በጋራ 
መቆም፤… እውን መሆን በጭንቅ ውስጥ ሆና ትጠባበቃለች፡፡

እነዚህ ጭንቀትና ተስፋዎች፤ ስጋትና መሻቶች፣… የእናትነት ተፈጥሯዊ ባሕሪ፣ የሴትነት መገለጫዎች፤ በጥቅሉም 
ስብዕናዋ ናቸው፡፡ ታዲያ ሴት እንደ ሴት፤ እናትም እንደ ሀገር ምሳሌነት ይሄ ጭንቀትና ስጋቷ ተቀርፎ፤ ተስፋና መሻቷ 
ሞልቶ ማየት የሁሉም ኃላፊነት መሆን ይኖርበታል፡፡ የማርች ስምንትም እሳቤውም ይሄው ነው፡፡ ሴቶችን የማክበር፣ 
ሴቶችን የማገዝና የማብቃት፤ ሴቶችን ወደሚገባቸው ቦታና ክብር ማድረስ፤… ነው፡፡

በመሆኑም የሴቶች ቀንን ስናከብር፣ ሀገር ያልናትን እናት፤ እናት ያልናትን ሴት ሕልም እውን ለማድረግ፤ መሻቷን 
ለመፈጸም በመነሳሳት ውስጥ ሊሆን ይገባል፡፡ በሠላም እጦት፣ በስደትና ጦርነት፣ በኢኮኖሚ ችግርና ሌሎችም 
ማኅበራዊ፣ ፖለቲካዊና ሥነልቡናዊ ጫናዎች ውስጥ የምትከፍላቸውን ያልተገቡ ዋጋዎች ለማስቀረት፤ ዓለምንም 
ለሴቶች ቦታ ያላትና የተመቸች ለማድረግ ሁላችንም ቃል በመግባት ውስጥ ሊሆን ይገባል፡፡

ግንቦት 30 ቀን 1933 ዓ.ም ተቋቋመ

አዲስ ዘመን
የኢትዮጵያ ፕሬስ ድርጅት ዋና ስራ አስፈጻሚ

ስልክ ቁጥር - 011-126-42-22
ኢሜል ፡- epa@press.et

ዋና አዘጋጅ
አንተነህ ኃ/ብርሃን ወ/መድህን 

አድራሻ 
ንፋስ ስልክ ላፍቶ ክ/ከ 

ወረዳ 06
የቤት ቁጥር 319

ኢሜይል - anteneh.hailebirhan@press.et
ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

ማከፋፈያ :- ስልክ ቁጥር - 011-157-02-70

የማስታወቂያ መቀበያ ክፍል
ስልክ ቁጥር - 011-156-98-73
ፋክስ - 011-126-58-12
ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et

       wendwesonshimelis@gmail.com 

የዜና ማዕከል ዋና አዘጋጅ 

ወርቁ ማሩ
Email:- workumaru2@gmail.com

የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ  

እንዲህም ይኖራል
ሕይወት ፈርጀ ብዙ ገጽታዎች አሏት፤ መውጣት እንዳለ ሁሉ መውረድም ይኖራል። ከመውረድ ውስጥም በትጋት መውጣት ይቻላል። አግኝቶ ማጣት እንዳለ ሁሉ አጥቶም ይገኛል። 

ይህ የሕይወት እውነታ ነው፤ በጥቂቶች የህይወት መውጣትና መውረዶች ውስጥ ብዙዎች ይማራሉ። የህይወትን ፈተናዎችም ያውቃሉ። በከፍታ ውስጥ የሚገኙት ‹‹እንዲህም ይኖራል 
እንዴ?›› ብለው ራሳቸውን ይጠይቃሉ። ለተቸገሩት ያዝናሉ፤ ካላቸው ቀንሰው የሌሎችን ችግር ይካፈላሉ፤ በተጨማሪም ችግር ብልሃትን ያስተምራል እንዲሉ ከችግር ጋር ተላምዶ 
ከመኖር ይልቅ ለመፍትሄ የሚታትሩትንም ያበረታታሉ። በመሆኑም ‹‹እንዲህም ይኖራል›› ብለን በከፈትነው አምዳችን ህይወትን በየፈርጁ ታስተውሉበት፤¸አስተውላችሁም ትማሩበት 
ዘንድ ጋበዝናችሁ። ለአስተያየቶቻችሁ፤ ለመሰል ታሪኮች ጥቆማችሁ እንዲሁም ለድጋፋችሁ የዝግጅት ክፍላችን አድራሻ ትጠቀሙ ዘንድ ጋበዝናችሁ። 

ማህበራዊ

ከጎንደር - ሸገር ከዱባይ - እስከ ኢተያ
መልካምሥራ  አፈወርቅ 

ልጅነትን በትዝታ… 
ገጠር  ተወልዳ  አድጋለች። ጎንደር   አካባቢ  ከምትገኝ    

አንዲት  አነስተኛ ቀበሌ።  ቤተሰቦቿ  መልካም   ምግባር  
አላቸው። ልጆች   በሥርዓት   እንዲያድጉ፣ በበጎ  እንዲቀረጹ   
ይሻሉ። ይህ   መሻታቸው  ሀብታም    ገዝሙን   በጨዋነት     
እንድትቀረጽ  አስችሏታል።

ሀብታም ለቤተሰቡ   ሁለተኛ  ልጅ ነች። በቤቱ  
እንደማንኛውም  የገጠር  ልጆች የራሷ ድርሻ  አላት። 
የታዘዘችውን  ትሠራለች። የተባለችውን ትፈጽማለች።  
ወላጅ  አባቷ  በአካባቢው  መልካም  የሚባሉ ሰው  ናቸው። 
ይህ  እውነት  በልጆቻቸው  ማንነት ላይ   አርፏል።  ሁሉም   
ልጆች   በትምህርት    አልፈው  ለሀገር  እንዲበጁ፣ ለራሳቸው  
እንዲ ጠቅሙ    ይሻሉና   ያስተምሯቸዋል።

ሀብታም  ከተወለደችበት  ገጠር  ወጥታ  ለጥቂት  
ጊዜያት  ጎንደር ከተማ ኖራለች። ዕድሜዋ  አስራ ሶስት 
ዓመት ሲሞላ  ግን ሁኔታዎች  ምቹ አልሆኑም። ቦታውን 
ልትለቅ   ተገደደች።  ሀገሯን  ለቃ፣ አካባቢውን  ትታ   አዲስ 
አበባ  ገባች።

አዲስ አበባ
   ሀብታም በወቅቱ  ያጋጣማት ጉዳይ  የራሷ  ምስጢር 

ነው። ዛሬ  ላይ ‹‹እንዲህ ሆነብኝ›› ብላ ማስታወስን  
አትሻም። በአስራ  ሶስት ዓመቷ  አዲስ አበባ  ስለመምጣቷ 
ግን   ትናገራለች። የዛኔ  በዕድሜ ትንሽ  ልጅ  ነበረች። ይህ 
ጊዜ ከእናት ጉያ የማይርቁበት፣ እንክብካቤን የሚሹበት  
ነው። ክፉ  ደግን መለየት ቢቻልም በልጅነት፣  ከቤተሰብ  
ሲራቅ   ናፍቆት ትዝታው   ሊያስከፋ፣  ሆድ ሊያስብስ   
ይችላል።

ሀብታም  በዚህ  ዕድሜዋ  ከወላጆቿ፣  ከእህት  
ወንድሞቿ   ካደገችበት ሰፈር  ራቀች። አዲስ አበባ  
ስትገባ     የቅርብ   ቤተሰቦች  ተቀበሏት ። ልጅነቷ  ቀጠለ። 
እንደማንኛውም የአዲስ አበባ ልጅ ጨዋታውን ቡረቃውን 
አላጣችውም። ዕድሜዋ ከፍ ማለት ሲይዝ ራሷን ለመቻል 
ሞከረች።

በንግዱ ዘርፍ፣ በግሏ  እየሮጠች የሥራን ክቡርነት፣ 
ገንዘብ የማግኘትን ጥቅም  አወቀች። ከዚህ በኋላ ሀብታምን 
ከፍጥነቷ የሚገታት አልተገኘም። ርቃ  እያሰበች፣ ነገዋን 
አቀደች። ይህ ትልሟ በአዲስ አበባ ብቻ አልወሰናትም። 
ትዳር ይዛ ጎጆ እንደወጣች ስለወደፊት ሕይወትና ኑሮ  
ከትዳር አጋሯ  መከረች።

   የጥንዶቹ  ምክር  በአንድ  ሃሳብ ተቋጨ።  ከአዲስ 
አበባ  ርቀው  አርሲ ‹‹ኢተያ›› ከተማ  ላይ  ሊኖሩ  ተስማሙ። 
ኢተያ  የባለቤቷ የትውልድ  ሥፍራ ነው። እንዲህ መሆኑ  
ሀብታምን  ‹‹ለሀገሩ እንግዳ ፣ ለሰዉ ባዳ›› እንዳትሆን 
አገዛት። ልጅነቷን፣ ወጣትነቷን ያሳለፈችበትን  አዲስ አበባ 
ለቃ ወደ አርሲ ስትጓዝ  በሙሉ   ልብና  ፈቃደኝነት  ሆነ። 

ኢተያ 
ኢተያ ላይ የጸናው ትዳር በመልካም አብሮነት  በልጆች 

በረከት ሰምሯል። ሀብታም  አሁንም ስለነገው  መልካምነት 
ታስባለች። በጥሩ መሠረት  ልጆች እንዲያድጉ  አቅም 
መፍጠር፣ ጥሪት  መያዝ ፍላጎቷ ነው። ይህ ዕውን እንዲሆን 
ዛሬን   በትጋት ማለፍ ግድ ይላል።

ቆራጥ ልብ ፣ ብርቱ ክንዶች ያላት ሀብታም ያሰበችውን 
ለማሳካት ባህር ተሻግራ ፣ በጉልበቷ  ማደር ግድ  ብሏታል። 
ይህን  ለማድረግ  የወሰነችው ሴት ያሰበችውን ልትከውን 
አልዘገየችም።  ለሃሳቧ  ግብ፣ ለዓላማዋ  ስኬት ወደ  አረብ 
ሀገር ለመጓዝ  ትኬቷን ቆረጠች።

ሀብታም ቀኑ ሲደርስ ሻንጣዋን ሸክፋ ፣ ባሏን ልጆቿን 
ተሰናበተች። እንዲህ ለማድረግ የዓላማን   ጽናት ያሻል። 
ቆራጥነት   ይጠይቃል ። ቤቷን   ትታ ሀገሯን ርቃ  ስትሄድ  ይህ 
ማንነት  ከእሷ አልጠፋም። የምትወዳቸውን የምትሳሳላቸውን 
ልጆቿን በተሻለ ለማኖር እንዲህ ማድረግ አለባት። የእናትነት 
አንጀቷ ቢፈትናትም መንገዷን አልተወችም ። ለተሻለ ነገ 
ጉዟዋ  ወደ አረብ ሀገር ‹‹ዱባይ››   ሆነ።

2012 ዓ.ም ለሀብታም የአዲስ  ሕይወት ጅማሬ ነው። 
አሁን  በማታውቀው ሀገር፣ በማታውቃቸው  ባዕዳን ፊት  
ሥራ ጀምራለች። በዚህ ሥፍራ  ከምታውቀው  ባህልና 
ቋንቋ  ውጭ እየኖረች ነው። ቀድሞ  ያልቀመሰችውን  
ምግብ ትቀምሳለች፣  አካሏ   የሚያውቀው   አይነት  አየር   
አይጠብቃትም።

  እንዲያም ቢሆን   ሀብታም  ሁሉን  እንዳመጣጡ  
ልትቀበል ዝግጁ ናት። ይህ አይነቱ እውነት  ገና  ከሀገሯ 
ስትወጣ  ሊገጥማት  እንደሚችል  ታውቃለች። ደግነቱ 
ለሥራ የገባችበት  ቤት መልካም ሆነላት።   ቀጣሪዎቿ   ልክ  
እንደእሷ ሥራ ላይ ብቻ የሚያተኩሩ ናቸው። በሌሎች 
የምትሰማው  ጭካኔና ክፋት የላቸውም።

አሠሪዎቿ  ሀብታምን እንዳገኟት  በፍቅር ተቀበሏት። 
ቤቱ  የልጆች ቤት ነው። ህጻናት  ይሮጡበታል፣ ከወዲያ 
ወዲህ  ይቦሩቁበታል። ይህ አጋጣሚ ልጆቿን ትታ 
ለመጣችው  ሀብታም መልካም  የሚባል ሆነ።  ከእናትነት 
የተረፈ ማንነቷ ሞግዚት ሆኖ ለመቀጠል  አላገዳትም። 
ሥራውን ወዳና ፈቅዳ ተቀበለችው።

ውሎ ሲያድር  ሀብታምና አሠሪዎቿ  በወጉ  ተግባቡ።  
ልጆቹ   ከልብ ወደው ቀረቧት። እናት  ሀብታም ይህኔ  
ፈገግታዋ ተመለሰ። ስጋት  ጭንቀቷ ራቀ።  በጊዜው  ባገር  
ቤት  ሁለት ልጆቿን ትታ  ነበር ። ሁለቱም  ህጻናት ናቸው። 
ሁሌም  ሞግዚት   የሆነችላቸውን  ልጆች ባየች ቁጥር   
ልጇቿ   ውል ይሏታል፣ ይናፍቋታል።

  ናፍቆትና ትዝታ
  አንዳንዴ  ደግሞ የሀገሯ  ትዝታ ከአቅሟ በላይ 

ይሆናል። የጎረቤት፣ የጓደኝነት ፍቅር  ፣ የአውደ ዓመቱ፣ 
የገበያው ግርግር    በዓይኗ ይዞራል ። ይህ ሁሉ   ሀብታምን  
ቢፈትናትም  አንገዳግዶ  አልጣላትም። እሷ ካገር 
የወጣችበትን እውነት ለአፍታ  አትዘነጋም። ቢከፋትም፣ 
ትስቃለች፣ ብትናፍቅም ትችለዋለች።

 የሀብታምና የአሠሪ ቤተሰቦቿ ቅርበት ከሌሎች 
ይለያል። አራቱ ልጆች ስለእሷ ያላቸው ፍቅር የጠበቀ ነው። 
አአፍታ እንድትለያቸው አይሹም። ይህን የሚያውቁት 
ባለቤቶች ያከብሯታል፣ ይወዷታል። በእሷ  ዕምነት እንዲህ 
ለመሆን የራስ ጥንካሬ የግድ ይላል። ዓላማን  ስራ ላይ ብቻ 
ካደረጉ  መንገድ ሁሉ ቀና ነው።

ሀብታም  አረብ   ሀገርን  ሕይወት ሥራ በጀመረች 
ጊዜ  የነበረው እውነት ከዚህ አልተለየም። ልጆቹን  ወዳ፣ 
አሠሪዎቿን   አክብራ፣ ሥራዋን አውቃ መቀጠሏ ያጎደለባት 
የለም። ሰዎቹ ስለእሷ   መልካም  ሆነው እንዲኖሩ አግዟታል።   
አንዳንዴ ሀብታም የሰው ሀገርን ከራሷ    ጋር ታወዳድርና    
ትገረማለች።

ስለኢትዮጵያ የነበራት ስሜት  ይበልጥ  የገነነው በባዕዳን 
መሀል በሆነች ጊዜ ነው። በወቅቱ ይህ አይነቱን  እውነትት  
ሁሉም  የሀገሯ ልጆች እንዲጋሩት ትሻ ነበር። የዛኔ  በእሷ 
ውስጠት   የተመላለሰው ሀቅ   ሀገር ማለት    ክብር  የሁሉም  
ዜጎች  መሠረት  እንደሆነች ነው።

ሀገር  ምንም ድሃ ብትሆን ለልጆቿ አስትንፋስና ዋስትና  
ስለመሆኗ  በራሷ ደርሶባት አረጋግጣለች። ለእሷ ከሀገሯ  
በላይ ምንም የለም ። ደጋግማ እንደምትለውም ስለሀገር  
ገና  ያልተከፈለ  ብዙ ዋጋ  አለ። ይህን  መክፈል እንደሚገባ 
የሚታወቀው  ደግሞ   ከሀገር ሲርቁ ፣ ከወገን ሲነጠሉ ነው።

መልካምነት ለራስ
ወይዘሮዋ በአረብ ሀገር ሕይወት እንደብዘዎቹ በደል 

አላገኛትም። እንደውም ዝምድና በሚመስል  ቅርበት 

መልካምነትን አትርፋለች። ባልና ሚስት አሰሪዎቿ፣  
ያፈሯቸው አራት ልጆች ስለእሷ  ያላቸው ፍቅር የተለየ ነበር። 
ዛሬም ቢሆን የዋህነታቸውን ታነሳለች። ልጆቹ  የሚፈልጉትን 
ካገኙ   በራስ  ባህርይ መቅረጽ ቀላል ነው። እናትነቷ  
ከልጅነታቸው  ተዳምሮ  አብራቸው ጥሩ ጊዜ አሳልፋለች።

አሠሪዎቿ  የእሷን መብትና  ክብር  አይጥሱም። 
አውደዓመት በመጣ ጊዜ ከሀገሯ ልጆች ጋር  በዓሉን 
እንድታሳልፍ ይፈቅዳሉ። እሷም ብትሆን ስለእነሱ ባህልና 
ዕምነት ልዩ ክብር ትሰጣለች። ይህ አይነቱ ግንኙነት የሶስት 
ዓመታት ቆይታዋን በመልካም  ጊዜ  አሳልፏል።

ሀብታም ከልጆቹ እናት ጋር  የጓደኛ ያህል ትቀርባለች።  
በሁለቱ መሀል የሥራ ግኑኝነት ቢኖርም  የዋህነቷ  ያመዝናል። 
እንደባህርይዋ፣ እንደ ሃሳቧ  ታድራለችና ባለመግባባት 
ተጋጭተው አያውቁም። ሁሉንም ልጆች በእኩል ቀርባ 
የምትወደው ሀብታም፤  በተለይ የመጨረሻዋ ልጅ እሷ 
ከሄደች በኋላ የተወለደች በመሆኑ የተለየ ፍቅር  አላት።

መብትና ግዴታዋን ጠንቅቃ የምታውቀው ሴት   
የነገ ዓላማዋን እያሰበች ለቤቱ ወግና  ሥርዓት  ተገዝታ 
ታድራለች። እንዲህ መሆኑ በመላው ቤተሰብ ዘንድ ፍቅርና 
አክብሮት አትርፎላታል። 

ሰርቶ ለመውጥ አግኝቶ ለማረፍ ስደት የሄደችው 
ወይዘሮ ካሰበችው ለመድረስ እየጣረች እየደከመች ነው። 
እስካሁን ማንነቷን የሚጋፋ እንቅፋት አልገጠማትም። 
ልጆቿ  እየናፈቋት ሀገሯ  እየታወሳት ጥርሷን ነክሳ በስራ 
መትጋት ቀጥላለች። 

ሀገር ቤት የሚገኘው  ባለቤቷ ልጆቹን በማሳደግ ቤቱን 
በመምራት ቀኝ እጅ ሆኗታል። ሀብታም ወደ ጎጇዋ ተመልሳ 
የምትሠራውን  ታስባለች። ርቃ የሄደችው ለዓላማ  ነውና  
ለአፍታ  መዘናጋትን  አታውቅም። የላቧን የድካሟን ፍሬ 
ከዳር ለማድረሰ  ሁሌም   በሥራ ላይ ትታያለች።

ሀብታም  በዱባይ  ኑሮዋ  የአንዳንድ  ኢትዮጵያውያንን  
ሕይወት  ለመታዘብ ችላለች። አብዛኞቹ     በደላላ ተታለው  
ከቤታቸው የወጡ  ህጻናት  ናቸው። ጥቂት  የማይባሉትም  
ከአሰሪዎቻቸው  በሚደርስባቸው ጥቃት የአካል ጉዳት 
የገጠማቸው፣ የአእምሮ ህመም ያስጨነቃቸው  ናቸው።

ህገወጥ ደላሎች በነዚህ ልጆች  ሕይወት  ለመጫወት 
ጥቅማቸውን ያስቀድማሉ። ወገኖቿ  በሰልፍ ተደርድረው   
እንደ ዕቃ የሚመረጡበትን  አጋጣሚ ባየች ጊዜ ወስጧ  
ያነባል። አእምሮዋ ይጨነቃል። ይህን  የማያውቁ ቤተሰቦች  
ከእነሱ የተለየ ጥቅም መፈለጋቸው  ደግሞ  ሌለው አስከፊ  
ጉዳይ ነው።

ሀብታም  በዚህ ላይ ያላት አቋም ይለያል። ወላጆች 
በዕድሜያቸው ያልበሰሉ ልጆቻቸውን ከመላክ  አልፈው 
ጥቅም መሻታቸውን እንደ ከፋ ጥፋት ትቆጥረዋለች። 
እሷን  የሚያውቁ  የሀገርቤት  ቤተሰቦች  ስለልጆቻቸው 
መረጃ ሲጠይቋት ቆይተዋል። በወቅቱ ሄዳ ካየቻቸው  
አብዛኞቹ  ጉዳት  ያጋጠማቸውና ያልተረጋጉ ናቸው። 
ከነዚህ  መሀል በርካቶቹ ልጆች በመሆናቸው የሚባሉትን 
የሚሰሙ አልነበሩም። ይህን ሁኔታ ዛሬ ላይ ሆና ስታስበው  
ሁኔታቸው ከልብ ያሳዝናታል።

አሁን ሀብታም ወደሀገሯ ለመመለስ እያሰበች 
ነው። ልጆቿ፣ ባለቤቷ  ናፍቃዋታል። ሀገሯ፣ ኑሮዋ 
ውል ብሏታል። ጊዜዋን  ለማጠናቀቅ ቀሪ ጊዜ እንዳላት 
ታውቃለች። አስካሁን የሠራችውን በወጉ ከተጠቀመች ግን   
ይበቃታል። ውስጧ  ከዓመታት  በፊት ከሀገር ስትወጣ  
ያሰበችውን ለማሳካት ጊዜው መድረሱን እያሳወቃት ነው። 
ከምንም በላይ  ልታያቸው የናፈቀቻቸው ቤተሰቦቿ ጉዳይ 
ያሳስባታል።

ሀብታም ከሶስት ዓመታት  የአረብ ሀገር ቆይታ 
በኋላ  ጉዞዋ ወደሀገር ቤት ሆነ። ይህ ውሳኔዋ አሠሪዎቿን 
ማስደንገጡ አልቀረም። ድንገቴ ሃሳቧን አላመኑትምና በዋዛ  
ሊለቋት አልፈለጉም። ተመልሳ  እንደምትመጣ ባወቁ ጊዜ 
ግን ተረጋግተዋል። 

   ሀብታም  ሀገር ቤት ከመጣች  በኋላ የልጆቿ  ፍቅር 
መልሶ አጓጓት። ትዳር ጎጆዋን አስባ  ወደነበረችበት ልትመለስ  
ከበዳት። እንደቀድሞው  ከባለቤቷ መክራ የመሄዱን  ጉዳይ   
ሰረዘች። የቆረጠችውን  ትኬት ፣ መለሰች ። መምጣቷን 
የሚናፍቁ  ያሳደገቸቻው  ልጆች  ተስፋ አልቆረጡም ። ከዛሬ 
ነገ መመለሷን ናፍቀው ደጅ ደጁን ጠበቁ። በተለይ ትንሽዬዋ 
ልጅ አልቻለችም፣ በናፍቆቷ ተሰቃየች። ሀብታም  ተመልሳ  
አልሄደችም።

ይህ ስሜት የቀረው በልጆቹና በቤተሰቦቻቸው ላይ 
ብቻ አልሆነም። እሷም እነሱን ባሰበች ቁጥር ውስጧ 
ይላወሳል። አብራቸው ያሳለፈችውን መልካም ጊዜ እያሰበች 
ትተክዛለች። እንዲያም ሆኖ ውሳኔዋን አልሸረፈችም። ዛሬም 
ባቀደችው መንገድ ለመጓዝ ጅማሬዋን ልታሳካ ታስባለች።

አንዳንዴ ከአረብ ሀገሮቹ ቤተሰቦች  ጋር በስልክ  
ቴክኖሎጂ ታወጋለች። ሴትየዋ እንደእህቷ ታያታለች። ልክ 
እንደትናንቱ ሆና ታናግራታለች። ልጆቹ እሷን ሲያዩ ደስ 
ይላቸዋል። ስለመምጣቷ ተስፋ አይቆርጡምና ሊያገኝዋት 
ይናፍቃሉ። ይህ አይነቱ ግንኙነት ግን እያደር ጉዳቱ አመዘነ።

ትንሸዬዋ ልጅ  ከመደሰት ይልቅ በናፍቆቷ  ተጎዳች፣ 
ተሳቀቀች።  ሀብታም ይህኔ መቁረጥ እንዳለባት  ገባት። 
አልዘገየችም።   ፈጥና  አደረገችው። ዳግም ቤተሰቦቹን 
ላለማግኘት ወስና ወደራሷ ሕይወት ተመለሰች። አሁንም 
ድረስ የምትደውልላት  አሠሪዋ  አዲስ አበባ  መምጣት 
እንደምትፈልግ  ትነግራታለች።

ሕይወት እንደገና
ወይዘሮዋ ትናንትና  ጥላት ወደ ሄደችው ኢተያ  ከተማ  

ተመልሳለች። ኢተያን  ልክ ተወልዳ እንዳደገችበት ሀገር 
ትወዳታለች። ስለነዋሪው  ያላት ክብርና ፍቅር የተለየ ነው። 
በዚህ ስፍራ  ሁሉም እንዳሻው  ሰርቶ ያድራል። አንዱ 
ለሌላው ያለው መልካምነት  ያሰደንቃታል።  የባለቤቷ  
የትውልድ ከተማ በሆነችው ኢተያ ኑሮን  ከመሠረተች 
ከአስራ አምስት ዓመታት  በላይ ተቆጥሯል።

አሁን ሀብታም የቀደመ ዕቅዷን  የምትከውንበት ፣ የላብ 
ድካሟን ዋጋ ዳር የምታስይዝበት ጊዜ ደርሷል። ቆፍጣናዋ 
ሀብታም ዓላማዋን አልሳተችም። የጎደላትን  ለመሙላት 
መኖሪያ ቤቷን ሰርታ ጨርሳለች። ከመጣች በኋላ ሌላ ልጅ  
ብትወልድም  ይህ ምክንያት ሆኖ  ከሃሳቧ  አልታቀበችም። 
ሶስት ልጆቿን እያሳደገች፣ ትደሯን በወጉ ትመራለች።

ያሰቡት ሲሳካ…
ሀብታም ካለችበት አንዲት ጠባብ ቤት በደረስኩ  

ጊዜ በርካታ  የሚመገቡ እንግዶችን በማስተናገድ ሩጫ 
ላይ ነበረች። የምሳ ሰአት ነውና ወጪ ገቢው በርክቷል።  
የምትሠራበት  ምግብ ቤት ጠባብ የምትባል ነች። ቤት ደጁ 
ግን  በሰው አጀብ ተጨናንቋል።

ሀብታም ሁሉንም እንደዓመሉ  እንደፍላጎቱ 
ትታዘዘለች። በእሷ ዘንድ ‹‹እከሌ ይቅደም፣ እከሊት ትቆይ›› 
ይሉት ልማድ የለም። ሁሉንም በእኩል እያስተናገደች 
ትባትላለች። በእንግዶቿ   ፊት   የተለየ ርካታ ያስተዋልኩ 
መሰለኝ። እውነቴን ነበር። ሰዎቹ እሷን መርጠው  በሳሎኗ  
መታደማቸው ይህ  አይነቱ መልካምነት ስቧቸው መሆኑን 
ለማወቅ  አያዳግትም።

ሀብታም  ዛሬ የልቧ ሞልቷል፣ የሃሳቧ ደርሷል። ትናንት 
በሰው ሀገር ላይ ሆና ሲሰማት የነበረው ኀዘን ዛሬ በጉልበቷ 
ድካም በላቧ ወዝ መታበሱን አውቃለች። አሁን ከሷ  መሰል  
ወገኖች  ጋር ተደራጅታ  የፈጠረችው  ራስን የመቻል 
ተግባር ከምንም በላይ  ደስታዋን አሳምሮታል። ሀብታም  
ዛሬ በሀገሯ ላይ መሥራቷ ብቻ  ልክ እንደ ስሟ  የደስታዋ ፣ 
የፍላጎቷ  ሀብታም አድርጓታል።

ቦጋለ አበበ

በቅርቡ የተቋቋመው ሸገር ከተማ በስፖርቱ ዘርፍ 
የተለያዩ ክለቦችን በማቋቋም ትልቅ ትኩረት ሰጥቶ 
እየሠራ ይገኛል። በዚህም በአጭር ጊዜ ውስጥ በተለያዩ 
ሀገር አቀፍና ክልል አቀፍ ውድድሮች ጠንካራ ተፎካካሪ 
ከመሆን ባለፈ ወደ ቻምፒዮንነት እየተሸጋገረ ይገኛል። 
ይህንንም ከየካቲት 16/2016 ጀምሮ ለተከታታይ አስራ 
አንድ ቀናት በባቱ ከተማ በተካሄደው የኦሮሚያ ትምህርት 
ቤቶች ውድድር አጠቃላይ አሸናፊ ሆኖ በማጠናቀቅ 
አስመስክሯል። 

ለስድስት ዓመታት ተቋርጦ የቆየው የኦሮሚያ 
ትምህርት ቤቶች ውድድር ለዘንድሮ ለአምስተኛ ጊዜ 
ሲካሄድ ከመላው ኦሮሚያ ዞኖችና ከተማ አስተዳደሮች 
የተውጣጡ ትምህርት ቤቶች በበርካታ የስፖርት 
አይነቶች ተፎካክረዋል። 

የትምህርት ቤቶች የስፖርት ውድድር በክልሉ ረጅም 
ዓመት ያስቆጠረ ቢሆንም ከ2010 ዓ.ም ጀምሮ ባለፉት 
ስድስት ዓመታት በተለያዩ ምክንያቶች ተቋርጦ ቆይቷል። 
ዘንድሮ ግን በኦሮሚያ ትምህርት ቢሮ እንዲሁም 
በኦሮሚያ ወጣቶችና ስፖርት ቢሮ አማካኝነት በአዲስ 
መልክ ዳግም ሊጀመር ችሏል።

ውድድሩ በትምህርት ቤቶች መካከል ያለውን 
ግንኙነት ለማጠናከርና የትምህርት ቤቶችን ስፖርት 
ለማሳደግ የሚካሄድ ሲሆን፣ በዚህም ክልሉን በሀገር 
አቀፍ ውድድሮች ከመወከል ባለፈ ሀገርን በታላላቅ 
የስፖርት መድረኮች የሚያስጠሩ ጠንካራ ስፖርተኞች 
ማፍራትን ዓላማው እንዳደረገ ተጠቁሟል።

የኦሮሚያ ወጣቶችና ስፖርት ቢሮ ኃላፊ አቶ 
ማቲዎስ ሰቦቃ፣ ሀገራችን የበርካታ ወጣቶች ሀገር 

ስፖርት
ሸገር ከተማ የኦሮሚያ ትምህርት ቤቶች ውድድር አሸናፊ ሆነ

መሆኗን ጠቁመው ትምህርት ቤቶች ወጣቶች 
እውቀት ብቻ የሚሸምቱባቸው ሳይሆኑ ጠንካራ 
ስፖርተኞች የሚፈሩባቸው ጭምር መሆናቸውን 
ተናግረዋል። አክለውም በትምህርት ቤቶች ስፖርት 
ተጠናክሮ መቀጠሉ ለጤናማ አካልና ለብሩህ አእምሮ 
ጉልህ አስተዋፅኦ የሚያበረክት በመሆኑ ወጣቶች 
በትምህርታቸው ጠንክረው እንዲወጡ ትልቅ ሚና 
እንደሚጫወት አብራርተዋል።

የውድድሩ ዓላማ በዋናነት ሁሉም ትምህርት ቤቶች 
ስፖርት ላይ ትኩረት አድርገው እንዲሰሩ ለማነቃቃት 
ሲሆን፣ ከዚህ ባሻገር የክልሉን ስፖርት ለማሳደግና 
ለማጠናከር እንደሚረዳም ገልፀዋል። 

ከክልሉ ባሻገር ወደፊት ኢትዮጵያን በተለያዩ 
የዓለም መድረኮች የሚያስጠሩ ጠንካራ ስፖርተኞች 
መፍለቂያቸው ትምህርት ቤቶች እንደሆኑ በማመን 
የተለያዩ ሥራዎች እየተከናወኑ እንደሚገኙ ተጠቁሟል። 

ኢትዮጵያ ከአትሌቲክስ ስፖርት በስተቀር በሌሎች 
ስፖርቶች እንደ አፍሪካም እንደ ዓለምም ተፎካካሪ 
መሆን እየቻለች አይደለም። ይህን ለመለወጥ የሀገሪቱ 
ስፖርት ተስፋ ያለው በትምህርት ቤቶች ውስጥ መሆኑ 
ተገልጿል። 

እንደ አቶ ማቲዎስ ገለፃ፣ ስፖርትን ለማሳደግና 
ሕዝባዊ መሠረት እንዲኖረው ለማድረግ ትምህርት 
ቤቶች ላይ ተከታታይነት ያለው ሥራ መሥራት ትልቅ 
ፋይዳ አለው፡፡ በዚህም መሠረት የክልሉ ወጣቶችና 
ስፖርት ቢሮ ሳይንሳዊ በሆነ መንገድ በርካታ ሥራዎችን 
በማከናወን ላይ ይገኛል፡፡ በቀደሙት ዓመታት በዓለም 
አቀፍ ደረጃ ጠንካራ አትሌቶች ሀገር ማስጠራት የቻሉት 
መነሻቸውን ከትምህርት ቤቶች ስፖርት በማድረግ ነው፡፡ 
አሁንም ሀገርን የሚያስጠሩ ኮከብ ስፖርተኞችን በብዛት 
ማፍራት ከተፈለገ የትምህርት ቤቶች ስፖርት ላይ 
ትኩተር አድርጎ መሥራት ያስፈልጋል፡፡ ለዚህም የክልሉ 
የስፖርት ቢሮ ከተለያዩ ባለድርሻ አካላት ጋር በጋራ 
ለመሥራት የተለያዩ ስምምነቶችን ፈፅሟል፡፡ ይህም 
የክልሉን ስፖርት ከማጠናከር ባለፈ እንደ ሀገር ጠንካራ 
ስፖርተኞችን ለማፍራት ትልቅ ሚና ይኖረዋል፡፡ 

‹‹ትምህርት ቤቶች የእውቀት ብቻ ሳይሆን የጠንካራ 
ስፖርተኞችም ምንጭ ናቸው›› ያሉት አቶ ማቲዎስ፣ 
ስለዚህም ትምህርት ቤቶች ከመማር ማስተማር ጎን 
ለጎን በተለያዩ ስፖርቶች ብቃት ያላቸው ታዳጊዎች 
አቅማቸውን አውጥተው እንዲጠቀሙ ምቹ ሁኔታዎችን 
መፍጠር እንደሚኖርባቸው አስረድተዋል፡፡ ለዚህ ምቹ 
ሁኔታዎች የተፈጠሩ ሲሆን ወደ ፊትም በትምህርት 
ቤቶች ስፖርት ላይ ሰፋፊ ስራዎችን ለመሥራት 
ቁርጠኝነቱ እንዳለ አክለዋል፡፡ 

የኦሮሚያ ትምህርት ቤቶች ውድድር በጠንካራ ፉክክር ታጅቦ ተጠናቋል፣

